Улсын Их Хурлын 2005 оны хаврын ээлжит чуулганы 6 дугаар сарын 9-ний өдөр /Пүрэв гариг/-ийн нэгдсэн хуралдаан 10 цаг 05 минутад Төрийн ордны чуулганы нэгдсэн хуралдааны танхимд эхлэв. 


Хуралдааныг Улсын Их Хурлын  дэд дарга Д.Лүндээжанцан нээж, гишүүдийн ирц болон хэлэлцэх асуудлыг танилцуулав. 


Чуулганы нэгдсэн хуралдаанд ирвэл зохих 75 гишүүнээс 55 гишүүн ирц 73.3 хувийн ирцтэй байв.


Чөлөөтэй: Г.Батхүү, Ц.Цэнгэл, Д.Одбаяр, Ц.Баярсайхан, С.Отгонбаяр, Су.Батболд, Я.Санжмятав,  О.Энхсайхан, Б.Эрдэнэбат, Д.Идэвхтэн,  Р.Нямсүрэн, Сү.Батболд, Д.Тэрбишдагва,  Ч.Улаан, У.Хүрэлсүх, Н.Энхбаяр

Өвчтэй: Ж.Гүррагчаа

Тасалсан: Т.Бадамжунай,  Д.Бат-Эрдэнэ,  Б.Жаргалсайхан


Хэлэлцэх асуудал:


Нэг. «Сэргээгдэх эрчим хүчний үндэсний хөтөлбөр батлах тухай» Улсын Их Хурлын тогтоолын төсөл /Анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт: Түлш, эрчим хүчний яамны газрын дарга Б.Бадрал,  Түлш, эрчим хүчний яамны хэлтсийн дарга Н.Энэбиш,  Түлш, эрчим хүчний яамны мэргэжилтэн Ц.Санчин,  Улсын Их Хурлын Тамгын газрын зөвлөх С.Доржханд,  зохион байгуулагч Ж.Алдаржавхлан нар байлцав.


Уг асуудлын талаар Дэд бүтцийн болон  Эдийн засгийн байнгын хорооны хамтарсан дүгнэлтийг Улсын Их Хурлын гишүүн Б.Батбаатар танилцуулав.

Байнгын хорооны хамтарсан дүгнэлттэй холбогдуулан  Улсын Их Хурлын гишүүн А.Цанжид,  А.Бакей,  Ц.Сүхбаатар нар асуулт асууж, Улсын Их Хурлын гишүүн Т.Очирхүү, Ц.Дамиран нар хариулж, нэмэлт тайлбар өгөв. 

Байнгын хорооны зарчмын зөрүүтэй саналын томъёоллоор санал хураалт явуулав. 


Нэг.УИХ-ын тогтоолын төслийн талаар эхлээд санал хураалгав.


Д.Лүндээжанцан: УИХ-ын гишүүн  А.Бакей, Р.Буд, Ц.Дамиран, С.Батаа, Ц.Жаргал нарын гаргасан, Тогтоолын төсөлд  “Үндэсний   хөтөлбөрийн хүрээнд сэргээгдэх эрчим хүчээр  хангах сумын төвүүдийн жагсаалтыг 2 дугаар хавсралтаар баталсугай” гэсэн  заалт шинээр нэмэх гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.


Уг асуудлын талаар Улсын Их Хурлын гишүүн Б.Эрдэнэсүрэн, С.Ламбаа нар асуулт асууж, Улсын их хурлын гишүүн Т.Очирхүү хариулав.

Улсын Их Хурлын гишүүн  Ч.Содномцэрэн, Л.Гантөмөр нар санал хэлэв. 


Зөвшөөрсөн 
23


Татгалзсан 

20


Бүгд 


43


53.5 хувийн саналаар дэмжигдлээ.

Д.Лүндээжанцан: Тогтоолын төслийн 2 дахь заалтыг дараахь байдлаар өөрчлөн найруулах:


УИХ-ын гишүүн  Ц.Цэнгэл, Ц.Жаргал, Ц.Сүхбаатар,  Ж.Наранцацралт, Ц.Дамиран,  Р.Буд Ц.Батаа нарын гаргасан, 

2.”Сэргээгдэх эрчим хүчний үндэсний хөтөлбөрийг хэрэгжүүлэхтэй холбогдон дараахь арга хэмжээ авч хэрэгжүүлэхийг Засгийн газар/Ц.Элбэгдорж/-т даалгасугай”:



1/ Сэргээгдэх эрчим хүчний үндэсний хөтөлбөрийг хэрэгжүүлэхтэй холбогдон гарах зардлыг жил бүрийн улсын нэгдсэн төсөвт тусгаж байх


2/ Сэргээгдэх эрчим хүчний үндэсний хөтөлбөрийн биелэлтийг 2 жил тутам гаргаж, Улсын Их Хуралд танилцуулах


3/ Сэргээгдэх эрчим хүчний үндэсний хөтөлбөрийг хэрэгжүүлэхэд гадаад, дотоодын хөрөнгө оруулагчдыг өргөнөөр хамруулж, хандивлагч орон , олон улсын банк, санхүүгийн байгууллагын дэмжлэг авах, цэвэр хөгжлийн механизмыг ашиглах ажлыг зохион байгуулах


4/ Дараахь чиглэлээр хуулийн төслүүдийг боловсруулж УИХ-ын 2005 оны намрын чуулганд өргөн мэдүүлэх
а/ сэргээгдэх эрчим хүчний үйлдвэрлэл, хэрэглээ, гадаад, 

дотоодын  хөрөнгө оруулалтыг   дэмжихэд чиглэгдсэн эрх зүйн таатай орчинг бүрдүүлэх
 б/ сэргээгдэх эрчим хүчний үндсэн болон туслах тоног 

төхөөрөмжийг импортын болон нэмэгдсэн өртгийн албан татвараас
чөлөөлөх   



5/ төвлөрсөн эрчим хүчний системээс алслагдсан сумдын сургууль, эмнэлгийг сэргээгдэх эрчим хүчний үүсгүүрээр хангах арга хэмжээ авах 



6/сэргээгдэх эрчим хүчийг худгаас ус татах , бэлчээр , газар тариаланг усжуулахад  ашиглах, газрын  гүний дулаан, устөрөгч болон түлшний элемент , биомасс ашиглан эрчим хүч үйлдвэрлэх дэд хөтөлбөрүүдийг гарган, үе шаттайгаар хэрэгжүүлэх гэсэн 


3.Хөдөөгийн айл, өрхийг сэргээгдэх эрчим хүчээр хангах “ 100.000 нарны гэр” үндэсний хөтөлбөрийн зорилтыг бүрэн хэрэгжүүлэхэд шаардагдах хөрөнгийн эх үүсвэрийг шийдвэрлэх, нийт малчин айл өрхийг 2005-2008 онд багтаан сэргээгдэх эрчим хүчний үүсгүүрээр  хангах арга хэмжээ авахыг Засгийн газар/Ц.Элбэгдорж/-т үүрэг болгосугай.


4.Энэхүү тогтоолын биелэлтэд хяналт тавьж ажиллахыг Дэд бүтцийн байнгын хороо, Эдийн засгийн байнгын хороо, Төсвийн байнгын хороонд тус тус даалгасугай .”  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.


Уг саналын талаар Улсын Их Хурлын гишүүн Б.Эрдэнэсүрэн санал хэлэв. 


Зөвшөөрсөн 
38


Татгалзсан 

6


Бүгд 


44


86.4 хувийн саналаар дэмжигдлээ.


Хоёр. Сэргээгдэх эрчим хүчний үндэсний хөтөлбөрийн төслийн талаар /УИХ-ын тогтоолын төслийн хавсралт/ 


Д.Лүндээжанцан: УИХ-ын гишүүн  Ц.Цэнгэл, Ц.Жаргал, Ж.Наранцацралт нарын гаргасан,  Төслийн “Хөтөлбөрийг боловсруулах үндэслэл, шаардлага» гэсэн 1 дэх хэсэгт  “ «Монгол Улсын Засгийн газар байгаль орчинд ээлтэй, эрчим хүчний  шинэ эх үүсвэрийг судлан ашиглах замаар , юуны өмнө эрчим хүчээр бүрэн хангагдаагүй байгаа хөдөөгийн  өрх, эрчим хүчний төвлөрсөн эх үүсвэрт  холбогдоход ихээхэн хөрөнгө  шаардагддаг сум,  суурин газрын цахилгаан  хангамжийг сайжруулахад сэргээгдэх эрчим хүчийг ашиглах асуудалд чухал ач холбогдол өгч байна.” гэсэн өгүүлбэр нэмэх  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.


Зөвшөөрсөн 
39


Татгалзсан 

5


Бүгд 


44


88.6 хувийн саналаар дэмжигдлээ.

Д.Лүндээжанцан: УИХ-ын гишүүн  Ц.Цэнгэл, Ц.Жаргал, Ж.Наранцацралт, Р.Буд, Ц.Батаа нарын гаргасан, Төслийн “Хөтөлбөрийн хүрээнд шийдвэрлэх үндсэн зорилт” гэсэн 3 дахь хэсгийн 7 дахь өгүүлбэрийн эхний хэсгийг” Монгол орны сэргээгдэх эрчим хүч/ нар, салхи, ус, газрын гүний дулаан, биомасс зэрэг/-ний нөөцийн нарийвчилсан судалгаа хийсний үндсэн дээр тэдгээрийг эрчим хүчний зориулалтаар ашиглах мастер төлөвлөгөө боловсруулан хэрэгжүүлэх” гэж өөрчлөн найруулах гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
39


Татгалзсан 

4


Бүгд 


43


90.7 хувийн саналаар дэмжигдлээ.

Д.Лүндээжанцан: УИХ-ын гишүүн  Ц.Цэнгэл, Ц.Жаргал, Р.Буд, Ц.Батаа нарын гаргасан, Төслийн 3 дахь  хэсгийн 7 дахь өгүүлбэрээс “ Шүрэнгийн 205 МВт”  гэснийг хасах гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье. 

Зөвшөөрсөн 
38


Татгалзсан 

5


Бүгд 


43


88.4 хувийн саналаар дэмжигдлээ.

Д.Лүндээжанцан: УИХ-ын гишүүн  Ц.Цэнгэл, Ц.Жаргал нарын гаргасан, Төслийн 3 дахь  хэсгийн сүүлчийн өгүүлбэрээс  “ биомасс” гэснийг хасч, ” устөрөгч, түлшний элемент “ гэж нэмэх Дэд бүтцийн болон  Эдийн засгийн байнгын хороо дэмжсэн саналыг дэмжье. 

Зөвшөөрсөн 
35


Татгалзсан 

8


Бүгд 


43


81.4 хувийн саналаар дэмжигдлээ.

Д.Лүндээжанцан: УИХ-ын гишүүн Н.Батбаярын гаргасан, Төслийн 3 дахь хэсэгт “ Аккумляторын үйлдвэр байгуулах” гэсэн өгүүлбэр шинээр нэмэх Дэд бүтцийн болон Эдийн засгийн байнгын хороо дэмжээгүй санал байна. 

Улсын Их Хурлын гишүүн Н.Батбаяр уг саналаа татаж авлаа.

Д.Лүндээжанцан: УИХ-ын гишүүн  Д.Дэмбэрэл, Ц.Цэнгэл, Ц.Жаргал нарын гаргасан, Төслийн “ Ойрын ирээдүйн зорилтууд “ гэсэн 4.1 дэх дэд хэсгийн 5 дахь өгүүлбэрт “ Ховд аймгийн Мөст сум,  Завхан аймгийн Завханмандал сум” гэж нэмэх Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
37


Татгалзсан 

6


Бүгд 


43


86.0 хувийн саналаар дэмжигдлээ.

Д.Лүндээжанцан: УИХ-ын гишүүн  Ц.Цэнгэл, Ц.Жаргал  нарын гаргасан, Төслийн 4.1 дэх дэд  хэсгийн 6 дахь өгүүлбэрийг “ Салхины эрчим хүчийг ашиглах нөөц сайтай Салхит уул, Хүйтний онгорхой болон зүүн ба өмнөд бүсэд дунд чадлын салхин парк байгуулах, түүнийг эрчим хүчний төвлөрсөн системд холбон ашиглах талаар нарийвчилсан судалгаа хийх” гэж өөрчлөн найруулах   Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
35


Татгалзсан 

8


Бүгд 


43


81.4 хувийн саналаар дэмжигдлээ.

Д.Лүндээжанцан: УИХ-ын гишүүн Б.Мөнхтуяа, Ц.Цэнгэл, Ц.Жаргал, Р.Буд, Ж.Наранцацралт нарын гаргасан, Төслийн 5 дахь хэсгийн 3 дахь өгүүлбэрийн “үүсгүүрээр хангаж байгаа айл өрх, хэрэглэгчдийн үйл ажиллагааг” гэснийг “хэрэглэгчид хэрэгцээнээсээ илүү гарсан цахилгааныг төвлөрсөн сүлжээнд худалдах үйл ажиллагааг “ гэж өөрчлөх  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
37


Татгалзсан 

6


Бүгд 


43


86.0 хувийн саналаар дэмжигдлээ.

Д.Лүндээжанцан: УИХ-ын гишүүн Ж.Наранцацралт, Б.Мөнхтуяа, Ц.Цэнгэл, Ц.Жаргал нарын гаргасан, Төслийн 5 дахь  хэсэгт  “Сэргээгдэх эрчим хүчний үүсгүүрүүдийг ашиглаж байгаа байгууллагуудын үр ашигтай ажиллах нөхцөлийг бүрдүүлэх, удирдлага, менежементийг сайжруулах зорилгоор концессийн болон түрээсийн гэрээгээр ажиллуулах эрчим хүчний үйлчилгээний компаний /ЭСКО/ үйл ажиллагааны тогтолцоог нэвтрүүлэх “ гэсэн заалт шинээр нэмэх гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье. 

Зөвшөөрсөн 
31


Татгалзсан 

12


Бүгд 


43


72.1 хувийн саналаар дэмжигдлээ.

 
Д.Лүндээжанцан: УИХ-ын гишүүн Д.Одхүү, Б.Мөнхтуяа, Ц.Цэнгэл, Ц.Жаргал нарын гаргасан,  Төслийн  “Хөтөлбөрийн үр дүн” гэсэн 7 дахь хэсгийг дараахь байдлаар бүхэлд нь өөрчлөн найруулах.

“Долоо. Хөтөлбөрийг хэрэгжүүлснээр хүрэх  үр дүн
1.Орхоны 100 МВт-ын хүчин чадалтай усан цахилгаан станцыг
барьж дуусган, ашиглалтад оруулснаар төвийн эрчим хүчний системийн үйл ажиллагааны горимыг тохируулах боломжийг уян хатан болгох, бие даасан байдлыг нэмэгдүүлэх нөхцөлийг бүрдүүлнэ.

2.Дөргөн, Тайширийн УЦС-ыг барьж , ашиглалтад оруулснаар баруун
бүсийн эрчим хүчний хангамжийн бие даасан,  найдвартай байдлыг хангана
3.Хөдөөгийн айл өрхийг сэргээгдэх эрчим хүчээр хангах” 100.000 нарны гэр” үндэсний хөтөлбөрийн зорилтыг бүрэн хэрэгжүүлж, 180.000 гаруй айл, өрхийг сэргээгдэх эрчим хүчний эх үүсгүүрээр хангаснаар өрхийн  үйлдвэрлэл хөгжиж, хөдөөгөөс хот руу шилжих хөдөлгөөн багасна.



4. Эрчим хүчний төвлөрсөн системээс алслагдсан бүх сум, суурин газрыг сэргээгдэх эрчим хүчний эх үүсгүүрээр бүрэн хангаснаар хөдөөгийн иргэдийн сурч боловсрох, мэдээлэл авах боломж нэмэгдэн, амьдралын нөхцлөө сайжруулах болон орон нутагт электрон засаглал, мэдлэгт тулгуурласан үйлдвэрлэлийг хөгжүүлэх нөхцөл бүрдэнэ.



5. Салхины эрчим хүчийг ашиглах нөөц сайтай бүс нутагт дунд чадлын /50-100 МВт/ салхин парк байгуулан эрчим хүчний төвлөрсөн системд холбон үр ашигтай найдвартай ажиллах нөхцөлийг бүрдүүлнэ.



6.Сэргээгдэх эрчим хүчийг ашиглах , эрчим хүч хэмнэх, салбарын үр ашгийг дээшлүүлэхэд чиглэсэн эрх зүйн таатай орчин бүрдүүлснээр дотоод, гадаадын аж ахуйн нэгж, байгууллага сэргээгдэх эрчим хүчний салбарт үйл ажиллагаа явуулах өргөн боломжийг олгоно.


7.Сэргээгдэх эрчим хүчийг өргөнөөр ашигласнаар эрчим хүчний уламжлалт эх үүсвэр болох органик түлш/ нүүрс, нефть зэрэг/-ийг хэрэглэснээс байгаль орчинд хаягдаж  байгаа хүлэмжийн нүүрсхүчлийн хий болон бусад хорт хийн ялгарлыг бууруулан , агаарын бохирдлыг багасгахад үлэмж хэмжээний эерэг нөлөө үзүүлнэ.” гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
38


Татгалзсан 

4


Бүгд 


42


90.5 хувийн саналаар дэмжигдлээ.


Д.Лүндээжанцан: УИХ-ын гишүүн Н.Батбаяр, Ж.Наранцацралт Ц.Цэнгэл, Ц.Жаргал нарын гаргасан, Төслийн “Хөтөлбөрийг хэрэгжүүлэх хөрөнгө санхүүгийн эх үүсвэр” гэсэн 8 дахь хэсгээс хөтөлбөрийг хэрэгжүүлэхэд шаардлагатай нийт  хөрөнгийн хэмжээ болон төсөв,  хувийн хэвшил,   сангуудаас бүрдүүлэх  хөрөнгө оруулалтын хэмжээг  хувиар заасан  2 дахь өгүүлбэрийг бүхэлд нь хасах  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
33


Татгалзсан 

9


Бүгд 


42


78.6 хувийн саналаар дэмжигдлээ.
Гурав.”Үндэсний хөтөлбөрийн хүрээнд сэргээгдэх эрчим хүчний үүсгүүрээр хангах сумын төвүүдийн жагсаалт” гэсэн УИХ-ын тогтоолын төслийн 2 дугаар хавсралтын талаар :


Д.Лүндээжанцан: УИХ-ын гишүүн Ч.Авдайн гаргасан, Дөргөний УЦС ашиглалтад орох үед цахилгаан эрчим хүч дамжуулахаар Улаангом-Зүүнговь-Баруунтуруун, Зүүнговь-Хяргас-Малчин, Тэс, Баруунтуруун-Цагаанхайрхан хүртэл өндөр хүчдэлийн шугам, Зүүнхангай суманд нар-салхины,  Өндөрхангай суманд нарны цахилгаан үүсгүүр байгуулахаар холбогдох заалтыг өөрчлөх гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
36


Татгалзсан 

7


Бүгд 


43


83.7 хувийн саналаар дэмжигдлээ.


Байнгын хорооны гаргасан зарчмын зөрүүтэй саналаар санал хурааж дуусав.


Улсын Их Хурлын гишүүн Ц.Дамиран  хөтөлбөрийн талаар цөөнх болж эсрэг саналтай Улсын Их Хурлын гишүүн байхгүй учраас Дэгийн хуулийн 23.8-ыг үндэслээд  хөтөлбөрийн тогтоолын хоёрдугаар хавсралтад дурдсан сумд болон хугацаануудыг тодруулах талаар Их Хурлын гишүүдийн саналыг ажлын хэсэг аваад Анхны хэлэлцүүлгээр нь баталъя гэсэн горимын санал гаргав.


Д.Лүндээжанцан:
Улсын Их Хурлын гишүүн Ц.Дамирангийн гаргасан, анхны хэлэлцүүлгээр баталъя гэсэн горимын саналыг дэмжье.

Зөвшөөрсөн 
37


Татгалзсан 

5


Бүгд 


42


88.1 хувийн саналаар дэмжигдлээ.


Д.Лүндээжанцан: Сэргээгдэх эрчим хүчний үндэсний хөтөлбөр батлах тухай Улсын Их Хурлын тогтоолыг бүхэлд нь баталъя.

Зөвшөөрсөн 
35


Татгалзсан 

6


Бүгд 


41


85.4 хувийн саналаар батлагдлаа.


Уг асуудлыг 10 цаг 55 минутад дуусав.


Хоёр. Нийгмийн халамжийн тухай хуульд өөрчлөлт оруулах тухай хуулийн төсөл /Хэлэлцэх эсэх/


Хэлэлцэж буй асуудалтай холбогдуулан ажлын хэсэгт: Нийгмийн хамгаалал, хөдөлмөрийн дэд сайд С.Чинзориг,  Нийгмийн хамгаалал, хөдөлмөрийн яамны газрын дарга Д.Дагвадорж,  мөн яамны газрын орлогч дарга  Батсүх,  Улсын Их Хурлын Тамгын газрын зөвлөх Н.Тунгалаг, Нийгмийн бодлогын байнгын хорооны референт Ц.Чимэдрэгзэн нар байлцав.


Төслийн талаар хууль санаачлагчийн илтгэлийг Засгийн газрын гишүүн, Эрүүл мэндийн сайд Т.Ганди танилцуулав.


Илтгэлтэй холбогдуулан Улсын Их Хурлын гишүүн Л.Пүрэвдорж, Р.Гончигдорж,  Д.Дондог, Б.Эрдэнэсүрэн,  Ч.Раднаа,  Д.Дэмбэрэл,  Л.Гантөмөр нар асуулт асууж, ажлын хэсгээс Улсын Их Хурлын гишүүн Т.Ганди, ажлын хэсгийн гишүүн С.Чинзориг,  Д.Дагвадорж нар хариулав. 

Хуулийн төслийн талаар Нийгмийн бодлогын байнгын хорооны дүгнэлтийг Улсын Их Хурлын гишүүн С.Ламбаа танилцуулав.

Байнгын хорооны дүгнэлттэй холбогдуулан  Улсын Их Хурлын гишүүн Н.Энхболд,  Ц.Сүхбаатар,  Л.Одончимэд нар асуулт асууж, Улсын Их Хурлын гишүүн С.Ламбаа хариулав.

Улсын Их Хурлын гишүүн М.Энхсайхан, Д.Дондог, Н.Энхболд нар санал хэлэв. 


Д.Лүндээжанцан: Нийгмийн бодлогын байнгын хорооны саналаар Нийгмийн халамжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн 
39


Татгалзсан 

2


Бүгд 


41


95.1 хувийн саналаар дэмжигдлээ.


Улсын Их Хурлын гишүүн  Ц.Нямдорж,  Р.Гончигдорж нар санал хэлэв. 


Д.Лүндээжанцан: 
Төслийг анхны хэлэлцүүлгээр баталъя гэсэн горимын саналыг дэмжье.


Зөвшөөрсөн 
31


Татгалзсан 

7


Бүгд 


38


81.6 хувийн саналаар дэмжигдлээ.


Д.Лүндээжанцан: Нийгмийн халамжийн тухай хуульд өөрчлөлт оруулах тухай хуулийг бүхэлд нь баталъя.


Зөвшөөрсөн 
35


Татгалзсан 

3


Бүгд 


38


92.1 хувийн саналаар батлагдлаа.


Хуралдаан 12.35-15.45 цагт завсарлав. 

Оройн нэгдсэн хуралдаанд ирвэл зохих  75 гишүүнээс 52 гишүүн ирж, 69.3 хувийн ирцтэй байв.

Чөлөөтэй: Г.Батхүү, Ц.Цэнгэл, Д.Одбаяр, Ц.Баярсайхан, С.Отгонбаяр, Су.Батболд, Я.Санжмятав,  О.Энхсайхан, Б.Эрдэнэбат, Д.Идэвхтэн,  Р.Нямсүрэн, Ц.Дамиран,  Л.Гүндалай,  Сү.Батболд, Ч.Улаан, Н.Энхбаяр, М.Зоригт

Өвчтэй: Ж.Гүррагчаа

Тасалсан: Т.Бадамжунай,  Ц.Батаа, Х.Баттулга, Д.Бат-Эрдэнэ,  А.Цанжид


Гурав. Монгол Улсын 2006 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төсөл /Анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт:  Сангийн сайд Н.Алтанхуяг, Сангийн яамны Төрийн нарийн бичгийн дарга Ч.Хүрэлбаатар, Газрын дарга Б.Баасанхүү,  Д.Нанзаддорж,  С.Энхбаяр, Үндэсний татварын ерөнхий газрын дарга Л.Зориг, Улсын Их Хурлын Тамгын газрын хуулийн зөвлөх С.Доржханд, Төсвийн байнгын хорооны референт Ё.Мөнхбаатар нар байлцав.  

Төсөл санаачлагчийн илтгэлийг Монгол Улсын Засгийн газрын гишүүн, Сангийн сайд  Н.Алтанхуяг танилцуулав. 

Төсвийн хүрээний мэдэгдэлтэй  холбогдуулан Улсын Их Хурлын гишүүн  С.Ламбаа, Ч.Раднаа,  Б.Эрдэнэсүрэн,  Д.Дондог,  Д.Дэмбэрэл,  Ч.Содномцэрэн,  А.Бакей,  Ч.Авдай, А.Мурат,  Ц.Сүхбаатар, Р.Раш, Д.Ганхуяг,  Г.Адъяа,  Л.Одончимэд нар асуулт асууж, ажлын хэсгээс Н.Алтанхуяг, Ч.Хүрэлбаатар,  Б.Баасанхүү,  Пүрэвсүрэн,  Д.Нанзаддорж, Л.Зориг нар хариулж, нэмэлт тайлбар өгөв. 

Улсын Их Хурлын гишүүн М.Энхсайхан, Н.Баяртсайхан,  Л.Одончимэд, Б.Жаргалсайхан, С.Ламбаа, Р.Раш,  А.Бакей нар санал хэлэв. 

Уг асуудлыг холбогдох Байнгын хороодод шилжүүлэв. 

10.20-10.30 цагт Сэлэнгэ аймгийн Сүхбаатар сумын иргэдийн төлөөлөгчдийн хурлын төлөөлөгчид  Улсын Их Хурлын чуулган нэгдсэн хуралдааны үйл ажиллагаатай танилцав.

Хуралдаан 18 цаг 50 минутад дуусав. 

ТАНИЛЦСАН:

УЛСЫН ИХ ХУРЛЫН ТАМГЫН

ГАЗРЫН ЕРӨНХИЙ НАРИЙН
БИЧГИЙН ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 






Д.ЦЭНДСҮРЭН
УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ ЧУУЛГАНЫ

6 ДУГААР САРЫН 09-НЫ ӨДРИЙН ЧУУЛГАНЫ НЭГДСЭН

ХУРАЛДААНЫ ДЭЛГЭРЭНГYЙ ТЭМДЭГЛЭЛ


Д.Лүндээжанцан:   Хаврын ээлжит чуулганы 6 дугаар сарын 9-ний өдрийн хуралдаан эхлэх гэж байна. Улсын Их Хурлын гишүүдийн өглөөний амгаланг айлтгая.  Өнөөдрийн Улсын Их Хурлын хаврын ээлжит чуулганы 2005 оны 6 дугаар сарын 9-ний өдрийн нэгдсэн хуралдаанд 38 гишүүн хүрэлцэн ирж 50.6 хувьтай байна. Ингээд хуралдаан нээснийг мэдэгдье.


Өнөөдрийн чуулганы нэгдсэн хуралдааны хэлэлцэх асуудлыг танилцуулъя.


«Сэргээгдэх эрчим хүчний үндэсний хөтөлбөр батлах тухай» Улсын Их Хурлын тогтоолын төсөл анхны хэлэлцүүлэг, Нийгмийн халамжийн тухай хуульд өөрчлөлт оруулах тухай хуулийн төсөл хэлэлцэх эсэх асуудал,  Монгол Улсын 2006 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төсөл, нэгдэх хэлэлцүүлэг, Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, Нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт өөрчлөлт оруулах тухай хуулийн төсөл хэлэлцэх эсэх, Монгол Улсын иргэнд  газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлөх тухай хуулийг дагаж мөрдөх журмын тухай хуульд  өөрчлөлт оруулах тухай хуулийн төсөл,  Тогтоол хүчингүй болсонд тооцох тухай Улсын Их Хурлын тогтоолын төсөл хэлэлцэх эсэх, Газрын тосны бүтээгдэхүүний тухай, Аж ахуйн үйл ажиллагааны тусгай зөвшөөрлийн тухай  хуульд нэмэлт өөрчлөлт оруулах тухай, Худалдаа аж үйлдвэрийн танхимын тухай хуулийн зарим  заалтыг хүчингүй болсонд тооцох тухай, Гамшгаас хамгаалах тухай хуульд нэмэлт оруулах тухай, Онцгой албан татварын хуульд нэмэлт оруулах тухай хуулийн төсөл хэлэлцэх эсэх асуудал, Ипотекийн зүйлийг шүүхийн бус журмаар худалдан борлуулах  журмын тухай болон Иргэний хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай,  Эд хөрөнгийн өмчлөх эрх, түүнтэй холбоотой эд хөрөнгийн бусад эрхийн улсын  бүртгэлийн тухай хуульд нэмэлт, өөрчлөлт оруулах тухай, Банк,  эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийн зарим хэсгийг хүчингүй болсонд тооцох тухай хуулийн төсөл хэлэлцэх эсэх,  Тамхины хяналтын тухай хууль, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хууль хүчингүй болсонд тооцох тухай хуулийн төсөл хэлэлцэх эсэх, Бусад гэсэн эдгээр асуудлыг хэлэлцэхээр төлөвлөж байна.


Эхний хэлэлцэх асуудалдаа оръё. 


«Сэргээгдэх эрчим хүчний үндэсний хөтөлбөр батлах тухай» Улсын Их Хурлын тогтоолын төслийн анхны хэлэлцүүлгийг явуулъя.


Одоо Дэд бүтцийн болон  Эдийн засгийн байнгын хорооны хамтарсан дүгнэлтийг Улсын Их Хурлын гишүүн Б.Батбаатар танилцуулна. 

Б.Батбаатар:  УИХ-ын дэд дарга , эрхэм гишүүд ээ
Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг УИХ-ын 2005 оны  6 дугаар сарын 2-ны өдрийн хуралдаанаар хэлэлцэхээр шийдвэрлэж, төслийг анхны хэлэлцүүлэгт бэлтгүүлэхээр Дэд бүтцийн болон Эдийн засгийн байнгын  хороонд шилжүүлсэн билээ.


УИХ-ын тогтоолын төслийг анхны хэлэлцүүлэгт оруулах асуудлыг Дэд бүтцийн  болон Эдийн засгийн байнгын хороо 2005 оны 6 дугаар сарын 7-ны өдрийн  хамтарсан хуралдаанаар  хэлэлцэж дараахь санал, дүгнэлтийг чуулганы хуралдаанд оруулж байна:


1.УИХ-ын чуулган болон Байнгын хорооны хуралдаан дээр  гишүүдээс гаргасан санал, дүгнэлтийн дагуу төсөлд дараахь нэмэлт,  өөрчлөлтийг оруулах  нь зүйтэй гэж үзлээ.  Үүнд:


Нэг.УИХ-ын тогтоолын төслийн талаар:



1/УИХ-ын гишүүн А.Бакей  төвийн эрчим хүчний системд холбогдох боломжгүй, сэргээгдэх эрчим хүчний үүсгүүрээр хангагдах сумдыг тогтоолд нэр заан оруулахаар   санал гаргасны  дагуу” Үндэсний хөтөлбөрийн хүрээнд  сэргээгдэх эрчим хүчний үүсгүүрээр хангах сумын төвүүдийн  жагсаалт “гэсэн   2 дахь хавсралтыг  нэмж батлуулах санал оруулж байна. Сумдын жагсаалтад   сэргээгдэх эрчим хүчний эх үүсгүүрээр хангах ажлыг тусгахдаа  тухайн сумдын алслагдсан байдал,  бүх бүсүүдэд жигд  хуваарилах болон тухайн бүс нутгийн онцлог,  нөөцийн хэмжээ,  судалгааны түвшин  зэргийг харгалзан үзсэн болно.

           2/УИХ-ын гишүүн Ц.Сүхбаатарын  малчин  өрхийг сэргээгдэх эрчим хүчний үүсгүүрээр хангах чиглэлээр ойрын хугацаанд  хийгдэж ажлыг тусад нь тогтоол гаргаж,  шийдвэрлэх  санал гаргасны  дагуу “ 100.000 нарын гэр” үндэсний хөтөлбөрийн зорилтыг бүрэн  хэрэгжүүлэхэд шаардлагатай хөрөнгийн эх үүсвэрийг шийдвэрлэж, нийт малчин өрхийг  2005-2008 оны хооронд багтаан сэргээгдэх эрчим хүчээр хангах арга хэмжээ авахыг Засгийн газарт даалгах 


Ингэхдээ  эх үүсвэрийг төсвөөс нэмэлт хөрөнгө гаргахгүйгээр,   хөнгөлттэй зээл, буцалтгүй тусламжийн хүрээнд шийдвэрлэх чиглэл барих  нь зүйтэй гэж үзлээ.

3/ Тогтоолын төсөлд хөтөлбөрийг хэрэгжүүлэхтэй холбогдон Засгийн газраас авч хэрэгжүүлэх багц арга хэмжээг нэмж тусгах санал  дэмжигдлээ.

Энэхүү багц арга хэмжээ нь :


Хөтөлбөрийг хэрэгжүүлэхэд шаардлагатай хөрөнгийг  жил жилийн улсын төсөвт тусгах, хөтөлбөрийн биелэлтийг 2 жил тутам УИХ-д танилцуулах,  сэргээгдэх эрчим хүчний эрх зүйн орчныг сайжруулах чиглэлээр холбогдох хуулийн төслүүдийг өргөн мэдүүлэх, хөтөлбөрийг хэрэгжүүлэхэд хандивлагч орон, олон улсын байгууллагын дэмжлэг авах, цэвэр хөгжлийн механизмыг ашиглах, сэргээгдэх эрчим хүчийг сургууль эмлэлэг болон ХАА-н  салбарт  ашиглах, эрчим  хүчний шинэ эх үүсгүүрүүдийг ашиглан цахилгаан дулаан үйлдвэрлэх дэд хөтөлбөрүүдийг гарган, хэрэгжүүлэх асуудлуудыг хамаарч байгаа юм.

Хоёр.Сэргэгдэх эрчим хүчний үндэсний хөтөлбөрийн төсөл/Хавсралт/-ийн талаар


1.Засгийн газрын үйл ажиллагааны хөтөлбөртэй нийцүүлж, УЦС барих сумдын жагсаалтад Ховдын Мөст сум болон Завханы Завханмандал сумыг нэмж оруулах

2.УИХ-ын гишүүн Д. Одхүүгийн саналын дагуу төслийн хөтөлбөрийн үр дүн гэсэн хэсгийг “ Хөтөлбөрийг хэрэгжүүлснээр хүрэх үр дүн “ гэж өөрчилж, төслийн заалтыг   бүхэлд нь өөрчлөн найруулж, гарах үр дүнг илүү бодитой байхаар шинээр томьёоллоо.

3.УИХ-ын гишүүн Б. Мөнхтуягийн саналын дагуу сэргээгдэх эрчим хүчийг хэрэглэгчид хэрэглээнээс илүү гарсан хэсгийг төвлөрсөн сүлжээнд худалдах боломжийг олгож, энэхүү  үйл ажиллагааг төрөөс дэмжих заалтыг шинээр нэмлээ.

4.Сэргээгдэх эрчим хүчний эх үүсгүүрүүдийн  ашиглалт, үйлчилгээг сайжруулах, түүнд аж ахуйн дэвшилтэд   ЭСКО үйлчилгээний тогтолцоог нэвтрүүлэх заалтыг нэмж тусгахаар тогтлоо.   


5.Хөтөлбөрийг хэрэгжүүлэхэд шаардлагатай нийт  хөрөнгийн хэмжээг болон түүнийг бүрдүүлэхэд  төр, хувийн түүнчлэн  сангуудын оролцоог  хувиар нарийвчлан заах шаардлагагүй гэж үзлээ.

Гурав. Үндэсний хөтөлбөрийн хүрээнд сэргээгдэх эрчим хүчний үүсгүүрээр хангах сумын төвүүдийн жагсаалтын төсөлд УИХ-ын гишүүн Ч.Авдайн Улаангом-Зүүнговь-Баруунтуруун, Зүүнговь-Хяргас-Малчин, Тэс, Баруунтуруунаас Цагаанхайрхан хүртэл өндөр хүчдэлийн шугам барьж,  Увсын Өндөрхангай суманд нарны , Зүүнхангай суманд нар салхины эх үүсвэр байгуулахаар холбогдох заалтыг өөрчлөх  санал дэмжигдлээ.

  
Дөрөв. УИХ-ын гишүүдийн төслийн талаарх найруулгын шинжтэй санал болон төслийг  хуулийн техник, нэр томьёоны талаас жигдлэх  өөрчлөлтүүдийг  эцсийн хэлэлцүүлэгт бэлтгэх төсөлд тусган оруулах  бололцоотой гэж үзлээ.

УИХ-ын эрхэм гишүүд ээ
Сэргээгдэх эрчим хүчний үндэсний хөтөлбөрийг батлах тухай УИХ-ын тогтоолын төслийн талаарх Дэд бүтцийн болон Эдийн байнгын хорооны санал, дүгнэлт болон   зарчмын зөрүүтэй саналыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Лүндээжанцан: Батбаатар гишүүнд баярлалаа.  Одоо Байнгын хорооны хамтарсан дүгнэлттэй холбогдуулан асуулт асуух гишүүд нэрээ ирүүлье. 

А.Цанжид: Байнгын хорооны хурал дээр ч гэсэн энэ сэргээгдэх эрчим хүчээр хангагдаж байгаа газруудын  эрчим хүчний үүсвэрүүдийн найдвартай байдлын талаар их яригдсан. Тухайлбал усан цахилгаан станцтай газар салхин цахилгаан станц  паралельный байгуулж, найдварыг хангах ийм асуудал ч байдаг. Энд Улаанбоомын усан цахилгаан станцыг яриад байна л даа. Энэ бол хоёр аймаг,  олон сумыг хангах ийм үүсвэр,  голын ус багаддаг, гантай жил болдог гээд янз янзын тохиолдол гардаг. Түүнээс гадна уг станц бас тэжээгдэх гэж байгаа сум, суурин газруудын тоотой харьцуулаад үзэхэд ер нь хөгжлийн хэтийн төлөвтэй харьцуулаад үзэхэд тийм том биш эх үүсвэр л дээ. Тийм учраас энэ талаар тодорхой заалт энэ хөтөлбөрт оруулах шаардлагагүй гэж үзсэн үү? яасан бэ?  энэ талаар нэмж юм  тусгаж болохгүй юу гэсэн асуулт байна.

Т.Очирхүү: Би Эдийн засгийн байнгын хорооны болон Дэд бүтцийн байнгын хорооны гишүүн юм.  Салхин станцын парктай холбогдуулаад усан цахилгаан станц барих газрууд дээр давхар эх үүсвэр гэж одоохондоо нэг их зорилт тавиад яах вэ гэж байгаа. Гэхдээ  Салхин станцын  паркууд юм уу,  салхин станцыг дэмжлэг болгох дээр Улаанбоом дээр салхин станцын нэмэлт баталгаа болгож усан сан бүрдүүлэх зарим  аваарын нөхцөлтэй үед  салхин станцын нэмэр болохоор ийм зүйлүүдийг хийнэ гэж бодож байгаа. Бид нар энэ  Yндэсний хөтөлбөрийн төслийг Их Хуралд оруулахын өмнө бүх нутаг дэвсгэрээр бололцоотой газруудаар ус нь, салхи нь, нар нь гэхэд Улаанбоом дээр салхин станц гэж ингэж бодсон. Гэхдээ  нэлээн их хэмжээний хөрөнгө гарна, тэнд давхар давхар эх үүсвэрүүд бичээд байхаар зэрэг бололцоо муутай болчихно. Тийм учраас бололцоо гарах л юм бол хийнэ, тэгэхдээ эхний ээлжинд бишээ гээд ингээд ойлгочихож болно. Салхин станцын давхар баталгаа байж болно. 

А.Бакей: Баярлалаа.  Хөтөлбөрийн хүрээнд сэргээгдэх эрчим хүчтэй холбох сумуудын жагсаалтыг хавсралтаар харуулсан нь их сайшаалтай болсон  байна. Тэгэхдээ  энд нэг зүйлийг  асуух маягаар  тодотгож хэлэх нь  зүйтэй гэж бодож байна. Баян-Өлгий аймгийн Ногооннуур сумыг олон жилийн турш Асгатын мөнгөний ордтой холбоотойгоор хойшлуулсаар ирсэн. Өөрөөр хэлбэл Асгатын мөнгөний орд ашиглалтанд орохгүй бол Ногооннуур сум хэзээ ч эрчим хүчтэй холбогдохгүй харанхуй хэвээр байна. Энэ талаар би сайдтай олон удаа санал солилцож байсан. Сайд ч гэсэн үүнийг анхааралдаа авлаа. Yүнийг заавал  Асгатын мөнгөний ордтой холбоогүйгээр авч шийдэж болно гэж ярьж байсан. Тийм учраас энэ хавсралтыг уншаад байхад эргээд  нөгөө Асгатын ордны цахилгаан хангамжтай уялдуулж шийднэ гэсэн ийм санаа орчихсон байна. Тийм учраас энэ ажлын хэсгийнхэнд энэ асуудлыг эргэж үзээч ээ. 

Өөрөөр хэлбэл Асгатын мөнгөний ордтой уялдуулаад шийднэ гэвэл нэн даруй шийдэхээр  оныг нааш нь тавьж өгмөөр байна. Эсхүл сэргээгдэх эрчим хүчтэй холбох чиглэлээр үүнийг тавьж болохгүй юу гэсэн ийм асуулт байна. Баярлалаа.

Т.Очирхүү: Хөтөлбөрийн төслийг боловсруулж байх явцад Бакей гишүүн саналаа бичгээр ирүүлсэн, тэр тэрийг анхаарсан. Асгатын орд дээр Ногооннуур, Цагааннуур хоёр дээр урьдчилсан байдлаар судалгаа байхгүй байгаа юм. Усных ч байхгүй, нарных ч байхгүй, салхиных ч байхгүй, тийм учраас хөтөлбөрт орж болохгүй байгаа. Ер нь Асгатын ордтой холбоод энэ сумдын эрчим хүчний асуудлыг шийднэ гээд Асгатын ордтой холбох нь эрчим хүчний сүлжээ үүсэх талаасаа илүү зохимжтой юм билээ. Ганцхан асгатын орд нь өөрөө шийдэгдэхгүй байгаа учраас энэ асуудал хойшлогдоод байгаа юм.

Одоо  Ногоон нуур дээр усны эрчим хүчээр хангах юм уу,  Цагааннуур дээр эдийн засаг, худалдааны чөлөөт бүс бий болж байгаа. Чөлөөт бүстэй нь холбогдуулаад тэнд бие даасан сэргээгдэх эрчим хүчний эх үүсвэр, ерөөсөө аж ахуйн үйл ажиллагаагий нь дэмжих чиглэлээр тавина гэвэл тийм вариант байхыг үгүйсгэх арга байхгүй. Ганцхан судалгаа хийх хэрэгтэй байгаа юм. Судалгааны үр дүн гарахаар зэрэг түүнийг зорилт болгоод хэрэгжүүлж болно гэж ингэж бодож болно. Тийм учраас яам бол энэ асуудлыг гишүүдийн тавьсан саналаар ярьсан гэж бодоорой, анхаарч байгаа гэж  бодож болно.

Зөвхөн Асгатаас өөр вариантыг бас бодоод байгаа шүү гэж бодож бол болно.  Бакей гишүүн ээ, уучлаарай, одоо яг тэгье, ингэе гэсэн судалгаанд түшиглэсэн юм бол байхгүй байгаа юм. Анхаарч байгаа гэж бодъё.

Ц.Сүхбаатар: Баярлалаа. Байнгын хорооны  хурал дээр  санал хураалгахаар саналын томъёолол өгөөд энэ түрүүн яригдсан учраас тогтоолын төсөлд ч байгаа, санал орчих байх гэж ойлгосон юм. Энэ дээр нэгдсэн  хөтөлбөр дотроо орж ирээгүй байна, энэ асуудлыг би тодруулж асуух гэсэн юм.

Сэргээгдэх эрчим хүчийг ашиглана, худгаас ус татах, бэлчээр, газар тариаланг усжуулах чиглэлээр, өөрөөр хэлбэл бэлчээрийг зохистой ашиглах, хүн амын ундны усны хангамжийг сайжруулах чиглэлээр 2010 оноос цааш дунд хугацааны хөтөлбөр дотор энэ тогтоолын төслийн заалтыг оруулаад  явчихбал  хөтөлбөр дотроо байж байвал зүйтэй юм уу гэсэн саналаар санал хураалгах гэж байтал энэ нь түрүүн нь дэмжигдсэн асуудал учраас болох юмаа гэж ойлгоод энэ хөтөлбөр дотроо энэ агуулгаар орж ирэх юм болов уу гэж бодсон чинь энэ асуудал орж ирсэнгүй. Yүнийг дараа энэ чиглэлээр үндсэн хөтөлбөр дотроо урт хугацааны хөтөлбөр гэдэг дотор нь  дунд ба урт хугацааны хөтөлбөрийн аль нэгэн хэсэг дотор нь яг саяны Сэргээгдэх эрчим хүчний тогтоолын төслийн 2 дахь заалтыг өөрчлөн найруулж байгаа. Түүний  6-д байгаа юм.  Тогтоол бол тэгээд цаг үеийн арга хэмжээ, хэрэгжүүлэх чиглэлээр үйлчлээд явах байх. Хөтөлбөр маань урт, дунд хугацаанд цаашаа явж байгаа. Энэ 6 дахь хэсгийн заалтыг үндэсний хөтөлбөр дотроо оруулаад тэгээд хамгийн гол нь малчдыг  ундны болон бэлчээрийн, усалгаатай газар тариалан эрхлэх боломжоор хангах энэ чиглэл рүүгээ 6 дахь хэсэгт орсон найруулгаараа хийгээд явчихаж болох юм уу гэсэн ийм санал хэлсэн. Yүнийгээ цаашдаа авч болох уу? Байнгын хорооны дүгнэлтийг гаргахдаа эсхүл дараа хэлэлцүүлэгт ороод ирэхэд  энэ ороод ирэх үү гэсэн асуудал байгаа юм. Түрүүнд нь яригдаад шийдэгдээд энэ тогтоолд заалт орчихсон боловч би хөтөлбөртөө оруулах тухай яриад байна.

Дараа нь  түрүүний Байнгын хорооны хуралдаан дээр гишүүд яриад байсан. Дулааны эх үүсвэрийг ашиглах 46 цэг байна. Өөрөөр хэлбэл газрын гүнд байгаа дулаан шууд гаргах замаар ашиглах чиглэлээр ямар ямар объект үйлчилгээний газар байгуулж болох вэ? энэ чиглэлээр тодорхой саналыг Эрүүл мэндийн яам, бусад холбогдох яамтай ярилцаж тохиролцож байна уу? хөтөлбөрт тусгагдаж байгаа юм байна уу гэж асууж байсан. Энэ чиглэлээр тодорхой асуудал орж ирээгүй юм шиг байна. Жишээ нь эрүүл мэндийн чиглэлээр Эрүүл мэндийн сайд байна уу? үгүй юу хариулах болов уу. Рашаан усыг ашиглах олон хөтөлбөрийг хэрэгжүүлж болно, Газрын гүний дулааны эрчим хүчийг ашиглаж энэ чиглэлээр бусад яамдтай холбогдож ярьж энэ рүүгээ оруулж ирсэн юм байна уу. Дахин үүнийг хэлэлцэх явцад энэ чиглэлээр хөтөлбөр рүү ялангуяа дунд, урт хугацаанд оруулах асуудал байж болох уу гэсэн ийм асуудал байгаа юм.

Д.Лүндээжанцан: Байнгын хороон дээр  өөрөө санал гаргаад хураалгаад тэр нь орж ирээгүй ч байдаг юм уу? олонхийн дэмжлэг авсан үед тэр талаасаа голлож ярьцгаана шүү.

Ц.Дамиран:  Баярлалаа. Сүхбаатар гишүүний хөндсөн асуудлыг Байнгын хороон дээр бид нар хэлэлцээд түрүүчийн Засгийн газрын хөтөлбөрийн дагуу 100 мянган нарны гэр хөтөлбөрийг хэрэгжүүлж дуусгах хугацаагий нь тодорхой заах, хоёрдугаарт нь, нар, салхины эрчим хүчийг ашиглаад нүүдлээр амьдарч байгаа малчин өрхийн ундны ус болон бэлчээр усжуулах энэ чиглэлээр хөтөлбөрт бүр тодорхой тусгаж өгөхөөр  ингэж тохирсон. Протоколд байгаа. Хөтөлбөр дотор үүнийг оруулж өгөхөөр болж байгаа.

Хоёрдугаарт нь, газрын гүний дулаантай холбогдуулаад,  Газрын гүний дулааныг зөвхөн  халуун рашаан, манайд хэд хэдэн  халуун рашаан байгаа, үүнээс гадна сүүлийн үед тийм байгалиасаа  халуун рашаангүй боловч газрын гүний усны дулааныг ашиглаж эрчим хүч  гаргах ийм шинэ технологи гарч байгаа. Yүнийг тэр газрын гүний дулаан гэдэг утга дотор энэ асуудлыг оруулж байгаа юм шүү гэдгийг тодруулж хэлэх нь зүйтэй.

Д.Лүндээжанцан: Манай өнөөдрийн хуралдаанд  Сэлэнгэ аймгийн Сүхбаатар сумын иргэдийн төлөөлөгчдийн хурлын төлөөлөгчид  чуулганы үйл ажиллагаатай танилцаж байна. Та бүгдийн ажил үйлсэд их амжилт  хүсэн ерөөе. /Алга ташив/

Одоо  Байнгын хорооны дүгнэлттэй холбогдуулж асуух асуулт дууслаа. 

Санал хураалт явуулъя. 


Нэг.УИХ-ын тогтоолын төслийн талаар эхлээд санал хураалгая.


УИХ-ын гишүүн  А.Бакей, Р.Буд, Ц.Дамиран, С.Батаа, Ц.Жаргал нарын гаргасан, Тогтоолын төсөлд  “Үндэсний   хөтөлбөрийн хүрээнд сэргээгдэх эрчим хүчээр  хангах сумын төвүүдийн жагсаалтыг 2 дугаар хавсралтаар баталсугай” гэсэн  заалт шинээр нэмэх гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.


Уг асуудлын талаар Улсын Их Хурлын гишүүн Ч.Содномцэрэн

Ч.Содномцэрэн: Баярлалаа.  Yндэсний хөтөлбөрийн жагсаалтын 2 дугаар хавсралт дээр алдаатай зүйл байна. Би уг нь ажлын хэсгийнхэнд хэлж байсан юм. Энэ Завхан аймгийн Отгон сум Тайширтай  хил залгаа хамгийн ойрхон сум байгаа. Тайширтай холбох ёстой юм. Гэтэл Яруу сумыг Тайширтай холбоно гээд бичсэн байх юм. Яруу бол харин Тайширтай биш Улиастайтай холбох юм. Улиастайн хойд талд байдаг сум. Энэ алдааг засаач ээ. Аймгийнхаа төвийн хойно байдаг Яруу сумыг  хаа байсан урд Говь-Алтайн Тайширтай холбоно гээд бичсэн байх юм. Түүний оронд Отгон сум  Тайширтай хил залгаа сум шүү дээ. Би уг нь ажлын хэсгийнхэнд хэлж байсан юм. 


Д.Лүндээжанцан: Манай ажлын хэсгийнхэн үүнийг анхаараад засъя гэж байна.


Б.Эрдэнэсүрэн:   Баярлалаа. Миний санал Содномцэрэн гишүүнийхтэй адил редакцийн шахуу юм даа.  Жагсаалтын 139, Увс аймгийн Бөхмөрөн сум гэж байгаа. Энд нар, дизель хосолсон эх үүсвэрээр хангана гээд орчихжээ. Бөхмөрөн сумын асуудал бол Баян-Өлгий аймгийн Ногооннуур, Цагааннууртай яг холбогдож яригдах ёстой юм. Ногооннуураас 7 км зайтай. Тийм учраас энэ Ногооннууртай адилхан Асгатын цахилгаан хангамжтай уялдуулж, цахилгаан дамжуулах шугам татах гэдэг тэр л загвараараа оруулчих шаардлагатай байна. 7 км зайтай газар их өөр юм  тавих шаардлагагүй.


Т.Очирхүү: Түрүүн би Бакей гишүүнийг дурьдаад орхисон. Бөхмөрөн бол 7 км,  голын устай газар. Усан станцын судалгаа хийгдээгүй юм билээ. Тэгээд би гишүүнтэй юу гэж яриад байна вэ гэвэл тэр чиглэлийн судалгаа хийгээд бололцоотой бол Бөхмөрөн, Ногооннуур хоёр шууд усны эрчим хүчний эх үүсвэртэй болох бололцоо гарах болов уу гэж найдаж байна. Одоохондоо Ногооннуурын томъёололтой ижил аваад явья. Хавтгайрч бол болохгүй байна.


Д.Лүндээжанцан: Энэ санал хураалтын үед хоёр талаасаа та бүхэнд Улсын Их Хурлын хуралдааны 25.1-д санал хураалгахын өмнө зарчмын зөрүүтэй санал гаргасан гишүүд уг саналынхаа талаар тайлбар хэлж болох бөгөөд түүнийг дэмжсэн болон эсрэг саналтай тус бүр нэг гишүүн үг хэлж болно гэсэн учраас хоёр хүнээр үг хэлүүлээд тэгээд саналаа хураана. Ингээд санал хураалтаа явуулъя. 


С.Ламбаа: Гишүүдийн саналаар жагсаалт ороод ирсэн байна. Тэгээд  саяны Раш гишүүн шиг миний тэр нь ч алга, энэ нь ч алга гээд. Сүүлд нь тогтоол батлагдаад гараад ирэхээр энэ хүмүүс хардаг юм байгаа биз дээ. Жишээ нь 1О хэдэн сум зоосон мөртлөө дунд нь тэр аймагт 2005-2010 оны хооронд нэг сум, 2010-2015 онд нэг сум хангана гээд бичсэн байгаа юм. Тэгсэн мөртлөө жагсаалтандаа болохоор 10 хэдэн сум байдаг. Yүнийг ийм итгэл үнэмшилгүй ийм сум батлах ямар хэрэгтэй юм. Тэр сумдуудыг эх үүсвэрээр хангана гэсэн анхныхаар нь л байх хэрэгтэй. Yүнийг чинь харчихаад манай сум бол 2015 онд ч алга гээд ингээд хачин юм болноо доо. Эсхүл Баян-Өлгий аймагт сэргээгдэх эрчим хүчний үүсвэрээр 2010 онд нэг сум, 2010-2015 онд нэг сум гэдгийг тавихгүй юу? яах юм бэ? арван хэдэн сум тавьж. Тэгээд бусад нь 2030 оны байх нь байна шүү дээ. Би зарчмын санал байна. Ийм дэлгэрэнгүй жагсаалт хэрэг байна уу? үгүй юу гэдэг дээр эсрэг саналтай байна. Түүнээс хөтөлбөрийг батлах ёстой.


Д.Лүндээжанцан: Ер нь бол энэ дээр ийм л байна. Хөвсгөл аймагт Сэргээгдэх эрчим хүчний эх үүсвэрээр 2005-2010 онд таван сум гэж байна. 2010-2015 онд 4 сум хангана гээд  9 сум л хангах юм байна л даа, Хөвсгөлд. Ингээд аймаг, аймгаар нь бичсэн байна. Бүх сум нь өндөр хүчдэлд  холбогдчихсон, нэг сум үлдчихсэн байвал түүнийг  нэг сумыг хангана тиймэрхүү, тиймэрхүү л юм ажиглагдсан л даа. Тэгээд та бүхэн өөрсдөө, зөрүү гарсан бол засах хэрэгтэй шүү.


Т.Очирхүү: Хэлэлцэх эсэх дээр нэлээн өргөн хүрээтэй ярьдаг шүү дээ. Тэнд нэлээн олон гишүүн хэлсэн. Түүний бараг 50 хувь нь хавсралтад сумдыг тодорхой заая гэсэн учраас хавсралт орж ирсэн юм. Ламбаа гишүүн саналын зөрүүтэй л юм байна. Тэр үед нь яриад юм уу, хавсралтыг Дэд бүтцийн болон Эдийн засгийн байнгын хороогоор ярьж эхлэх үед л ярих байж л дээ. Одоо бол олонхиороо гишүүд өөр өөрсдийн тойрог дээр тодорхой сумтай оруулаад явчихсан учраас арга байхгүй. Процедур бол Ламбаа гишүүнийх хоцорчээ. Эхний төсөл бол тэгж орж ирсэн.  Ер нь  төвлөрсөн эх үүсвэрт холбогдох сумдыг энд заавал заахгүй шүү дээ. 


Д.Лүндээжанцан: Санал хураалтаа явуулъя. 


Зөвшөөрсөн 
23


Татгалзсан 

20


Бүгд 


43


53.5 хувийн саналаар дэмжигдлээ.

2. Тогтоолын төслийн 2 дахь заалтыг дараахь байдлаар өөрчлөн найруулах:


УИХ-ын гишүүн  Ц.Цэнгэл, Ц.Жаргал, Ц.Сүхбаатар,  Ж.Наранцацралт, Ц.Дамиран,  Р.Буд Ц.Батаа нарын гаргасан, 

“2.Сэргээгдэх эрчим хүчний үндэсний хөтөлбөрийг хэрэгжүүлэхтэй холбогдон дараахь арга хэмжээ авч хэрэгжүүлэхийг Засгийн газар/Ц.Элбэгдорж/-т даалгасугай:



1/ Сэргээгдэх эрчим хүчний үндэсний хөтөлбөрийг хэрэгжүүлэхтэй холбогдон гарах зардлыг жил бүрийн улсын нэгдсэн төсөвт тусгаж байх



2/ Сэргээгдэх эрчим хүчний үндэсний хөтөлбөрийн биелэлтийг 2 жил тутам гаргаж, Улсын Их Хуралд танилцуулах



3/ Сэргээгдэх эрчим хүчний үндэсний хөтөлбөрийг хэрэгжүүлэхэд гадаад, дотоодын хөрөнгө оруулагчдыг өргөнөөр хамруулж, хандивлагч орон , олон улсын банк, санхүүгийн байгууллагын дэмжлэг авах, цэвэр хөгжлийн механизмыг ашиглах ажлыг зохион байгуулах



4/ Дараахь чиглэлээр хуулийн төслүүдийг боловсруулж УИХ-ын 2005 оны намрын чуулганд өргөн мэдүүлэх

а/ сэргээгдэх эрчим хүчний үйлдвэрлэл, хэрэглээ, гадаад, 

дотоодын  хөрөнгө оруулалтыг   дэмжихэд чиглэгдсэн эрх зүйн таатай орчинг бүрдүүлэх

 б/ сэргээгдэх эрчим хүчний үндсэн болон туслах тоног 

төхөөрөмжийг импортын болон нэмэгдсэн өртгийн албан татвараас

чөлөөлөх   



5/ төвлөрсөн эрчим хүчний системээс алслагдсан сумдын сургууль, эмнэлгийг сэргээгдэх эрчим хүчний үүсгүүрээр хангах арга хэмжээ авах 



6/сэргээгдэх эрчим хүчийг худгаас ус татах , бэлчээр , газар тариаланг усжуулахад  ашиглах, газрын  гүний дулаан, устөрөгч болон түлшний элемент , биомасс ашиглан эрчим хүч үйлдвэрлэх дэд хөтөлбөрүүдийг гарган, үе шаттайгаар хэрэгжүүлэх гэсэн 


3.Хөдөөгийн айл, өрхийг сэргээгдэх эрчим хүчээр хангах “ 100.000 нарны гэр” үндэсний хөтөлбөрийн зорилтыг бүрэн хэрэгжүүлэхэд шаардагдах хөрөнгийн эх үүсвэрийг шийдвэрлэх, нийт малчин айл өрхийг 2005-2008 онд багтаан сэргээгдэх эрчим хүчний үүсгүүрээр  хангах арга хэмжээ авахыг Засгийн газар/Ц.Элбэгдорж/-т үүрэг болгосугай.


4.Энэхүү тогтоолын биелэлтэд хяналт тавьж ажиллахыг Дэд бүтцийн байнгын хороо, Эдийн засгийн байнгын хороо, Төсвийн байнгын хороонд тус тус даалгасугай .”  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.


Б.Эрдэнэсүрэн:  Жил болгон сонсож байвал яасан юм бэ? 


Д.Лүндээжанцан: Одоо жил болгоё гэсэн таны саналыг би хураалгахгүй шүү дээ. Энэ санал унавал өөр санал гарч,  одоо дэмжиж байгаа болон эс дэмжиж байгаа хоёр санал яригдана. Түүнийг  хэрэв редакциар ярих юм байвал ярьж болно.


Санал хураалт явуулъя.


Зөвшөөрсөн 
38


Татгалзсан 

6


Бүгд 


44


86.4 хувийн саналаар дэмжигдлээ.


Хоёр. Сэргээгдэх эрчим хүчний үндэсний хөтөлбөрийн төслийн талаар /УИХ-ын тогтоолын төслийн хавсралт/ 


УИХ-ын гишүүн  Ц.Цэнгэл, Ц.Жаргал, Ж.Наранцацралт нарын гаргасан,  Төслийн “Хөтөлбөрийг боловсруулах үндэслэл, шаардлага» гэсэн 1 дэх хэсэгт  “ «Монгол Улсын Засгийн газар байгаль орчинд ээлтэй, эрчим хүчний  шинэ эх үүсвэрийг судлан ашиглах замаар , юуны өмнө эрчим хүчээр бүрэн хангагдаагүй байгаа хөдөөгийн  өрх, эрчим хүчний төвлөрсөн эх үүсвэрт  холбогдоход ихээхэн хөрөнгө  шаардагддаг сум,  суурин газрын цахилгаан  хангамжийг сайжруулахад сэргээгдэх эрчим хүчийг ашиглах асуудалд чухал ач холбогдол өгч байна.” гэсэн өгүүлбэр нэмэх  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.


Зөвшөөрсөн 
39


Татгалзсан 

5


Бүгд 


44


88.6 хувийн саналаар дэмжигдлээ.

УИХ-ын гишүүн  Ц.Цэнгэл, Ц.Жаргал, Ж.Наранцацралт, Р.Буд, Ц.Батаа нарын гаргасан, Төслийн “Хөтөлбөрийн хүрээнд шийдвэрлэх үндсэн зорилт” гэсэн 3 дахь хэсгийн 7 дахь өгүүлбэрийн эхний хэсгийг” Монгол орны сэргээгдэх эрчим хүч/ нар, салхи, ус, газрын гүний дулаан, биомасс зэрэг/-ний нөөцийн нарийвчилсан судалгаа хийсний үндсэн дээр тэдгээрийг эрчим хүчний зориулалтаар ашиглах мастер төлөвлөгөө боловсруулан хэрэгжүүлэх” гэж өөрчлөн найруулах гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
39


Татгалзсан 

4


Бүгд 


43


90.7 хувийн саналаар дэмжигдлээ.

УИХ-ын гишүүн  Ц.Цэнгэл, Ц.Жаргал, Р.Буд, Ц.Батаа нарын гаргасан, Төслийн 3 дахь  хэсгийн 7 дахь өгүүлбэрээс “ Шүрэнгийн 205 МВт”  гэснийг хасах гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье. 

Зөвшөөрсөн 
38


Татгалзсан 

5


Бүгд 


43


88.4 хувийн саналаар дэмжигдлээ.

УИХ-ын гишүүн  Ц.Цэнгэл, Ц.Жаргал нарын гаргасан, Төслийн 3 дахь  хэсгийн сүүлчийн өгүүлбэрээс  “ биомасс” гэснийг хасч, ” устөрөгч, түлшний элемент “ гэж нэмэх Дэд бүтцийн болон  Эдийн засгийн байнгын хороо дэмжсэн саналыг дэмжье. 

Зөвшөөрсөн 
35


Татгалзсан 

8


Бүгд 


43


81.4 хувийн саналаар дэмжигдлээ.

УИХ-ын гишүүн Н.Батбаярын гаргасан, Төслийн 3 дахь хэсэгт “ Аккумляторын үйлдвэр байгуулах” гэсэн өгүүлбэр шинээр нэмэх Дэд бүтцийн болон Эдийн засгийн байнгын хороо дэмжээгүй санал байна. 

Улсын Их Хурлын гишүүн Н.Батбаяр уг саналаа татаж авлаа.

УИХ-ын гишүүн  Д.Дэмбэрэл, Ц.Цэнгэл, Ц.Жаргал нарын гаргасан, Төслийн “ Ойрын ирээдүйн зорилтууд “ гэсэн 4.1 дэх дэд хэсгийн 5 дахь өгүүлбэрт “ Ховд аймгийн Мөст сум,  Завхан аймгийн Завханмандал сум” гэж нэмэх Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
37


Татгалзсан 

6


Бүгд 


43


86.0 хувийн саналаар дэмжигдлээ.

УИХ-ын гишүүн  Ц.Цэнгэл, Ц.Жаргал  нарын гаргасан, Төслийн 4.1 дэх дэд  хэсгийн 6 дахь өгүүлбэрийг “ Салхины эрчим хүчийг ашиглах нөөц сайтай Салхит уул, Хүйтний онгорхой болон зүүн ба өмнөд бүсэд дунд чадлын салхин парк байгуулах, түүнийг эрчим хүчний төвлөрсөн системд холбон ашиглах талаар нарийвчилсан судалгаа хийх” гэж өөрчлөн найруулах   Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
35


Татгалзсан 

8


Бүгд 


43


81.4 хувийн саналаар дэмжигдлээ.

УИХ-ын гишүүн Б.Мөнхтуяа, Ц.Цэнгэл, Ц.Жаргал, Р.Буд, Ж.Наранцацралт нарын гаргасан, Төслийн 5 дахь хэсгийн 3 дахь өгүүлбэрийн “үүсгүүрээр хангаж байгаа айл өрх, хэрэглэгчдийн үйл ажиллагааг” гэснийг “хэрэглэгчид хэрэгцээнээсээ илүү гарсан цахилгааныг төвлөрсөн сүлжээнд худалдах үйл ажиллагааг “ гэж өөрчлөх  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
37


Татгалзсан 

6


Бүгд 


43


86.0 хувийн саналаар дэмжигдлээ.

УИХ-ын гишүүн Ж.Наранцацралт, Б.Мөнхтуяа, Ц.Цэнгэл, Ц.Жаргал нарын гаргасан, Төслийн 5 дахь  хэсэгт  “ Сэргээгдэх эрчим хүчний үүсгүүрүүдийг ашиглаж байгаа байгууллагуудын үр ашигтай ажиллах нөхцөлийг бүрдүүлэх, удирдлага, менежементийг сайжруулах зорилгоор концессийн болон түрээсийн гэрээгээр ажиллуулах эрчим хүчний үйлчилгээний компаний /ЭСКО/ үйл ажиллагааны тогтолцоог нэвтрүүлэх “ гэсэн заалт шинээр нэмэх гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье. 

Зөвшөөрсөн 
31


Татгалзсан 

12


Бүгд 


43


72.1 хувийн саналаар дэмжигдлээ.

 
УИХ-ын гишүүн Д.Одхүү, Б.Мөнхтуяа, Ц.Цэнгэл, Ц.Жаргал нарын гаргасан,  Төслийн  “Хөтөлбөрийн үр дүн” гэсэн 7 дахь хэсгийг дараахь байдлаар бүхэлд нь өөрчлөн найруулах.

“Долоо. Хөтөлбөрийг хэрэгжүүлснээр хүрэх  үр дүн

1.Орхоны 100 МВт-ын хүчин чадалтай усан цахилгаан станцыг

барьж дуусган, ашиглалтад оруулснаар төвийн эрчим хүчний системийн үйл ажиллагааны горимыг тохируулах боломжийг уян хатан болгох, бие даасан байдлыг нэмэгдүүлэх нөхцөлийг бүрдүүлнэ.

2.Дөргөн, Тайширийн УЦС-ыг барьж , ашиглалтад оруулснаар баруун

бүсийн эрчим хүчний хангамжийн бие даасан,  найдвартай байдлыг хангана

3.Хөдөөгийн айл өрхийг сэргээгдэх эрчим хүчээр хангах” 100.000 нарны гэр” үндэсний хөтөлбөрийн зорилтыг бүрэн хэрэгжүүлж, 180.000 гаруй айл, өрхийг сэргээгдэх эрчим хүчний эх үүсгүүрээр хангаснаар өрхийн  үйлдвэрлэл хөгжиж, хөдөөгөөс хот руу шилжих хөдөлгөөн багасна.



4. Эрчим хүчний төвлөрсөн системээс алслагдсан бүх сум, суурин газрыг сэргээгдэх эрчим хүчний эх үүсгүүрээр бүрэн хангаснаар хөдөөгийн иргэдийн сурч боловсрох, мэдээлэл авах боломж нэмэгдэн, амьдралын нөхцлөө сайжруулах болон орон нутагт электрон засаглал, мэдлэгт тулгуурласан үйлдвэрлэлийг хөгжүүлэх нөхцөл бүрдэнэ.



5. Салхины эрчим хүчийг ашиглах нөөц сайтай бүс нутагт дунд чадлын /50-100 МВт/ салхин парк байгуулан эрчим хүчний төвлөрсөн системд холбон үр ашигтай найдвартай ажиллах нөхцөлийг бүрдүүлнэ.



6.Сэргээгдэх эрчим хүчийг ашиглах , эрчим хүч хэмнэх, салбарын үр ашгийг дээшлүүлэхэд чиглэсэн эрх зүйн таатай орчин бүрдүүлснээр дотоод, гадаадын аж ахуйн нэгж, байгууллага сэргээгдэх эрчим хүчний салбарт үйл ажиллагаа явуулах өргөн боломжийг олгоно.


7.Сэргээгдэх эрчим хүчийг өргөнөөр ашигласнаар эрчим хүчний уламжлалт эх үүсвэр болох органик түлш/ нүүрс, нефть зэрэг/-ийг хэрэглэснээс байгаль орчинд хаягдаж  байгаа хүлэмжийн нүүрсхүчлийн хий болон бусад хорт хийн ялгарлыг бууруулан , агаарын бохирдлыг багасгахад үлэмж хэмжээний эерэг нөлөө үзүүлнэ.” гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.
Зөвшөөрсөн 
38


Татгалзсан 

4


Бүгд 


42


90.5 хувийн саналаар дэмжигдлээ.


УИХ-ын гишүүн Н.Батбаяр, Ж.Наранцацралт Ц.Цэнгэл, Ц.Жаргал нарын гаргасан, Төслийн “Хөтөлбөрийг хэрэгжүүлэх хөрөнгө санхүүгийн эх үүсвэр” гэсэн 8 дахь хэсгээс хөтөлбөрийг хэрэгжүүлэхэд шаардлагатай нийт  хөрөнгийн хэмжээ болон төсөв,  хувийн хэвшил,   сангуудаас бүрдүүлэх  хөрөнгө оруулалтын хэмжээг  хувиар заасан  2 дахь өгүүлбэрийг бүхэлд нь хасах  гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
33


Татгалзсан 

9


Бүгд 


42


78.6 хувийн саналаар дэмжигдлээ.
Гурав.”Үндэсний хөтөлбөрийн хүрээнд сэргээгдэх эрчим хүчний үүсгүүрээр хангах сумын төвүүдийн жагсаалт” гэсэн УИХ-ын тогтоолын төслийн 2 дугаар хавсралтын талаар :


УИХ-ын гишүүн Ч.Авдайн гаргасан, Дөргөний УЦС ашиглалтад орох үед цахилгаан эрчим хүч дамжуулахаар Улаангом-Зүүнговь-Баруунтуруун, Зүүнговь-Хяргас-Малчин, Тэс, Баруунтуруун-Цагаанхайрхан хүртэл өндөр хүчдэлийн шугам, Зүүнхангай суманд нар-салхины,  Өндөрхангай суманд нарны цахилгаан үүсгүүр байгуулахаар холбогдох заалтыг өөрчлөх гэсэн Дэд бүтцийн болон  Эдийн засгийн байнгын хороо дэмжсэн саналыг дэмжье.

Зөвшөөрсөн 
36


Татгалзсан 

7


Бүгд 


43


83.7 хувийн саналаар дэмжигдлээ.


Байнгын хорооны гаргасан зарчмын зөрүүтэй саналаар санал хурааж дууслаа. 


Ц.Дамиран: Баярлалаа. Хөтөлбөрийн талаар зарчмын зөрүүтэй саналуудыг хураалаа. Энд цөөнх болсон эсрэг саналтай хүн байхгүй байна. Тийм учраас Дэгийн хуулийн 23.8-ыг үндэслээд  энэ хөтөлбөрийн тогтоолын хоёрдугаар хавсралтад дурдсан сумд болон хугацаануудыг тодруулах талаар Их Хурлын гишүүдийн саналыг ажлын хэсэг аваад Анхны хэлэлцүүлгээр нь баталъя гэсэн ийм горимын саналыг тавьж байна.


Д.Лүндээжанцан: Дамиран гишүүн  Улсын Их Хурлын чуулганы хуралдааны дэгийн 22.7-д заасны дагуу  нэгдсэн хуралдаанаар хэлэлцэж шийдвэрлэсэн асуудлууд шийдвэрлэгдсэн учраас анхны хэлэлцүүлгээр нь баталъя гэсэн ийм горимын санал гаргаж байна. 


Улсын Их Хурлын гишүүн Ц.Дамирангийн гаргасан, анхны хэлэлцүүлгээр баталъя гэсэн горимын саналыг дэмжье.

Зөвшөөрсөн 
37


Татгалзсан 

5


Бүгд 


42


88.1 хувийн саналаар дэмжигдлээ.


Сэргээгдэх эрчим хүчний үндэсний хөтөлбөр батлах тухай Улсын Их Хурлын тогтоолыг бүхэлд нь баталъя.

Зөвшөөрсөн 
35


Татгалзсан 

6


Бүгд 


41


85.4 хувийн саналаар батлагдлаа.


Уг асуудлыг 10 цаг 55 минутад дуусав.


Хоёр. Нийгмийн халамжийн тухай хуульд өөрчлөлт оруулах тухай хуулийн төсөл /Хэлэлцэх эсэх/


Ажлын хэсэгт: Нийгмийн хамгаалал, хөдөлмөрийн дэд сайд С.Чинзориг,  Нийгмийн хамгаалал, хөдөлмөрийн яамны газрын дарга Дагвадорж,  мөн яамны газрын орлогч дарга  Батсүх гэсэн хүмүүс оролцож байгааг мэдэгдье.


Төслийн талаар хууль санаачлагчийн илтгэлийг Засгийн газрын гишүүн, Эрүүл мэндийн сайд Т.Ганди танилцуулна.


Т.Ганди: Улсын Их Хурлын дэд дарга, эрхэм гишүүд ээ


Монгол Улсын Засгийн газрын үйл ажиллагааны хөтөлбөрт Хүүхдийн мөнгө хөтөлбөрийг хэрэгжүүлэхээр тусгагдсан зорилтын хүрээнд амьжиргааны доод түвшингээс доогуур орлоготой 0-18 хүртэлх насны З ба түүнээс дээш хүүхэдтэй өрхийн хүүхэд бүрт сар тутам олон хүүхэдтэйн тэтгэмж олгох заалтыг энэ оны 1 дүгээр сард Нийгмийн халамжийн тухай хуульд өөрчлөлт оруулах тухай хуульд тусган тэтгэмж олгох журмыг Засгийн газрын тогтоолоор батлан хэрэгжүүлж байна. Хууль хэрэгжиж эхэлснээс хойших 5 сарын хугацаанд нийтдээ 95.5 мянган өрхийн 340 мянган хүүхэд уг тэтгэмжид хамрагдаж 5 тэрбум төгрөг зарцуулаад байна. Хэдийгээр шинээр олгож эхлээд байгаа олон хүүхэдтэйн тэтгэмж нь бага орлоготой өрхийн амьжиргааг сайжруулахад зохих үр дүнгээ өгч эхэлж байгаа боловч 0-18 хүртэлх насны 1-2 хүүхэдтэй амьжиргааны түвшингээс доогуур орлоготой өрхийг дээрхи тэтгэмжид хамруулахгүй байгаа нь шударга бус арга хэмжээ болсон талаар Улсын Их Хурлын гишүүдийг орон нутагт ажиллах үед иргэд, хөдөлмөрчдөөс ихээхэн санал гаргаж байлаа.


Олон хүүхэдтэйн тэтгэмжийг амьжиргааны доод түвшингээс доогуур орлоготой өрхөд хүүхдийн тоог харгалзахгүйгээр олгох өөрчлөлтийг Нийгмийн халамжийн тухай хуульд тусгахаар Засгийн газраас оруулж байна. 


2005 оны 6 сарын 1-ний байдлаар тэтгэмж авч байгаа 339.9 мянган хүүхдүүдэд энэ жил 12.2 тэрбум төгрөг зарцуулагдах тооцоо гарч байна. Хуульд өөрчлөлт оруулснаар 1-2 хүүхэдтэй өрхийн хүүхдүүдэд 2005 оны 6 сарын 1-нээс эхлэн мөнгөн тэтгэмж олговол улсын хэмжээнд амьжиргааны түвшингээс доогуур орлоготой 1-2 хүүхэдтэй өрхийн 260.2  мянган хүүхэд хамрагдан 5.5 тэрбум төгрөг нэмж шаардагдана. Энэ арга хэмжээг авснаар Хүүхдийн мөнгөн тэтгэмжид 2005 онд нийтдээ 17.7 тэрбум төгрөг зарцуулагдах юм. Хуулийн төсөл батлагдсанаар хүүхдийн мөнгөн тэтгэмжинд  улсын хэмжээнд 600 гаруй мянган хүүхэд хамрагдаж жил бүр улсын төсвөөс 21.6 орчим тэрбум төгрөг зарцуулагдах тооцоо гарч байна. Yүний үр дүнд тэтгэмжид хамрагдсан өрхийн жилийн орлого 36-108 мянга орчим төгрөгөөс дээш хэмжээгээр нэмэгдэх юм. Энэ нь нийгмийн эмзэг бүлгийн айл өрхийн худалдан авах чадварыг нэмэгдүүлэхэд ач холбогдолтой арга хэмжээ болно гэж Засгийн газар үзэж байна.


Эрхэм гишүүд ээ


Нийгмийн халамжийн тухай хуульд өөрчлөлт оруулах тухай хуулийн төслийг хэлэлцэн баталж өгөхийг хүсье.


Анхаарал тавьсанд баярлалаа.


Д.Лүндээжанцан: Ганди сайдад баярлалаа.  Одоо  илтгэлтэй холбогдуулан асуулт асуух гишүүд асуултаа асууя.


Л.Пүрэвдорж:  Баярлалаа. Би Засгийн газраас ийм асуулт асууж тодруулъя. Энэ нам эвслийн сонгуулийн амлалтуудыг нэгтгэж байгаад бид дундын хувилбар гаргаад хүүхдийн тэтгэлэг нэртэй арга хэмжээг хэрэгжүүлж байгаа. Одоо үүнийгээ өргөтгөж байна. Энэ өргөтгөх явцад хуульд хүртэл засвар ороод жишээлбэл олон хүүхэдтэй эхийн тэтгэлэг гээд З ба түүнээс дээш хүүхэдтэй өрхөд олгодог байснаа ядуу айлын бүх хүүхдэд олгодог болж нэр нь хүртэл солигдож байна. Би яагаад үүнийг яриад байна вэ гэвэл ерөнхийдөө олны дунд сонгогчдын дунд МАХН-ын мөрийн хөтөлбөрт амлаж байсан зүйл хэрэгжиж байгаа юм нэг ч алгаа гэсэн ийм ойлголт тарж байна. Ийм ойлголт нэлээн түгээмэл байна, хүн амын 60-70 хувьд байх шиг байна. Гэтэл бид нар хамтарч Засгийн газрыг байгуулаад, хамтарч Их Хурлаа эмхлэн байгуулаад ажиллаад, дундаасаа хөтөлбөр хэрэгжүүлж байдаг. Олон түмний дунд ийм ойлголт байгаад байдаг, үүнээсээ болоод хамтраад ажиллаж байгаа хоёр улс төрийн хүчний нэг нь улс төрийн хувьд хохироод байдаг.  Яаж хохирч байна вэ гэхээр хөтөлбөрөөсөө нэг ч зүйл хэрэгжүүлээгүй юм шиг ийм ойлголт олны дунд тараад байдаг.  Тэгээд үүнтэй холбогдуулаад Засгийн газраас нэг асуулт асууж байна. Засгийн газар маань энэ чинь дундын юм шүү, нөөц боломжийг тооцоод үзэхээр зэрэг 21 тэрбум гарч байгаа юм шүү, үүнийгээ дундын хувилбараар өгч байгаа юм шүү гэдгийг хэлж ярьж байгаа юм Засгийн газрын зүгээс харагдахгүй юм. Манай намын гишүүд тэнд сууж байгаа улсууд ч хэлэхгүй юм, ярихгүй юм.  Нөгөө эвслээс сууж байгаа Ерөнхий сайд бол нөгөө тийш нь аваад давхиад байх юм.  Одоо ингээд яг эрх тэнцүү, МАХН арай ч илүү хүчтэй энэ Их Хуралд суучихаад ингэж улс төрийн талаар хохиролд ороод суугаад байгаа явдлыг юу гэж үзэх вэ? үүнийг залруулах ямар арга зам байж болох вэ? олон түмэнд яаж хүргэж болох вэ? үгүй бол өнөөдөр үүнийг анхны хэлэлцүүлгийг хойшлуулаад, намуудын бүлэг яриад, намууд энэ талаар мэдэгдэл гаргах цаг болсон юм биш юм уу гэсэн  ийм асуулт байна.


Нэг талаас би Ганди сайдаас Засгийн газар юу хийж байна вэ гэж асууж байна. Хоёрдугаарт,  энд Идэвхтэн дарга алга. Гончигдорж дарга байж байна. Энэ талаар олон түмэнд  энэ намууд энэ чинь дундын юм, өөр аргагүй юм шүү гэдгийг хэлж байж энэ асуудал руу орвол яасан юм бэ гэсэн саналыг би нийт гишүүдийн анхааралд хэлж байна.


Т.Ганди: Баярсайхан сайдыг төлөөлөөд  Засгийн газраас оруулж ирж байгаа асуудлыг танилцуулж байна.


Нийгмийн хамгаалал, хөдөлмөрийн сайдын эрхлэх асуудлын хүрээнд нийгмийн халамжийн хуулиуд, энэ тэтгэмжийн багц асуудлуудын эрх зүйн  хүрээ хамрагддаг. Өнөөдөр гадаадад томилолттой байгаа учраас энэ асуудлыг танилцуулж өгөөч гэсэн хүсэлт тавьсан.


Засгийн  газар дээр юу гэж үзсэн бэ гэхээр  олон хүүхэдтэй хамгийн гол нь энэ хүүхдэд 
олгох тэтгэмжийн асуудлыг амьжиргааны түвшинтэй уялдуулахгүйгээр хүүхэд болгонд хүргэх энэ нийтлэг тэтгэмжийн асуудлуудыг хамруулахгүй бол хүүхдийн гарал үүсэл, амьжиргааны чадамж, өрхийн орлогын хэмжээгээр ялгаварлан  гадуурхсан ийм бодлого  явагдаад байна. Тийм учраас энэ 0-18  насны хүүхэд болгонд энэ тэтгэмжийг олгох асуудлаар нэлээн  төсвийн хувьд эргэж судалгаа хийсний үндсэн дээр ийм нэмэгдэл оруулах бололцоотой юм гэж үзсэн шийдвэр гаргасан.


Улс төрийн дүгнэлт байдаг юм уу, намуудын  мөрийн хөтөлбөрийн тухай асуудлаар гишүүд өнөөдөр энэ хэлэлцэх эсэх асуудал дээр санал бодлоо хэлэлцээд дүгнэлтэнд өөрсдийнхөө саналыг оруулж болно шүү дээ. Эрх нь нээлттэй байгаа юм чинь.


Д.Лүндээжанцан: Хаврын чуулганы нээлт дээр энэ асуудлыг авч үзэж оруулж ир гэж хэлсэн. Засгийн газрын мөрийн хөтөлбөрт бид бүх улс төрийн намууд гарын үсэг зураад  тохиролцоод ийм асуудлаар оруулж өгье. Энэ  бидний аль алиных нь хөтөлбөрөөс оруулж байгаа ийм хувилбар шүү гэж мэдээлэл хийж, хэвлэлийн бага хурал хийж, олон түмэнд мэдэгдэж, ингэж зохион байгуулсан байгаа. Ийм учраас манай  бүлгийн хурал хийх үедээ ч байдаг юм уу, манай хүмүүс тал талаасаа яриад энэ бол нийтлэгээр хэрэгжүүлж байгаа дундын хувилбар гэдгийг олон түмэнд сайн сурталчлан ойлгуулах ажлыг зохион байгуулах хэрэгтэй гэж ингэж бодож байна.


Р.Гончигдорж:  Баярлалаа. Энэ асуудал улс төрийн харилцааны асуудал биш юм. Сая Их Хурлын дэд дарга хэллээ. Yнэхээр Засгийн газрын мөрийн хөтөлбөрт оруулж, хаврын чуулган дээр энэ чуулганаар хэлэлцэх асуудлын ерөнхий хүрээ зорилгуудыг тодорхойлоход хэлсэн зүйлүүд нэгэнт ойлгомжтой. Манай гишүүд ээ. Энд нар бол биднээс хамааралтай юм шүү дээ. Бид нар л сонгогч олон түмэндээ үүнийгээ тайлбарлаж хүргэж, таниулах энэ асуудал дээр өөрсдөө үүнийгээ бодож байх ёстой юм. Түүнээс энэ бол  нам намаараа талцсан, нэг намын зорилт, нөгөө намын зорилт гэсэн ийм асуудлуудыг бид нар өөрсдөө яриад, өөрсдөө эмзэглээд сонгогчдод хандаад байх ийм шаардлагагүй юм. Түрүүн Ганди сайд хэллээ. Энэ бол хүүхдүүдийг тодорхой нөхцөл байдлаар нь ялгахгүйгээр хүүхэд гэдэг хүүхэд л байгаа учраас хүүхэд болгон үүнээс адил тэгш хүртэмжтэй байх ёстой гэсэн энэ зарчмын үүднээс нэг талаас. Нөгөө талаас улсын төсөв тодорхой хэмжээний боломж байна гэсэн үнэлгээ, энэ хоёрын үндсэн дээр л үүнийгээ хийж байгаа. Засгийн газраас үүнийг хэрэгжүүлж эхлэхэд ерөнхий судалгаанууд хийгдээд явахад эхний баримжаалсан тооноос  үнэн хэрэг дээрээ нэлээн цөөн хүүхдүүд хамрагдаад, эхний баримжаалсан хүүхдүүдийн хамралтаар асуудлыг шийдэх боломж  бол 600 мянган хүүхдийн хүрээнд байна л гэсэн. 


Тийм учраас энэ бол сонгуульд оролцсон мөрийн хөтөлбөрүүдийн хэрэгжилтийн гэдэг талаасаа  илүү Засгийн газрын мөрийн хөтөлбөрийн хэрэгжилт дэх нийгмийн асуудлыг шийдвэрлэх гол түлхүү асуудал энэ байдгаар л шийдэж байгаа. Тийм учраас үүнийг бүлгийн хувьд ч ялгаагүй, намуудын хувьд ч ялгаагүй, энэ бол   бид нар Улсын Их Хурал төрийн эрх барих дээд байгууллага нэгдмэл бодлогоороо тодорхойлсон юм. Бид үүнийг баталсан юм, бид үүнийг хийсэн юм гэдэг, үүгээрээ манай гишүүд сонгогчиддоо тайлбарлаж, сонгогчиддоо үнэлэгдэж чадна гэж ингэж ойлгож байна. Энэ бол сонгогч түмний хүүхдүүдийн гэсэн хүсэл зоригийн л илэрхийлэл. Тийм учраас аль нэг намын хүсэл зоригийн илэрхийлэл огтхон ч бишээ гэдгийг хэлмээр байна.


Д.Дондог:  Баярлалаа. Ойролцоо асуулт асууна. 2-З зүйл асууя. Нэгдүгээрт, саяны Пүрэвдорж гишүүний ярьдаг бол  бид нар хаврын чуулганы завсарлагааны хугацаанд орон нутагт явахад яах аргагүй ийм зүйл сонгогч иргэд бидэнд хэлсэн. Та бүхэн зогсож байгаад З мянган төгрөг дундын хувилбар гээд хэлсэн. Та өнөөдрийнхөө уулзалтан дээр ийм юм ярьж байна. Гэтэл орон нутагт байгаа энэ  Ардчилсан намын гишүүд бол энэ манай намын мөрийн хөтөлбөрийн мөнгө, Хувьсгалт намтай ямар ч холбоогүй гэж ингэж мэдээлэл хийсэн байна гэж ийм гомдол санал хэлсэн.  Гончигдорж дарга сая тайлбарлалаа. Yүнийгээ бас  намын гишүүдээрээ дамжуулж орон нутагт адилхан ярих нь зөв байх. Бид нарын хувьд бол саяны таны ярьдгаар хамтын хувилбараа байгаа мөнгөнийхөө боломжид ингэсэн юм гэж ингэж ярьсан, ийм уур амьсгал болсон,  хэлэх боломж олдохгүй байсан, харин энэ удаа хэлье гэж нэгдүгээрт.


Хоёрдугаарт,  Одоогийн энэ халамжийн хуулийн асуудлыг намын бүлгээр эхэлж хэлэлцэх саналтай байна. Өнөөдөр энд хэлэлцэлгүйгээр. Яагаад гэвэл  ний нуугүй хэлэхэд саяны ярьдаг мөрийн хөтөлбөрүүдэд заагдсан юмнууд орхигдсон юм байна шүү дээ. Жишээлбэл шинээр төрсөн хүүхэд гэхэд л 100 мянган төгрөг өгнө гэсэн. Одоогийн энэ мөнгөн дотор чинь боломж байж байна. Жишээлбэл 17 тэрбум төгрөгний  хөрөнгөд одоогийн 1-18 хүртэлх насны хүүхэдтэй, амьжиргааны түвшин доогуур орлоготой айл өрхийн хүүхдэд зарцуулагдах юм байна. Цаана нь 4 орчим тэрбум төгрөг илүү гарч байна, 400-500 тэрбум төгрөг. Гэтэл жилд 48 мянган хүүхэд шинээр төрдөг юм байна. Тэр мөнгө чинь  яг тэр 48 мянган хүүхдэд жилд 100 мянгыг өгөхөд хүрэлцээтэй мөнгө үлдэж байна шүү дээ. Тэгэхээр үүнийг давхар шийдье гэж энэ бүгдийг намын бүлгээр яримаар байна.


Дараагийн нэг асуудал  энэ залуу өрхийн 500 мянган төгрөгийн асуудал байгаа юм.  Yүнийг ч гэсэн энэ халамжийн хуульд нэг мөр оруулж  ирээд шийдье л дээ. Тэгээд бүгдээрээ ярьж байгаад дундын хувилбар хамтарч шийдсэн гээд ингээд л ярьцгаагаад л явья гэсэн ийм саналтай байна.


Түүнээс гадна ийм хоёр юм энэ хуульд анзаарагдаж хийж байна уу? анзаарагдахгүй маягаар орхигдоод байгаа юм уу? жишээлбэл олон хүүхэдтэй, амьжиргаа нь бүр доод түвшинд биш хэрнээ дундаж орлоготой айл байна шүү дээ, дөнгөж хүрэлцэж ядсан. Тийм айлууд чинь энэ хүүхдийн мөнгөнөөс хасагдчихлаа. Энэ айлуудыг яах юм бэ? мөн та нар хамаагүй гээд  хүүхдээ ялгачих юм уу?  Нэг ийм асуудал гарч ирж байна.


Мөн энэ 0-18 нас гээд 1, 2 настай хүүхэд ороод ирэхээр зэрэг шинээр төрсөн хүүхдэд олгодог 12.4 мянган төгрөг чинь бас байхгүй болж байна.  Амьжиргааны түвшин доогуур орлоготой нь,  энэ дээр ийм заалт байна шүү дээ. Олон хүүхэдтэйн тэтгэмж тогтоолгосон 0-1 насны хүүхдийн тэтгэмж зогсоогдохгүй гэж байгаа юм. Олон хүүхэдтэйн тэтгэмж тогтоолгогдоогүй 0-1 насны нэг хүүхэдтэй айл яах юм бэ? хоёр хүүхэдтэй айл яах юм бэ? хасагдах уу? яах вэ гэдгийг асууж байгаа юм. Yүнийг тодруулахгүй бол болохгүй байна.


Цаана нь  түрүүн өнгөрсөн өвлийн хуулиар олон хүүхэдтэй айлууд хасагдчихаад саяны тойргоор явахад санал гомдол гараад байгаа шүү дээ. Бид нар яагаад олон хүүхэдтэй байсан хэрнээ амьжиргааны түвшин доогуур гэдэгт арай орохгүй тэгсэн мөртлөө амьжиргаа доогуур орлого багатай хэрнээ бид нарыг хасч байгаа юм бэ? яагаад ингээд хүүхдээ ялгаварлаж байгаа юм бэ гэдэгтэй яг адилхан санал тавьсан. Энэ хоёрыг яах юм бэ гэсэн асуултыг нэмж тавья.


С.Чинзориг:  Дондог гишүүний асуултанд хариулъя.  Засгийн газрын зүгээс ялангуяа нийгмийн хамгааллын асуудал хариуцсан яамны зүгээс бид үүнийг дундын хөтөлбөр, улс төрийн зөвшилцлийн үндсэн дээр Засгийн газрын  үйл ажиллагааны хөтөлбөрт орсон зорилт гэдэг утгаар нь бид засгийн газрын хөтөлбөрийг хэрэгжүүлэх гэдэг үүднээсээ ярьж тайлбарлаж байгаа гэдгийг манай гишүүд сайн мэдэж байгаа байх.


Орон нутаг дээрээ намын гишүүд аль өнцгөөс нь харж яаж тайлбарлаж байгаа асуудлыг би сайн мэдэхгүй байна.


Хоёр дахь асуудал, олон хүүхэдтэйн тэтгэмж гэдэг энэ хүүхдийн мөнгө маань Засгийн газрын үйл ажиллагааны хөтөлбөрт орохдоо амьжиргааны баталгаажих түвшингээс доогуур орлоготой өрх гээд зорилтот бүлэгт чиглэсэн гэдэг утгаараа орсон учраас бид нар энэ амьжиргааны баталгаажих түвшингээс доогуур орох орлоготой гэдгээрээ хэвээрээ явж байгаа гэдгийг манай гишүүд сайн мэдэж байгаа байх.


Нийгмийн халамжийн хуульд оруулж байгаа бас нэг өөрчлөлт нь одоогийн мөрдөж байгаа хуулиар 0-18  хүртэлх насны хүүхдүүд олон хүүхэдтэйн тэтгэмж авч байгаа юм. Одоогийн нийгмийн халамжийн хуульд өөрчлөлт оруулснаар бид нар  1-18 хүртэлх насны хүүхдүүд хүүхдийн мөнгөн тэтгэмж авахаар хуульчилж байгаа юм. 0-1 настай хүүхдүүд маань үндсэндээ хүүхэд асарсны тэтгэмж гээд сар тутам 12400 төгрөгрийн тэтгэмж авч байгаа учраас нийгмийн халамжийн сангаас ижил төрлийн тэтгэмжийг давхардуулан олгохгүй байя гэдэг ийм зарчим баримталж,  0-1 насны хүүхдийг  Хүүхдийн мөнгөн тэтгэмжид хамруулахгүй байя гэсэн ийм хуулийн өөрчлөлт оруулж байгаа юм. 


Гэхдээ энэ оны 1 сарын 1-нээс  0-18 насны хүүхдүүд Хүүхдийн мөнгөн тэтгэмж авахаар хуульчлагдсан байгаа учраас нэгэнт одоо энэ тэтгэмжийг аваад эхэлсэн байгаа 0-1 насны хүүхдүүд бол энэ тэтгэмжээ авдгаараа явна. 6 сарын 1-нээс хойш  0-1 настай хүүхдүүд Хүүхдийн мөнгөн тэтгэмжид орохгүй байхаар хуульчилъя гэсэн ийм л хуулийн өөрчлөлт оруулж байгаа юм.


Д.Дондог: Тэгэхээр чинь цаана нь авч байсан улсуудын түвшин буураад, хүрч байсан түвшнээсээ ухраад байна. Авч байсан хэмжээнээсээ буураад 12 мянга авч байснаа одоо З мянга авах нь л дээ. 


С.Чинзориг: 0-1 насны хүүхдүүд сар тутам 12400 төгрөгийнхөө хүүхэд асарсныхаа тэтгэмжийг аваад явна. Одоо 6 сарын 1 хүртэл  0-1 насны хүүхдүүд хоёр тэтгэмжээ зэрэг авч байгаа юм. Сар тутам 12400 төгрөгийг аваад дээр нь хүүхдийн мөнгөн тэтгэмж авч байгаа юм. 6 сарын 1-нээс хойш бид нар 0-1 насны хүүхдүүдэд Хүүхдийн мөнгөн тэтгэмжийг шинээр олгохыг болъё. Сар тутам  12400 төгрөгийнхөө тэтгэмжийг аваад явуулъя. Харин 1 сарын 1-нээс 0-1 нас хүүхдүүд 15 мянга орчим хүүхэд байгаа юм билээ. Олон хүүхэдтэйн тэтгэмжийг аваад нэгэнт эхэлчихсэн учраас энэ хүүхдүүдийг нэг нас хүртэл зогсоохгүйгээр олон хүүхэдтэйн тэтгэмжийг давхар олгоод явья гэсэн ийм л асуудал байгаа юм.


Б.Эрдэнэсүрэн:  Баярлалаа.  Ер нь бол 1-2 хүүхдэд амьдралын баталгаажих түвшнээс доогуур орлоготой өрхийн хүүхдэд энэ мөнгө өгөх нь зүйтэй л дээ. Энэ саналыг дэмжиж байгаа юм.  Тэгтэл нэг л зүйлийг сайн ойлгохгүй болчихоод байна. Энэ утгаар нь Их Хурлын дарга хурлын нээлт дээр хэлсэн байх гэж би бодож байгаа юм. Ер нь энэ их чухал асуудлаа. Тэгэхдээ ганцхан юмыг нь цоолж авч шийдэж болмооргүй байна. Yүнийг бүлэг дээр балансжуулж ярих асуудал олон байна шүү дээ. Тухайлбал түрүүчийн олон хүүхэдтэйн тэтгэмж олгоно  гээд 4 ба түүнээс дээш хүүхэдтэй өрхийн жилд олгодог мөнгийг бас хасаад хаячихсан. Одоо тэр хүмүүс ярьж байна шүү дээ. Түүнийг нь хасчихсан. Ингээд нэг хэсгээс нь нэг юмыг хасаад нөгөөх ганцхан асуудлыг авч  тусад нь шийдээд байхаар энэ нийгмийн асуудал иж бүрэн шийдэгдэхгүй байна.


Тийм  учраас би өмнөх гишүүдийн саналыг дэмжиж байгаа юм. Энэ бүлгээрээ ярьж, энэ тооцоон дээрээ тулгуурлаж, балансжуулж  хийе. Ерөөсөө тэр 4 ба түүнээс дээш хүүхэдтэй өрхүүдийн З-аас дээш хүүхэдтэй өрхийн тэтгэмжийн асуудлыг ч гэсэн дахин сэргээх хэрэгтэй юм шиг байна билээ. Тэр улс яахаараа  байж байгаад  хохирох ёстой юм, тэр асуудлыг сэргээх хэрэгтэй. Тэгээд энэ өрх гэрийг тэтгэмж үзүүлэх асуудал, энэ хүн амын төрөлтийг идэвхжүүлэх асуудал чинь монгол орны хөгжлийн тулгамдсан асуудал болж байна шүү дээ. Энэ бүх асуудлуудыг одоо байж байгаа мөнгө, төсвийн өсөлт, орлогын өсөлттэйгээ  уялдуулж, иж бүрнээр нь шийдвэрлэж болоогүй юм уу? яагаад ганцхан асуудлыг тасалж авчирч ингэж танилцуулж байна вэ гэж би асууж байна.


Хоёрдугаарт,  Хөдөлмөр, нийгэм, хамгааллын яам энэ журмаа өөрчлөхгүй юу? хөгийн журам байна шүү дээ.  Наад мөнгө олгож байгаа журам чинь хүмүүс доог тохуу хийж байна.  Энэ талаар санал авч өөрчилж байгаа юм байна уу? үгүй юу?  Мянган малтай хүн ядуу болоод тэтгэмжид хамрагдаж байна. 260 малтай хүн хамрагдахгүй гарч байгаа юм байна. Тэгээд нэг гэр бүл болчихсон хоёр овогтой улсууд энд хамрагдахгүй байгаа юм байна гэх мэтийн их олон юм байна билээ. Yүнийгээ судалж юм хийж байгаа болов уу? үүнийгээ сайжруулахгүй бол  болохгүй юм шиг санагдсан. Энэ талаар бас нэг хариулт авья гэж бодож байна.


Т.Ганди:  Баярлалаа.  Тойм хариулт өгье. Ерөөсөө ядуу гэдэг ойлголтыг яаж үзэх вэ гэдэг асуудал дээр бас ерөнхий томъёолол дээр нэгдэх ёстой юм. Засгийн газар болгоны түвшинд  хувь хүнд  оногдож байгаа баялгийн хэмжээгээр байдаг юм уу, нийгмийн баялгийн хэмжээгээр байдаг юм уу, үндсэн хөрөнгөөр байдаг юм уу? тухайн жилийн үндэсний нийт бүтээгдэхүүнийг орлого дээшилсэн, доошилсноор байдаг юм уу, эдийн засгийн өсөлттэй холбогдолтой байдаг юм уу? янз бүрийн түвшингээр энэ ядуу гэдэг ойлголтыг гаргах ийм хандлага байгаа юм. Ийм учраас энэ ядуу хүн өөрөө ямар  амьжиргааны эх үүсвэр байхгүй, орлого байхгүй, тэгэхдээ өнөөдрийн түвшинд Монгол Улсад дийлэнх ядуучууд  үндсэн хөрөнгөтэй, нэлээн их эзэмшил газар, га талбайтай, хонь малтай байдаг юм уу? ийм түвшинд  орлого байхгүй ядуучуудын тоонд ороод яваад байгаа.


Ийм учраас үүнийг сая  нийгмийн хамгааллын мастер төлөвлөгөө боловсруулах явцад яригдаж байсан гол асуудлын  нэг  нь Засгийн газрын түвшинд бас ядуугийн тодорхойлолтыг бас нэгдсэн  ойлгоц бий болгох, томъёолох, үүгээрээ бас хандивлагч  хамтран ажиллагч байгууллагуудад нэгдсэн ойлголт өгөх энэ тал дээр нэлээн ажиллах шаардлагатай гэж  ингэж үзэж байна. Yндсэндээ өнөөдөр ядуугийн ойлголтыг янз бүрээр гаргаж байгаа. Улс төржүүлж байгаа. Олон статистик үзүүлэлтээр дүгнэж байгаа. Ийм учраас нэгдсэн томъёолол хараахан  гарч чадаагүй байгаа. Энэ дээр санал нэгтэй байна. Ингээд үндсэндээ нэг ийм үзэл баримтлал томъёолол гараад ирвэл орлогогүй бөгөөд ядуу иргэдэд үзүүлэх нийгмийн халамж үйлчилгээний бодлогыг зөв оновчтой тодорхойлох бололцоо бий болно. Энэ дээр Нийгмийн хамгаалал хөдөлмөрийн яам нэлээн ажиллаж байгаа байх гэж ингэж бодож байна.


С.Чинзориг: Эрдэнэсүрэн гишүүний асуултанд  хариулахад  4 ба түүнээс дээш хүүхэдтэйн тэтгэмжийг өөрчлөөд  энэ тэтгэмж болгосон. Ер нь бол бидний барьж байгаа зарчим бол нэг сангаас ижил төрлийн тэтгэмжийг давхардуулан олгохгүй байя гэдэг ийм л зарчим бариад байгаа юм.  Гэхдээ  энэ өмнөхөөсөө дордоогүй. Хуучин 4 ба түүнээс дээш хүүхэдтэй олгож байсан Олон хүүхдийн тэтгэмж нэг хүүхдэд 6 мянга гээд жилд нэг удаа 24 мянган төгрөг өгч байсан юм. Одоо бол хүүхдэд тус бүрт нь  сар болгон З мянга гээд ирэхээр үндсэндээ жилдээ  энэ чинь бараг 140 орчим мянган төгрөг болоод   хүүхдэд очиж байгаа мөнгөний дүнгээрээ бол энэ бол  нэмэгдээд явчихаж байгаа юм. 


Хоёрдугаарт, сая Ганди сайд ч  хэллээ. Ер нь нийгмийн халамжийн санд  хэнийг хамруулах вэ? хамарч байгаа хүрээгээ  оновчтой тогтоох тухай асуудал. Шалгуур үзүүлэлтүүдийг боловсронгуй болгох тухай асуудал үнэхээр их чухал байгаа юм.  Yүнтэй холбогдуулаад  нэг тоо хэлэхэд  улсын хэмжээгээр нийгмийн халамжийн сангаас жил тутам 250 мянга орчим иргэн ямар нэгэн хэмжээгээр тэтгэвэр тэтгэмж, тусламж авч байна. Цаана нь нийгмийн даатгалын сангаас тэтгэвэр тэтгэмж авч байгаа 270 мянга, ингээд 530 орчим мянган иргэн нийгмийн халамж болоод нийгмийн даатгалын сангаас ямар нэгэн төрлийн тэтгэвэр, тэтгэмж, тусламж авч байгаа юм. 


Олон улсын байгууллагуудаас гарч байгаа судалгаагаар дэлхийн банк саяхан бидэнд нэг судалгааг танилцуулсан. Танай нийгмийн халамжийн санд  хамрагдаж байгаа иргэдийн чинь 7О орчим хувь нь ерөөсөө хамрагдах ёстой иргэд нь хамрагдахгүй байна. Энэ бол бодитой  очих ёстой эзэндээ очиж чадахгүй байна. Тийм учраас шалгуурыг оновчтой болгох тал руу ярьж байгаа юм. Тэгээд бид нар Нийгмийн хамгаалал хөдөлмөрийн сайд, Yндэсний статистикийн газрын даргын хамтарсан тушаалаар бид нар 1 сарын 1-нээс амьжиргааны түвшинг  тодорхойлох тооцох аргачлалыг шинээр боловсруулсан. Энэ бол өмнөх амьжиргааны түвшинг тооцож байсан аргачлалаасаа арай өөр өрхийн орлого, зарлагын үзүүлэлтээр биш, амьжиргааны түвшинг тодорхойлж илэрхийлж чадахуйц тийм 11 үзүүлэлтээр  бид амьжиргааны түвшинг тооцох журам шинээр гаргаж мөрдсөн. Аль болохоор энгийн цаг хугацаа бага зарцуулахгүй байх гэсэн ийм зарчмуудыг баримталж энэ журмыг гаргасан. Гэхдээ энэ журмыг бүрэн төгс болчихсон байна гэж бид үзэхгүй байна. Дэлхийн банктай хамтраад энэ журам хэрэгжсэнээс хойш дахин судалгаа хийж байгаа. Дэлхийн банкны дэмжлэгтэйгээр энэ журмаа  боловсронгуй болгох  ийм арга хэмжээ авъя гэж бид үзэж байгаа.


Хоёрдугаарт, ерөнхийдөө Нийгмийн хамгаалал, хөдөлмөрийн чиглэлээр  багцаар асуудлуудыг удахгүй Их Хуралд оруулахаар ажиллаж байна. Нийгмийн даатгал болоод Халамж, хөдөлмөрлөлтийг дэмжих хууль тогтоомжид өөрчлөлт оруулахаар ажлын хэсгүүд ажиллаж байгаа. Удахгүй бид яамдаас санал авах түвшиндээ явж байгаа. Нийгмийн халамжийн хууль тогтоомжид өөрчлөлт оруулах асуудлыг Их Хуралд оруулахаар ажиллаж байгаа.


Ч.Раднаа:  Нэгдүгээр асуулт,  энэ амьжиргааны баталгаажих доод түвшингээс доогуур орлоготой З ба түүнээс дээш  энд нэг ийм зөрчил гараад байсан л даа. Яаж тэр үед шийдэж байсан юм бэ? одоо ч яах вэ хамрагдах юм шиг байна. Нэг өрхөд чинь эгч дүү хоёр нэг өрхөд байдаг. Нэг нь нэг хүүхэдтэй, нэг нь хоёр хүүхэдтэй.  Тэгээд тэр өрх З хүүхэдтэй өрх болчихож байгаа юм. Нэг хүнээс заавал З хүүхэд гарсан байна гэж заагаагүй, өрхөд гэсэн байгаа учраас тэр айл орох гээд байдаг. Гэтэл чамаас З хүүхэд гараагүй гээд  сум нь  ингээд байдаг, түүнийг яаж зохицуулж байдаг юм бэ? Нэг өрхөд З байсан, тэгэхдээ нэг эхээс гараагүй, эгч дүү хоёроос гарсан. Энэ яаж зохицогдож байдаг юм бэ? Өрх гэдэг хууль чинь байгаад байсан.   Yүнийг яаж зохицуулж байсан юм бэ? нэгдүгээрт.


Хоёрдугаарт,  энэ чинь 4-5 мянган төгрөг цаана нь одоо эрсдлийн сан гэж  илүү гараад байна. Yүнийг хүүхэддээ  зориулаад шинэ төрсөн хүүхдэд 1ОО, 1ОО мянган төгрөг өгөхөөр цуг хийе л дээ.  6 сарын 1-нээс цуг л мөрдье. Би 6 сарын 1-нээс мөрдөхийг дэмжиж байна. Гэхдээ тэр боломж байхад яагаад үүнийг нь авч үлдээд байгаа юм бэ?  гэсэн ийм хоёр асуулт байна. 


С.Чинзориг: Одоо З ба түүнээс дээш хүүхэдтэй гэдэг асуудал хуучин баг, хороон дээр тэр хүүхэд хаана аль өрхийн ам бүлд багтаж явж байсан түүгээрээ л энэ шийдэгдэж байсан асуудал л даа. Одоо тийм өрхийн асуудал байхгүй. Хоёр тусдаа өрхтэй байсан бол орохгүй шүү дээ Раднаа гишүүн ээ. Тэр хүүхэд өрхийнхөө ам бүлд багтаад л явж байсан бол орно. Хэрвээ хоёр тусдаа өрх гээд байгаа бол баг хороондоо бүртгэлтэй л бол орохгүй. Одоо наад асуудал чинь арилаад нэг өрх дотор хоёр хүүхэд байгаа бол нэг нэг хүүхэдтэй бол 1 ба түүнээс дээш хүүхэд гэдгээр ороод явна.


Хоёрдугаарт,  энэ жил бид нийгмийн халамжийн сангийн тооцоо хийхдээ хүүхдийн мөнгөн тэтгэмжид 560 орчим мянган хүүхэд хамрагдана гээд ингээд тооцчихсон юм. 560 орчим мянга гэдэг маань үндсэндээ З ба түүнээс дээш хүүхэдтэй өрхөд хамрагдаж байгаа нийт хүүхдийн тоо. Тэгээд хууль болоод гарахдаа  амьжиргааны түвшингээс доогуур орлоготой иргэдийн өрхийн хүүхэд хамрагдана гээд гарсан учраас үндсэндээ 340 орчим мянган хүүхдүүд хамрагдаад нийгмийн халамжийн санд хуваарилагдсан  21.6 тэрбум төгрөгнөөс 17.7 нь одоогийн өөрчлөлт ороод, 17.7 миллиард төгрөг зарцуулах нь. Цаана нь яг бидний тооцоо бодитой бол 4 орчим миллиард төгрөг үлдэх нь ээ гэсэн ийм тооцоо байгаа юм. Yүнийг бид нар бас  тооцооны  эрсдэл гарч магадгүй гэсэн ийм нэг тооцоо бий. Хоёрдугаарт, улс төрийн хүчнүүд энэ зөвшилцлөө тодорхой нийгмийн хамгааллын чиглэлээрх намын сонгуулийн мөрийн хөтөлбөрт орсон зорилтуудыг хэрэгжүүлэх ийм талаар чиглэл өгвөл энд авч үзэх асуудал байхгүй, энэ эрх нь нээлттэй. Бид бол үндсэндээ энэ хуулийн өөрчлөлт оруулахдаа Их Хурлын дарга, Ерөнхий сайдаас өгсөн чиглэлийн дагуу л энэ хуульд өөрчлөлт оруулахаар ажиллаад Их Хуралд оруулж байгаа юм.


Цаашдаа энэ 21 орчим миллиард төгрөг Их Хурлаас баталж өгөх үү? үгүй юу? одоогийн  Их Хурлаас оруулж байгаа  Төсвийн хүрээний мэдэгдэлд оров уу? одоогийн гүйцэтгэлээрээ 17 орчим миллиард төгрөгөөр л явж байгаа юм билээ. Хэрвээ Нийгмийн халамжийн сан ингээд батлагдчихвал цаашдаа нийгмийн халамжийн чиглэлээр шинээр нэг төрлийн үйлчилгээ, тэтгэмж нэмэгдүүлэхэд хүндрэлтэй байдал үүсч магадгүй л юм шиг байна билээ.


Д.Дэмбэрэл: Хоёр асуулт асууя.  Энэ хуулийн төслийг боловсруулж санаачлахдаа хүүхдийн нэг, хоёр хүүхэдтэй айлын мөнгийг олгоё гж санаачлахдаа  нэг залуу  гэр бүлийг дэмжих 500 мянган төгрөгийг шинэ гэр бүлд олгоно гэж яригдаж байгаа асуудлаа нэмж санаачилж болоогүй юм уу? энэ дахиад хууль санаачилж орж ирэх юм уу,  үүнийг яаж шийдэх гэж байна вэ? үүнийг санаачилж орж ирвэл үүнийг хэзээ ярих юм бэ? энэ тухай асуудлыг Засгийн газар юу гэж үзсэн бэ? энэ хуулийг одоогийн орж ирснийг дэмжиж байна. Хүүхдүүдэд нэг, хоёр хүүхдийг ялгахгүйгээр мөнгийг өгөх нь зүйтэй юм. Yүнийгээ буцааж авч байгаад нэмээд санаачлаад оруулаад ирж болох уу?  гэдэг асуудал байна. Хоёрдугаар асуудал, энэ үзэл баримтлал танилцуулга дотор байгаад байгаа юм. 2005 оны Нийгмийн хамгаалал, хөдөлмөрийн сайдын багцад 21.6 тэрбум төгрөг байгаа юм гэж.  Тэгээд одоо нэг, хоёр хүүхдийн мөнгийг нэмж өгвөл гэж ойлгогдож байгаа юм. 17.2 тэрбум төгрөг зарах юм гэж ойлгож байгаа. Эндээс 4.2 тэрбум төгрөг илүү байж байна гэж нөөц байж байна гэж ойлгож болох уу? энэ танилцуулгаас асууж байгаа юм. Хэрэв ийм нөөц байгаа бол үүнийг юунд зарах вэ гэсэн асуултууд байна.


С.Чинзориг: Засгийн газар дээр залуу гэр бүлийг дэмжих чиглэлд 500 мянган төгрөгийн нэг удаагийн тэтгэмж олгоно гэсэн асуудал би дуулаагүй, ойрын үед яригдаагүй болов уу нэгдүгээрт.


Хоёрдугаарт, энэ маань намын сонгуулийн хөтөлбөрт орсон, Засгийн газрын үйл ажиллагааны хөтөлбөрт тусаагүй учраас бид энэ асуудлыг өнөөдөр энэ хуультай, энэ зорилттой нэгмөсөн оруулж ирж чадаагүй юм. Хамаа алга энэ чиглэлээрх хууль санаачлах эрх нь Их Хурлын гишүүдэд байгаа учраас энэ асуудал Засгийн газарт ороод, Их Хуралд ороод хэлэлцэхэд  Нээлттэй асуудал байх гэж бодож байна.  Хоёрдугаарт, нийтдээ бид төсвийн тооцоо хийхэд 560 орчим мянган хүүхдэд энэ хүүхдийн мөнгө тэтгэмж хамрагдана гэж тооцоод хууль гарахдаа амьжиргааны түвшингээс доогуур орлоготой өрхийн хүүхэд хамрагдахаар гарсан учраас  тооцооны асуудал таны хэлдэг зөв л дөө  4 орчим миллиард төгрөгийн хэмнэгдэл гарахаар байгаа юм. Yүнээс Засгийн газар  бид нар бас нэгдүгээрт тооцоо маань яг одоо бодитой тооцоо мөн үү? үгүй юу? тооцооны эрсдэл гарахыг бид үгүйсгэхгүй байна.


Хоёрдугаарт, Засгийн газар нийгмийн хамгаалалтай холбоотой зарим нэг арга хэмжээнд тухайн үед шийдвэрээ гаргаад  хэрэгжүүлж байгаа. Тухайлбал саяхан Засгийн газраас нэг дайнд оролцсон З мянга орчим ахмадуудад нэг удаагийн буцалтгүй тусламж гээд 2ОО мянган төгрөгийн нийтдээ 560 орчим сая төгрөгийн асуудлыг шийдсэн. Ингээд тухайн үедээ Засгийн газар хэрвээ үлдэгдэл гарвал бодитой хэмнэл гарвал тухайн үедээ Засгийн газар Их Хуралтай ярьж байгаад шийдвэрүүдээ гаргаад явах байх гэсэн ийм бодолтой байна.


Д.Дэмбэрэл: Засгийн газрын хөтөлбөрт 500 мянга гэж заагаагүй ч гэлээ гэсэн нийгмийн халамж анхаарлын хүрээнд авагдах бусад заалтуудтын түвшинд асуудлыг ярьж болно шүү дээ. Тэр хариултыг би оновчтой хариулт гэж үзэхгүй байна. Залуу гэр бүлийг дэмжих асуудал бол хүнд ойлгомжтой байгаа. Шинэ залуу гэр бүл болж байгаа хүмүүс ямар ч орлогогүйгээр өрх эрхэлж байгаа гэдгийг манай гишүүд ойлгож байгаа байх гэж бодож байна. 


Тэр 4.2 тэрбум төгрөгийг өөр зүйлд зарчихаж болох юм гэдгийг би бас эргэлзэж байна. Тийм тайлбарыг Улсын Их Хуралд хийх нь зохисгүй юм. Яагаад гэвэл энэ бол хүүхдийн мөнгө. Тэр халамжийн мөнгө гэдгээрээ л явах ёстой гэж бодож байна. Ийм боломж байгаа учраас 4.2 тэрбум төгрөгийн хөрөнгө  боломж байгаа учраас би хэлж байна шүү дээ. Залуу гэр бүлийн мөнгө  бол 5 тэрбум төгрөгт л багтдаг шүү дээ. Ингээд хөрөнгийн эх үүсвэр нь байж байхад энэ дэмжлэгийг санаачлаад оруулаад ирж болдоггүй юм уу гэж би Засгийн газраас  асууж байна, үүнийг Засгийн газрын гишүүд хариулмаар байна.  Хууль санаачилж оруулж байгаа. Нөөц байгаад байна гэж би хэлж байна. Өнөө жилийн улсын төсөвт батлаад өгсөн хуулийн дотор 4 тэрбум гаруй төгрөгийн нөөц бий болж байна.


Т.Ганди:  яг асуудал хариуцсан сайд нь байхгүй байгаа учраас шууд судалгаагий нь нэг бүрчлэн детальчилж тайлбарлах асуудал дээр хүндрэл үүсч байна. Засгийн газар дээр нэгдмэл шийд гардаг. Засгийн газрын гишүүд Засгийн газраа төлөөлж ярих учраас энэ асуудлыг танилцуулж байна. Хамгийн гол нь нөөцийн тухай асуудлаар энэ олон хүүхэдтэй эхчүүдийн тэтгэмжийн асуудлыг бас нэлээн ул суурьтай  нэмэх шаардлага байгаа. Энэ олон хүүхэдтэй эхчүүдийн тэтгэмж, олон хүүхэд төрүүлж өсгөсний төрөөс харж үзэж байгаа шагналын хэмжээ үнэхээрийн ичмээр бага байгаа. Энэ зүйл дээр дараагийн удаад  цогц асуудлаар оруулж ирж болох юм. Хүүхдийн тэтгэлгийн асуудлыг шийдэхэд энэ нөөц хөрөнгөөс гаргах бололцоотой юм гэж яригдаж байсан. Нэлээн ярьж байгаад гарсан шийд нь энэ хүүхдийг нэгбүрчлэн амьжиргааны түвшинг харгалзахгүйгээр тэтгэлэг олгох асуудлыг шийдье гээд эхний удаад шийдсэн асуудлыг би тайлбарлаж танилцуулж байна.


Л.Гантөмөр: Энэ хуулийн төсөл орж ирж байгаад баяртай байна.  Өнөөдрийг хүртэл олон хүүхэдтэйн мөнгө олгогдоод өнгөрсөн. Энэ хугацаанд хүүхдийн мөнгө шаардлага хангаж байгаа мөртлөө хүүхдийн мөнгөө авч чадаагүй байгаа хичнээн хүүхэд байгаа вэ. Юу хэлэх гэж байна вэ гэхээр үнэхээрийн ядуу гэр бүлүүд маань өнөөдөр  бичиг баримтаа ихэнх нь авч чадаагүй байгаа. Зарим хүмүүс гэртээ төрсөн, хүүхэд нь бүртгэлгүй байдаг. Энэ дээр Нийгмийн хамгааллын яамнаас ямар арга хэмжээ явуулж байна вэ. Энэ хүүхдүүдийг хамруулах талд ямар ажил зохион байгуулах вэ гэдгийг асуумаар байна. 


Хоёрдугаарт, энэ хуулийн төслийг улс төржүүлэхгүйгээр гаргамаар байна. Энэ мөнгө бол тэр хүүхдүүдэд шаардлагатай. Хүүхдүүдээс илүүтэйгээр залуу гэр бүлүүдэд мөнгө шаардлагатай байгааг манай зарим гишүүд ярьж байгаа.  Тэгэхээр бид сонгуулиа дуусгаад, сонгуулийн хөтөлбөрөө түр зуур орхиод энэ Засгийн газраараа жаахан ажил хийлгэх шаардлагатай. Энэ Засгийн газраас орж ирж байгаа хөтөлбөрийг дэмжээд гаргах нь зүйтэй байх гэж бодож байна.


Мөн нэг зүйлийг нэмж асууя. Хүүхдийн мөнгө олгоход тавьдаг шаардлага байгаа. Энэ журмыг зөөлрүүлэх арга байна уу? иргэдийн зүгээс энэ журам хатуу байна, үнэхээр би  мөнгө авах шаардлагатай боловч энэ журманд хамрагдаж чадахгүй байна гэсэн ийм иргэдийн санал байна. Энэ дээр хариулт авья.


Д.Дагвадорж:  Хүүхдийн мөнгө олгох явцад ажиглагдсан асуудал бол  иргэдээс бичиг баримтаа бүрдүүлж мөнгө авах хүсэлтээ гаргах ийм асуудал байгаа юм. Гэтэл иргэд өөрсдөө бичиг баримтаа бүрдүүлэх асуудал үнэхээр хангалтгүй байна. Би нэг жишээ хэлье. Сонгинохайрхан дүүрэгт Нэргүй гэдэг айл байна. Очоод хүүхдийн мөнгө авах бичиг баримтыг бүрдүүлэхэд нэг ч хүүхэд бичиг баримтгүй. Нөгөөхийг нь дагуулж яваад  архив дээр очоод шүүлгэх гэсэн чинь хүүхдийнхээ төрсөн он сарыг мэддэггүй, ийм л хэмжээнд болчихоод байж байгаа тийм улсууд үнэхээр арчаагүй, өөрсдөө энд орж чаддаггүй. Тийм учраас энэ дээр иргэний эрх үүрэг гэж байдаг. Зүгээр хүүхэд нь төрчихсөн нь үнэн гээд бид нар өгөөд байж болохгүй, тэртэй тэргүй хууль, журам гарчихсан ийм л байгаа. Иймэрхүү айлууд нэлээд бий. Ерөнхийдөө  5 мянган хүний бичиг баримт бүрдэлтээс болж буцсан. Эргүүлээд тэд нар авах боломжтой. 


Хоёрдугаарт, сая нөхцөлийн асуудал ярьж байна. 4-5 нөхцөл тавьсан. Энэ бол хүүхдийн нөхцөлт мөнгөн тэтгэмж анх удаа манайд хэрэгжиж байгаа. Тэр нөхцөл маань хүүхдийг сургах, эрүүл байх, гэртээ байх, ажил хийлгэхгүй байх ийм нөхцөлүүд байгаа. Энэ нөхцөлүүдийг бид нар байнга тавиагүй, хүүхдээ  албан бусаар сургалтанд оруулсан. Хөдөлмөрийг зогсоосон, вакцинд хамрагдсан нөхцөлд эргүүлээд хүүхдийн мөнгө авах тийм болзлууд байгаа. Цаашдаа бид нар журамд өөрчлөлт оруулна. Энэ хууль батлагдсаны дараа Засгийн газраар журам дахин хэлэлцэгдэнэ. Тэнд та бүхний саналыг анхааръя.


Д.Лүндээжанцан: Асуулт тасаллаа.Одоо хуулийн төслийн талаар Нийгмийн бодлогын байнгын хорооны дүгнэлтийг Улсын Их Хурлын гишүүн С.Ламбаа танилцуулна.


С.Ламбаа:  Улсын Их Хурлын дэд дарга, эрхэм гишүүд ээ


Монгол Улсын Засгийн газраас 2005 оны 5 дугаар сарын 30-ны өдөр Улсын Их Хуралд өргөн мэдүүлсэн «Нийгмийн халамжийн тухай хуульд өөрчлөлт оруулах тухай» хуулийн төслийг Улсын Их Хурлын нэгдсэн хуралдаанаар хэлэлцэх эсэх тухай асуудлыг Нийгмийн бодлогын байнгын хороо 2005 оны 6 дугаар сарын 7-ны өдрийн хуралдаанаараа хэлэлцлээ.


Нийгмийн халамжийн тухай хуулийн 16 дугаар зүйлд заасны дагуу амьжиргааны доод түвшингээс доогуур орлоготой, 18 хүртэл насны гурав ба түүнээс дээш хүүхэдтэй өрхийн эх /эцэг, хууль ёсны асран хамгаалагч, харгалзан дэмжигч/ сар тутам олон хүүхэдтэйн тэтгэмжийг 2005 оны 1 дүгээр сарын 1-нээс  эхлэн авч байна. Тухайлбал, уг тэтгэмжид энэ оны 5 дугаар сарын 1-ний байдлаар нийт 339.8 мянган хүүхэд хамрагдаж улмаар 3.9 тэрбум төгрөг зарцуулаад байна. Энэ арга хэмжээ нь бага орлоготой зарим өрхийн амьжиргааг  дээшлүүлэхэд зохих үр дүнгээ өгч байгаа боловч амьжиргааны доод түвшингээс доогуур орлоготой 1-2 хүүхэдтэй нийт 170 гаруй мянган өрхийн 260 мянга гаруй хүүхэд дээр дурдсан тэтгэмжийг авч чадахгүй эрх нь хохироход хүрч  байгаа билээ.  Энэхүү байдлыг  харгалзан үзэж амьжиргааны доод түвшиннгээс доогуур орлоготой өрхийн 1-18 хүртэл насны бүх хүүхдэд мөнгөн тэтгэмж олгох нь зүйтэй гэж үзэж Нийгмийн халамжийн тухай хуулийн холбогдох зүйл, заалтыг өөрчлөхөөр хуулийн төслийг боловсруулан өргөн мэдүүлжээ.


Байнгын хорооны хуралдаанаар хуулийн төслийг хэлэлцүүлэх явцад Улсын Их Хурлын гишүүн Г.Адъяа тэтгэвэр бодох хөдөлмөрийн хөлс, түүнтэй адилтгах орлогыг тооцоход хэрэглэх итгэлцүүрийг оновчтой болгох, Улсын Их Хурлын гишүүн Г.Адъяа, Д.Ганхуяг нар өрхийн амьжиргааны  түвшинг үнэлэх аргачлалыг цаашид боловсронгуй болгох, Улсын Их Хурлын гишүүн Л.Гүндалай хүүхдийн  мөнгөн тэтгэмжийн хэмжээг цаашид нэмэгдүүлэх, Улсын Их Хурлын гишүүн Ц.Сүхбаатар, С.Ламбаа, Л.Одончимэд нар нийгмийн халамжийн талаар төрөөс цэгцтэй бодлого явуулах шаардлагатай байгаа тул Нийгмийн халамжийн тухай хуульд хэсэгчилсэн өөрчлөлт оруулах бус цаашид  энэ хуулийг багцаар нь өөрчилж Улсын Их Хуралд өргөн мэдүүлэх, Улсын Их Хурлын гишүүн Д.Идэвхтэн залуу гэр бүлийг дэмжих, төрийн алба хаагчдын цалин нэмэгдүүлэх талаар асуудал боловсруулахыг Засгийн газарт даалгах нь зүйтэй гэсэн саналыг гаргаж байв.


Хуулийн төслийг хэлэлцэх эсэх асуудлаар санал хураалт явуулахад Байнгын хорооны гишүүдийн дийлэнх олонхи «Нийгмийн халамжийн тухай хуульд өөрчлөлт оруулах тухай» хуулийн төслийг Улсын Их Хурлын нэгдсэн хуралдаанаар хэлэлцүүлэх нь зүйтэй гэж үзлээ. 


Хуулийн төсөлтэй холбогдуулан зарчмын зөрүүтэй санал гараагүй бөгөөд Засгийн газар хууль хэрэгжиж эхлэх хугацааг 6 дугаар сарын 1-нээс тооцон хүүхдийн мөнгөн тэтгэмжийг олгохоор төлөвлөснийг үндэслэн энэхүү хуулийн төслийг анхны хэлэлцүүлгээр батлах саналыг Байнгын хорооны хуралдаанд оролцсон гишүүд гаргасан болно.


Улсын Их Хурлын эрхэм гишүүд ээ


Нийгмийн халамжийн тухай хуульд өөрчлөлт оруулах тухай хуулийн төслийг хэлэлцэх эсэх асуудлыг Байнгын хорооноос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа. 



Д.Лүндээжанцан: Ламбаа гишүүнд баярлалаа. Байнгын хорооны дүгнэлттэй холбогдуулан асуулт асуух гишүүд асуултаа асууя.


Н.Энхболд:  Байнгын хорооны хурал дээр нэлээд олон гишүүд энэ  асуудлыг багц болгож, ялангуяа  залуу гэр бүлийг дэмжих  асуудалтай хамтруулж оруулж ирвэл яасан юм бэ гэсэн  санал гаргаж байсан тухай бичсэн байх юм. Yүнийг юу гэж үзсэн юм бол? Санал гаргаж байв гээд орхисон байна. Зүйтэй гэж үзсэн юм уу? огт хэрэггүй гэж үзсэн юм уу? боломжийн гэж үзсэн юм уу энэ тал дээр Байнгын хорооны даргаас  асуухаар байна, нэгдүгээрт.


Хоёрдугаарт,  Ер нь энэ асуудлыг багцаар нь сая ч гишүүд Засгийн газрын гишүүд ч ярьж байна. Мөнгөний эх үүсвэр, боломж байгаа юм байна. Ерөөсөө  багцлаад залуу гэр бүлийг дэмжихтэй холбогдсон асуудал, нийгмийн халамжийн бусад асуудлуудтай нэгмөсөн болгоод ирвэл болохгүй зүйл юу байна вэ?


С.Ламбаа:  Энхболд гишүүний асуултанд хариулъя. Нийгмийн халамжийн тухай багц хуулийг  Нийгмийн хамгаалал хөдөлмөрийн яам боловсруулаад холбогдох яамдуудаас санал аваад явж байгаа. Энэ багц хуультай хамт энэ асуудлыг шийднэ гэхээр энэ намрын чуулганаас нааштай. Тэр байтугай, энэ нийгмийн халамжийн тухай багц хууль бол нэлээн шинэчлэлт хийгдсэн, нэлээн яригдахаар ийм хуулийн төсөл явж байгаа. Засгийн газар дээр ч нэлээн хэмжээгээр яригдах байх. Улсын Их Хурлын чуулган дээр ч нэлээн  яригдах байх, ийм хуулийн төсөл явж байгаа юм билээ. Тэгэхээр бид юу гэж үзэж байгаа вэ гэхээр манай Байнгын хороон дээр бол тэртэй тэргүй энэ хүүхдийн З мянган төгрөг, 6 сарын 1-нээс мөрдүүлье гээд Засгийн газар мөнгө төгрөгтөө тооцоод оруулчихаж байгаа учраас үүнийг нь хэрэгжүүлье.  Тэртэй тэргүй  улс төрийн намууд зөвшилцөөд энэ З мянган төгрөгийг ард түмнийхээ хүүхдэд өгнө гээд зарлачихсан юм чинь энэ асуудлыг шийдээд өгчих нь зүйтэй юм.


Багц хууль бол тэртэй тэргүй одоо өргөн баригдаад энэ хаврын чуулганаар хэлэлцэх ямар ч боломжгүй болж байгаа хугацааны хувьд. Намрын чуулган дээр орж ирнэ. Багц хууль төслийн хэмжээнд Засгийн  газрын түвшинд явж байгаа гэж ингэж үзэж байгаа. Тийм учраас Байнгын хороо ер нь бол энэ  З мянгыг бүх хүүхдэд олгох асуудлыг   хийе гэж. Би нэг зүйлийг нэмж хэлмээр байна. Улсын Их Хурлын даргын үүрэг өгсний дагуу Байнгын хороо Улсын Их Хурлын гишүүдийн чуулганы завсарлагаанаар хөдөө  ажилласан ажлын тайланг Байнгын хороо хэлэлцээд Нийгмийн хамгааллын  талаар авах зарим арга хэмжээний тухай гэсэн тогтоолыг Нийгмийн бодлогын байнгын хороо гаргасан. Энэ тогтоол дотор хүүхдийг ялгаварлаж байгаа энэ З ба түүнээс дээших гэдгийг өөрчилж бүх хүүхдэд амьжиргааны баталгаажих доод түвшинтэй нь харьцуулж энэ мөнгийг олгох арга хэмжээ авахыг Засгийн газарт чиглэл өгсөн ийм тогтоол гарсан 8 заалттай. Нэг заалт нь энэ л дээ. Тэгээд энэ заалтын дагуу энэ ороод ирсэнд нь  манай Байнгын хороо үүнийг  батлаад өгөх нь зүйтэй юм гэж ингэж үзэж байгаа юм.


Ц.Сүхбаатар:  Баярлалаа.  Нийгмийн бодлогын байнгын хороогоор ярихад хүүхдийн мөнгөн тэтгэмжийн тухай асуудлыг нэлээд нухацтай ярьж Улсын Их Хурлын нэгдсэн чуулганд оруулж хэлэлцүүлэх нь зүйтэй гэж гишүүдийн олонхи нь үзэж байсан. 


Энэ маань  Байнгын хороон дээр ийм уур амьсгалаар яриад,  тэндээс энэ хуулийг буцаах юм уу, эсхүл нэгдсэн орж ирэх арга хэмжээтэй уялдуулаад хойшлуулахад хэтэрхий гишүүдийн анхаарлыг нэгдсэн цэгт төвлөрүүлэх боломжгүй болчих юм болов уу гэсэн ийм байр суурин дээр олонхи гишүүд байсан. Нөгөө талаар Хүүхдийн мөнгө  гэдэг утгаар яриад эхлэхээр хүүхэд бүрт мөнгө өгөх гэдэг тэр улс төрийн хүрээнд  ойлголтоор ярьдаг асуудлууд гишүүдийн хэн хэнд нь хүрч яригдах асуудлаа гэсэн байр сууриар орж хэлэлцүүлж байгаа юм. Байнгын хорооны дүгнэлт гарахдаа  бүр ердийн асуудал хэлэлцдэгтэй нэгэн адил тийм тийм гишүүд тийм санал гаргалаа  гэсэн байдлаар оруулж ирж байгаа нь нэлээн өрөөсгөл юм уу гэсэн ийм байдлаар асуумаар байна. Бид нар анхны хэлэлцүүлгийг оруулж ирэхдээ шууд анхны хэлэлцүүлгээр баталъя гэсэн асуудал бүр энд байна. Ийм том асуудлыг иймэрхүү хялбаршуулсан байдлаар шийдэх гэж байгаа нь ямар учиртай ингэж Байнгын хорооноос дүгнэлт гаргаад байна вэ гэж асуумаар байна. Анхны хэлэлцүүлгийг хийх нь зүйтэй.  Тэгэхдээ хэлэлцэх эсэхээ энд бид нухацтай яримаар байгаа юм. Бид өнөөдөр ямар байр суурин дээр яриад байсан бэ гэхээр цалингаа өнөөдөр 7.5 хувиар 7 сарын 1-нээс нэмлээ гэж байна.  Яг тэр цалингийн ард төсвийн байгууллагын айл өрхийн ард амьдарч байгаа хүүхдүүд өнөөдөр тэр цалингий нь нэмэгдүүлж байж өрх гэрийн  орлогыг нэмэгдүүлье гэсэн том бодлого байгаа юм, энэ хэмжээндээ хүрэхгүй байна. Тэтгэврийн зөрүүний талаар янз бүрийн байдлаар  улс төржүүлээд жагсаал цуглаан хийгээд,  эцсийн шатандаа хүрээд ямар шийдэл өнөөдөр Адъяа гишүүн хүртэл асуулга тавьсан байгаа, хариулт нь хаана байна вэ? Засгийн газар хариулсан юм уу? 2008 онд бид яг энэ чиглэлээрээ юу хийх вэ гэдгийгээ ярихын оронд зөвхөн З мянган төгрөгийг тойруулж  хоёр талцаж улс төржөөд  тэгээд  Нийгмийн хамгаалал, хөдөлмөрийн яам хялбарчлаад  ерөөсөө хүүхэд бүрт гээд оруулъя, ядуу өрх гээд байгаа доошоо хүүхдийн тоог нэмэгдүүлье гээд энэ чинь оруулахад ганцхан өдрийн л асуудал шүү дээ. Бүхэл бүтэн нийгмийн халамжийн асуудал  оруулж ирлээ гээд яам нь юм оруулаад ирж байхад, байнгын хороо нь энэ нь зүйтэй, анхны хэлэлцүүлгээр баталъя гэж дүгнэлт гаргаж байгаа нь үнэхээр надад харамсалтай байгаа юм.  Мөн өнөөдөр ядуу айл өрхтэй хүүхдэд З мянган төгрөгийн асуудлыг нэмье гэж Гүндалай гишүүн санал гаргасан, тэгвэл яагаад санал хураагаад нэмж болоогүй юм бэ?  Зарим хэсэгт нь 5 мянга болгоё,  1О мянга руугаа явья гэж. Тэгвэл тэр 4.7 юм уу, 5 тэрбум төгрөгнөөсөө энэ дээр мөнгө нэмж шийдье л дээ. Тэгээд л хоёр талаасаа шийдэж байгаа дундын сайхан хувилбарын сайхан асуудал. Энэ бол бидний хамтын шийдвэр гээд Гончигдорж дарга эндээ тайлбарлаад, доороо өөрөөр ойлгуулаад байгаа асуудал бий шүү дээ. Ийм асуудал ойлгуулах гээд байгаа бол энэ хүүхдийнхээ мөнгийг нэмээд шийдье. Зөвхөн З мянган төгрөгөөр 2004 оноос хойш өнөөдрийг хүртэл улс төржүүллээ. 2006 онд энэ нийгмийн халамжийн буюу даатгалын багц хууль орж ирээд хүний нүүрэн дээр тавигдахаар юм гараа ч үгүй, үгүй ч үү, би эргэлзэж байна. Тийм учраас ийм хүүхдийн хувь заяатай,  хүүхдийн мөнгөтэй, өрх гэр бүлийн орлогыг нэмэгдүүлэх хувь заяатай холбогдсон, энэ амин чухал асуудлыг зөвхөн хүүхдэд мөнгө өгөх гэдэг ойлголтоор тоглолт хийх биш, өнөөдөр бид иж бүрэн асуудлаа авч ярья. Ядаж хүний гар дээр очиж байгаа цалин тэтгэвэр, хүүхдийн мөнгө, нийгмийн халамжийн тэтгэврүүдийг  бүгдийг гар дээрээ тавьж байгаад харъя л даа. 2008 онд төсөв чинь  яаж бүрэлдэх юм бэ? тэгвэл оны хуваарьтай түүнийгээ шийдье, ард түмэндээ зарлая. Бид нарт ийм бололцоо байна, алтны үнэ унах уу, дээшээ гарах нь уу. Энэ татварын багц шинэчлэл чинь төсөвт яаж өөрчлөлт орох юм бэ? энэ бүгдийгээ нэмээд  тэр 10 мянгыгаа хүүхдээ өгнө үү, 20 мянгыг ахмадууддаа өгнө үү.  Амлалт энэ  хэн нь  үнэн, хэн нь худлаа юм бэ?  улс төрийн сонгуулиуд дууслаа. Одоо бид  ард түмэндээ үнэнээ хэлэх хэрэгтэй байна. Сая сонгуулиар бүгд л 1О мянга өгөх ёстой, яагаад ийм асуудлыг Байнгын хороо, Засгийн газрын гишүүдтэй ямар юм гарсан юм бэ?  Байнгын хороон дээр  З мянган төгрөг гээд  ядуу өрхөд  өгнө гэхээр өртэй байгаа  өрөндөө өгнө, өгвөл  олигтойхон юм өгье гээд Идэвхтэн гишүүн хүртэл санал гаргаж байсан тэгвэл тэр хаана байна вэ? энэ мэтээр Байнгын хорооны дүгнэлт нэлээн яарсан,  давчуу орж ирсэн учир нь юу юм бэ? Ийм учраас нухацтай авч үзэх хэрэгтэй.


С.Ламбаа: Сүхбаатар гишүүний  асуултанд хариулъя.  Гарсан саналуудыг Нийгмийн бодлогын байнгын хорооны дүгнэлтэнд оруулж ирдэг, тэр журмын дагуу гишүүдээс гарч ирж байгаа энэ санал дараа дараагийн асуудлыг авч хэлэлцэхэд зайлшгүй чухал гэдэг утгаар Нийгмийн бодлогын байнгын хороон дээр гишүүдийн гаргасан саналыг томъёолж ийм ийм  санал хэллээ гэдгийг хэлсэн. Сүхбаатар гишүүний хувьд бол гайхаж байна л даа. Анхны хэлэлцүүлгээр эртүүд батлахад  гишүүд саналаа бүгд өгсөн шүү дээ. Дийлэнх олонхи нь өгсөн, энэ чинь тоолчихсон протоколтой л юм байгаа. Хэн ч цөөнх болоогүй. Тийм учраас анхны хэлэлцүүлгээр нь батлах нь зүйтэй юм гэсэн дүгнэлтийг л оруулж ирж байгаа. Ер нь хүүхдийн мөнгө  олгох энэ  З мянган төгрөгийг бүх хүүхдэд олгох асуудлыг бид нар өнөөдөр эсрэг талаас нь яриад байвал харин ч бид нарын  нөгөө хамтарсан төр засгийн шийдвэрийн, хамтын шийдвэрээр юмаа хийж байгаа гэдэг ойлголт  чинь утгагүй тийшээ л яваад өгнө. Харин бид өнөөдөр хамтын шийдвэрээр үүнийгээ шийдвэрлэж гаргах ёстой юм биш үү Их Хурал. Тэгвэл ард түмэн чинь үүнийг  сонсоно. Түүнээс биш өнөөдрийн байдлаар нэг нь эсрэг юм шиг, нэг нь өгөх гээд байгаа юм шиг ийм байдал руу битгий оруул л даа. Тэртэй тэргүй үүнийг бид ингээд хойшлуулах юм бол үлдэгдэл 21.6 тэрбум төгрөгийг төсөвт суулгаад өгсөн мөнгөө бид хүүхдийн мөнгөн дээр суулгаад өгсөн мөнгийг ашиглах л хэрэгтэй учраас 6 сарын 1-нээс энэ бүх хүүхдийг хамруулъя гэж байгаа Засгийн газар. Yүнийг сая сонгуулиар хүртэл бүх хүмүүст л өгнө гээд ярьсан. Өнөөдөр бид нар үүнийг батлаад гаргах хэрэгтэй.  Энэ бол миний дүгнэлтэндээ өөрөө хийчихсэн дүгнэлт биш, Байнгын хорооны гишүүдийн олонхийн саналаар гарч ирсэн асуудал шүү дээ. 


М.Энхсайхан:  Их Хурлын гишүүд ээ ийм байна.  Хүүхдийн мөнгө өгөх асуудлыг түрүүчийн удаа бид шийдсэн. Энэ шийдлүүд бол манай намуудын хамтын ажиллагаа, хамтарсан Засгийн газар байгуулсан хамгийн гол цэг байсан гэж би дотроо бодож байна. Энэ бол бид нарын хамтын бүтээл. Тэгэхдээ энэ хийсэн ажил дотор хамгийн  том гаргасан  алдаа юу вэ гэхээр хүүхдүүдээ ялгаварласан байгаа. Энэ ялгаварласан байдлыг арилгах нь  нэн тэргүүний зорилго. Түүнээс  биш  тэнд шинэ залуу гэр бүл гэнэ үү? Эсхүл мөнгө төгрөгөө нэмнэ гэнэ үү? Бид нар тийм асуудлыг ерөөсөө босгож тавиагүй. Монголын хүүхдүүдийг ялгаварласан байгаа байдлыг арилгах нь хамгийн түрүүнд шийдэх ёстой асуудал. Энэ манай өнөөдрийн зөвшилцөл, өнөөдрийн Их Хурал, өнөөдрийн хамтарсан Засгийн газрын хамгийн түрүүнд хийх ёстой ажил гэж би энд хэлмээр байна. Энэ ажлыг улс төржүүлэх хэрэггүй, битүү хатуугаар улс төржүүлээд байна, үнэндээ. Yүнийг Их Хурлын дарга Энхбаяр хаврын чуулганы нээлтэн дээр энэ асуудлыг бүх хүүхдэд олгох нь зүйтэй гэдгийг гаргасан. Ерөнхий сайд өөрөө гаргасан. Сая Ерөнхийлөгчийн сонгуулийн үед энэ асуудал мөн хөндөгдөж яригдсан. Yүнийг нэн даруй  шийдье гэж аль аль нэр дэвшигчид нь бүгд яриад явсан байгаа. Тэглээ гээд  энд ерөөсөө буруу юм байхгүй.  Би  өнөөдрийн энэ  хэлэлцэж байгаа асуудлыг нэн даруй Улсын Их Хурлын нэгдсэн хуралдаан, энэ хуралдаан дээр шийдэх ёстой гэж бодож байна. Өнөөдөр бүлэг рүү аваад явья,  эсхүл өөр нэг хэлбэрээр шинэ шинэ асуудлуудтай уялдуулж шийдье гэдэг  энэ бол шулуухан хэлэхэд улс төр. Ийм улс төр хийлгэхийг би зөвшөөрөхгүй байна. Яг хэрэг дээрээ тулбал сонгогдсон Ерөнхийлөгчийн бараг амнаас гарсан амлалтыг өнөөдөр биелүүлэх үү? үгүй юу гэдэг асуудлыг, тангараг өргөхөөс нь өмнө үүнийг хийх үү? үгүй юу гэдэг асуудлыг  л ярьж байна. Бид нар үүнийг хийх ёстой юм. Сая сонгуулийн үед юу яригдсаныг би та бүгдэд тодорхой яривал ярьж өгч чадна. Хэн юу гэж ярьсан, бүгдийг нь амаар нь бичээд авсан баримтууд нь байж байгаа. Yүнийг хэрэгжүүлэх ёстой, эндээс  ажил эхлэх ёстой гэж бодож байна.


 Тийм учраас би  намын  бүлэг дээр аваачиж шийдье, эхлээд тэнд хэлэлцье гэдэг тийм  саналыг ерөөсөө ч зөвшөөрөхгүй байна. Намын бүлэг гэдэг асуудлыг, ялангуяа 62-ын бүлгийг би хүлээн зөвшөөрөхгүй байгаа. Улсын Их Хурлын үйл ажиллагааг зөвхөн бүлэг дээр аваачиж шийддэг ийм байдалд оруулж хэрхэвч болохгүй.  Хэрвээ тэгвэл энэ бүлэгт ороогүй хүмүүсийн эрх нь хаана байх юм бэ? бид нар ард түмнийг тухайн тухайн тойргоос  төлөөлөөд сонгогдсон улсуудын  энд асуудлыг шийдэж суухын утга учир хаана байх юм бэ? үүнийг бүлэг рүү аваачна гэдэг өөрөө харин улс төржиж байгаа хэрэг гэж бодож байна. Би дээр нь  үг хэлсэн гишүүд, энэ асуудалдаа анхааралтай хандах хэрэгтэй. Энэ асуудлыг өнөөдөр шийдэх хэрэгтэй, оруулж ирж байгаа хэлбэрээр нь.  


Би хэлж байна Пүрэвдорж гишүүн, Дондог гишүүн, Эрдэнэсүрэн, Раднаа, Сүхбаатар гишүүд  ил далд байдлаар энэ хүүхдийн мөнгийг эсэргүүцээд байхаа болиорой. Хэрвээ ийм байдал гаргавал өнөөдөр нэгдсэн  хуралдаанд асуудал яг номынхоо дагуу орж ирээд шийдэхгүй гарах юм бол шууд Хэвлэлийн бага хурал хийгээд харин улс төр болно шүү. Ийм  л юмыг би хэлмээр байна.


Өнөөдөр З мянган төгрөгийн асуудал бол үнэн хэрэг дээрээ  өдрийн З доллар нэг хүнд ногдохгүй байгаа улс орныг ядуу гэж хэлээд байхад бид нар сард ганц хүүхдэд З мянган төгрөг өгөх асуудлыг улс төржүүлээд байх хэрэг байхгүй. Yүнийг чадлынхаа хэмжээгээр хийх хэрэгтэй, бүр хүүхдээ ялгаварлахгүй хийх хэрэгтэй. Ийм өчүүхэн асуудал дээр зөв эхлэлийг тавьсан юмыг өөрсдөө үймүүлээд байхыг болих хэрэгтэй. Өнөөдөр хамтарсан Засгийн газар, хамтарсан Их Хурлын  утга учир үнэндээ энд байгаа. Энд хийсэн хамгийн том алдаа хүүхдээ ялгаварлахаа болъё. Дараа нь сурталчилах ажлаа хамт хийсэн гээд сурталчилна л биз дээ. Угаасаа л тэгж л явна шүү дээ. Тэгээд түүнийгээ хийж чадахгүй байгаа ажлаа  бусдаас хайж бие биенээ буруутгаад байж хэрэггүй. Тэгээд  бүлэг рүү авч явна гэвэл харин улс төржсөн хэрэг болж хувирна. Тийм учраас би бүр энэ дээр анхааруулж байна, энэ бүр ноцтой юм болно шүү.


Л.Одончимэд:  Баярлалаа.  Өчигдөр Байнгын хорооны хурал дээр уг нь би цөөнх болсон. Тэгэхдээ би үүнийг дэмжээгүйдээ цөөнх болсон юм биш. Хүүхдэд мөнгө өгөхийг дэмжихгүй хэн ч байхгүй.  Тэгэхдээ нэг ийм юм ажиглагдаад байгаа юм. Элбэгдорж сайд энд тэнд явж байгаад  сэтгэлийнхээ хөдөлгөөнөөр нэг юм хэлчихээр зэрэг хууль болоод ороод ирдэг.  Бид нар судалгаатай, ул үндэстэй юм хийгээд хурал зөвлөгөөн дээр ярихаар  зэрэг Засгийн газрын мөрийн хөтөлбөрт байхгүй гээд ингээд Чинзориг сайдаас эхлээд ингээд үгүйсгээд байдаг. Ийм байдлаар энэ мөнгө төгрөгт, нийгмийн халамжид хандаж болохгүй гэж хэлээд  өрхийн амьжиргааг дэмжих гэдэг бол биднээс  тэнэг  бүр феодал, капитализмын үед ч байсан асуудал. Бид  ийм сайхан нийгэм байгуулж байхад нэг бол аавыг нь, нэг бол эмээгий нь, нэг бол хүүхдийг нь дэмжээд байдаг, өрх бүл гэдгээр нь амьдралыг авч үздэггүй, гэр бүл гэдгээр нь. Манай намын  мөрийн хөтөлбөрт орсон 500 мянган төгрөг гэдгийг  одоо энэ дээр би ярихаа болъё. Ламбаа даргад хандаж хэлэхэд  дараа нь төсөв бид  ярина. Төсөв дээр би үүнийг ярина шүү.  Манай Нийгмийн бодлогын байнгын хороо, Ламбаа дарга үүнийг дэмжиж өгөөрэй. Yнэхээр төсөв чинь  80-90 тэрбумын  хэмнэлттэй, дээрээс нь зөвхөн энэ нийгмийн халамжаас чинь 4-5 тэрбум төгрөг илүү гарсан байхад сая Сүхбаатарын хэлдгээр  З мянгыг 5 мянга болгоод өгөхөд болох л байсан.  Ер нь бол тэр үлдэж байгаагаараа тэр 500 мянган төгрөгийг шинэ гэр бүлд өгөх асуудлыг бүгдээрээ нь дараа нь авч үзье. Yүнийг дэмжиж өгөөрэй гэж гишүүдээс хүсмээр байна. Ламбаа дарга үүнийг дэмжиж өгөх үү? гэж би бас энэ далимд асууя. Мөрийн хөтөлбөрт ороогүй гэдгээр асуудлыг ингэж болохгүй ээ. Ийм байна Ламбаа даргаа.


С.Ламбаа:  ямар ч асуудлыг ярилцаж болно шүү дээ. Тэгэхдээ би юу гэж үзэж байна вэ гэхээр угаасаа энэ 21.6 тэрбум төгрөг бол зөвхөн энэ хүүхдэд олгохоор бид нар төсөв дээр суулгаад өгсөн мөнгө шүү дээ. Yлдэж байгаа мөнгөний тухай яриад байгаа юм. Yлдэж байгаа мөнгийг харин бид нар ямар асуудал руу хандуулах ёстой юм бэ гэдгээ  төсөв хэлэлцэх үед ярих ёстой.  Өөрөөр хэлбэл одоогийн Төсвийн хүрээний мэдэгдлээс харахад одоо яг олгох гэж байгаа энэ Хүүхдийн мөнгөндөө тааруулаад нөгөө 17 хэдээрээ  тасалсан байна билээ. Ингэвэл утга алга. Тийм учраас төсвийн хүрээний мэдэгдлийг хэлэлцэх үедээ энэ асуудлыг ярьж болноо.  Би ч  гэсэн  энэ дээр санал нэгтэй байгаа. Харин би юу гэж бодож байна вэ гэхээр энэ мөнгийг хасчихвал 17 тэрбум төгрөгөөр тогтоод байгаа энэ мөнгө, энэ бол яг үүндээ  багтаад явсан ч гэж би ойлгохгүй байгаа, эрсдэл гарна. Хүүхдийн тооны нэмэгдлүүд гарна.  Одоо З ба түүнээс дээших гэдэг юмыг амьжиргааны баталгаажих доод түвшинтэй уялдуулаад өгсөн анхны хэрэгжилтийг орон нутагт бол ерөөсөө түүнийг авч хэлэлцээгүй 1ОО хувь өгсөн байгаа. Ингээд хүүхдийн тоонууд нь нэмэгдээд ирвэл юун 17 байтугай, 21 тэрбум чинь бүгдээрээ хүүхэд рүү яваад өгч мэдэх ийм эрсдэл гарна гэдгийг би бодож л байна.  Бид нар түрүүний мөнгөө бодоод үз дээ. Сум бол ерөөсөө амьжиргааны баталгаажих доод түвшин гэж тооцохын арга байхгүй юм байна гээд  ерөөсөө 98 хувь, 100 хувь л өгсөн байгаа, манай гишүүд үүнийг сайн мэдэж байгаа. Тийм учраас би энэ хуулийг Одончимэд гишүүн тэр асуудлыг  тодорхой асуудал тавигдахад бид алийг ч авч үзэж болно шүү дээ. Харин бид энэ 21 тэрбум төгрөгөө хүүхдэд олгохоор батлуулсан төсвийнхөө мөнгийг алдаж болохгүй. 


Д.Дондог: Би саяны асуулт  тавьсан гишүүдийн асуулттай холбогдуулж санал хэлье. Буруу ойлгосон юм шиг байна. Энэ хүүхдийн мөнгийг дэмжихгүй гэж бид нар ярьсан юм байхгүй. Yлдсэн мөнгийг бас түүнд нь хүүхдүүддээ зарцуулъя гэдэг саналыг хэлж байгаа. Тэгэхэд чинь юунд нь их заналхийлээд ноцтой юм ярилаа,  хариуцлага тооцно ч гэнэ үү? Бие биенийгээ тэгж загнаад байх ямар шаардлагатай юм бэ? би яагаад санал хэлж болдоггүй юм бэ, яагаад асууж болдоггүй юм бэ? 4 тэрбум төгрөг үлдчихлээ, цаана нь хэдэн хүүхэд байна, түүнд нь хуваагаад тавья гэсэн санал хэлж байна. Адилхан л хүүхдийн төлөө санал ярьж байна. Яагаад Их Хурлын гишүүн бие биенийгээ нэг тийм санал гаргалаа гээд  заналхийлээд  та дөрөв яах гээд байна вэ гээд байх шаардлага юу байна вэ? 


Д.Лүндээжанцан:  Би ерөнхий уур амьсгалыг ажиглаж байхад бид ингээд үүнийг батлах гээд оруулж ирсэн. Гэтэл бас Нийгмийн бодлогын байнгын хороон дээр  шинэ гэр бүлийн 500 мянган төгрөгийн асуудал ч гэдэг юм уу? тэр илүү гарсан мөнгө тэгээд төсөв ярих гэж байгаа үед төсвийн хүрээний мэдэгдэл, бас нийгмийн халамжийн бусад арга хэмжээ байж болох уу? үгүй юу гэдгийг хамтатгаж авч үзье гэдэг асуудал яригдсан юм байна л даа. Тэгээд энэ Байнгын хорооны дүгнэлтэн дээр анхны хэлэлцүүлгээр шууд батлах тухай асуудал ороод ирэхээр хүмүүс бол нөгөө асуудлуудаа хамтатгаж авч үзэх ёстой юм байна гэдэг ийм л асуудал гаргаж ирээд ийм уур амьсгал үүсчихжээ. 


Эхлээд  бид хэлэлцэх эсэхээ шийдэх хэрэгтэй. Их Хурал хүлээж авах.  6 сарын 1-нээс эхлээд үүнийг тооцох юм байна. Нэг, хоёр  хоногийн өмнө хойно байлаа ч гэсэн түүнийг өгч л таарна. Энэ дотор хүүхдийн мөнгөн дээр эсэргүүцээд байх хүн байхгүй байх гэж бодож байна, нэг,  хоёр хүүхдийн асуудал дээр. Гол нь илүү гарсан зүйл дээр нь яаж хамтарч авч үзэх вэ гэдгийг  үүнийг Намын бүлэг ч гэсэн өмнө нь  бас нухацтай авч үзэх байж л дээ. Ер нь бол.  Тэгээд энэ нөхцөл байдал үүсээд байна. Би эхлээд  ирц бүрдүүлье, тэгээд саналаа хураах гэж байна.


Гишүүд санал хураалтанд оролцъё.


Гишүүд орж ирж санал хураалтандаа оролцъя.  Хэлэлцэх эсэхээ ямар ч байсан шийдье. Тэгээд дараа нь анхны хэлэлцүүлгийг хамтатгаж хийх үү? үгүй юу гэдгийг ярина. Энэ чинь үе шаттай санал хураалт явагдана. Заавал анхны хэлэлцүүлгээр батлах уу үгүй юу гэдгийг яриад явна. Хөдөө орон нутагт манай гишүүдийг явж байхад мушгиж тайлбарладаг, 500 мянган төгрөгийн  та нар амлалтаа биелүүлэхгүй байна, адилхан авч үзэх хэрэгтэй, залуу гэр бүлийг дэмжих хэрэгтэй гэдэг санал өчнөөн төчнөөн гарч байгаа түүнтэй холбогдож л Байнгын хороон дээр маргаан гараад байгаа юм байна. Тийм учраас үүнийг тал талаасаа авч үзээд ярихад, энэ чинь мал хөлөөрөө, хүн хэлээрээ гэж  энэ чинь ойлголцоод явж болно шүү дээ.


38 гишүүн болгож байж саналаа хураах гээд хүмүүсээ би дуудаад байна.


Н.Энхболд:  Бид нар хэлэлцэх эсэхээ яриад, хэлэлцэх эсэхийн хооронд, нэгдүгээр хэлэлцүүлгийн хооронд үүнийгээ ярьж болох юмаа гээд вариант яриад байж л байна. Дээр нь яагаад тэр асуудлыг багцаар нь оруулж ирдэггүй юм бэ гэдэг асуудал олон гишүүнээс гарч байна. Энэ асуудал үнэхээр бүлэг дээр яригдаагүй.  Энхсайханы сая ярьж байгаа асуудалтай би санал нэгдэхгүй байна, бүлэг юу юм бэ?  Улсын Их Хурлын бүтцийн байгууллага, хэрэгтэй асуудлаа бүлэг ярьж байх ёстой. Тэр нь өөрөө хажуугаараа бүлгийн гадна байгаа гишүүдийн саналыг тоохгүй гэсэн үг биш шүү дээ, өөрөө мэдэж байгаа.  Бүлэг рүү татъя гэсэн асуудал яриагүй байна. Бүлэг дээр ярих ёстой байсан асуудлаа гэж гишүүд ярихаар Хэвлэлийн бага хурал хийлгэнэ, айлгана, сүрдүүлнэ, анхааруулж байна гээд ингэсээр байгаад хүмүүсийг үргээгээд гаргачихлаа  шүү дээ, миний ойлгож байгаагаар. Бид нар ярья гээд ингээд сууж байсан. Би гараас нь чирч оруулж ирж чадахгүй шүү дээ, түүнийг бас ойлгох хэрэгтэй. Би хэлээд сууж байна, хуралдаа ирвэл яасан юм бэ гэж.  Асуудалд ингэж хандмааргүй байна. Хэн ч энэ хүүхдийн мөнгийг өгөхгүй гэж яриагүй байна. Яагаад багцаар нь оруулж ирдэггүй юм бэ гэхээр нэг хэсэг нь өгөхгүй байгаа юм  шиг, тэр өгөхгүйнүүдийг нь зарлах гэж байгаа юм шиг ингэхээр чинь  бас  хүн чинь эвгүй байдалд орно биз дээ. 


Д.Лүндээжанцан: Өнөөдрийн ирцэнд байсан гишүүд орж ирж саналаа өгөхийг хүсч байна. 


Гишүүд орж ирж санал хураалтанд орж ирэхийг хүсч байна.


Хуулийн төслийг хэлэлцэх эсэх асуудлаар санал хураана.


Нийгмийн бодлогын байнгын хорооны саналаар Нийгмийн халамжийн тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.

95.1 хувийн саналаар дэмжигдлээ.


Ингээд олон талын маргаан санал гараад байгаа учраас анхны хэлэлцүүлгийг одоо энд хийгээд батлахаар нэлээн хүндрэл үүсэх гээд байх шиг байна. Сэргээгдэх эрчим  хүчин дээр зарчмын зөрүүтэй саналууд гараагүй учраас бид горимын саналаар санал хураасан. Байнгын хорооны санал бол гарсаан. Тэгээд анхны хэлэлцүүлэгт шилжүүлье. Тэгээд буцаад оруулаад ирнэ биз дээ. Ойлголцоод төсвийн хүрээний мэдэгдэл хэлэлцэх үед, бид бишгүй л ярьж байгаад л анхны хэлэлцүүлэгт шилжүүлдэг. Та бүхэн ойлго л доо. Хууль зөрчсөн юм бол байхгүй. Байнгын хорооноос анхны хэлэлцүүлгээр гэсэн санал орж ирсэн.  Хэлэлцэх эсэхийг нь бид шийдсэн шүү дээ.  Нэг хоёр хоногийн хоорондох зөрүү гэж юу байдаг юм бэ? Ингээд ярилцаад л явъя. 


Байнгын хороо, Их Хурлын чуулганы хуралдааны дэгд заасны дагуу Нэгдсэн хуралдаанаар хэлэлцүүлэхээр шийдсэн дүгнэлтээ анхны хэлэлцүүлэгт бэлтгэсэн дүгнэлттэй хамтатган гарга гэсэн байгаа. Бид  олон хуулин дээр бид нар  хэлэлцэх эсэхээ шийдчихээд тэгээд явц дунд анхны хэлэлцүүлэгт шилжүүлээд тэгээд дараа нь ороод ирдэг. Энэ бол  6 сарын 1-нээс эхлээд хүүхдийн мөнгө энд саяны  оруулсан хуулиар өгөгдөх нь ойлгомжтой. Ерөөсөө л нэг, хоёр хоногийн наана цаанын л асуудал байгаа. Энэ хооронд Байнгын хороон дээрээ сайн яриад оруулаад ирэх хэрэгтэй. 


Нямдорж гишүүн горимын санал хэлье.


Ц.Нямдорж: Байнгын хороон дээр анхны хэлэлцүүлгээр батална гэсэн горимын санал гараад дэмжигдсэн бол түүгээр нь л санал хураалгах ёстой шүү дээ. Их Хурлын хуралдаан удирдаж байгаа дарга Байнгын хорооны саналыг  ганцаараа үгүйсгэх эрх байхгүй. 


Р.Гончигдорж: Баярлалаа. Хуулийн төсөлтэй холбогдуулан зарчмын зөрүүтэй санал гараагүй бөгөөд Засгийн газрын  хууль хэрэгжиж эхлэх хугацааг  6 сарын 1-нээс тооцон  хүүхдийн мөнгөн тэтгэмжийг олгохоор төлөвлөснийг үндэслэн энэхүү хуулийн төслийг анхны хэлэлцүүлгээр батлах саналыг Байнгын хорооны хуралдаанд оролцсон гишүүд гаргасан болно гэсэн Ламбаа даргын гарын үсэгтэй Байнгын хорооны дүгнэлт байна, Хурал даргалагч аа. Тэгэхээр зэрэг үүнийгээ баталъя. Дараагаар нь шинэ гэр бүлд 500,  төрсөн хүүхдүүдэд 100 гэж байна. Энэ хуулиасаа бас өөр шинэ хууль гаргаж байж оруулна шүү дээ. Түүнийгээ оруулаад ирье, түүнийгээ ярилцъя. Yнэхээр боломж байгаа юм бол нийгэмд, иргэдэд мөнгө л очиж байвал Улсын Их Хурлын гишүүдийн үйлддэг буян чинь энэ шүү дээ,  өөр буян байхгүй шүү дээ. Түүнийгээ тэгээд дараагаар нь батлаад л оруулъя. Шаардлагатай бол тэнд нь хууль санаачлаад оруулъя. Эсхүл Засгийн газар өөрөө  боломж хайгаад  Засгийн газраас хууль санаачлага гаргаад оруулаад ирэг. Бид нар нэг хуулин дээр, нэг зүйл дээр өөр дэглэм бариад байж болохгүй ээ. Энд яг л тийм тодорхойлолт байгаа учраас үүнийхээ дагуу Нямдорж гишүүн ч хэлж байна, үүнийхээ дагуу саналаа хураая. Дараа нь бид нар харилцан бие биендээ улс төрийн хамтарсан хариуцлага хүлээж байгаа улсууд. Төсвийн боломж байвал иргэддээ өгөх мөнгөн боломжийг нь  бий болгоё л доо. 


Д.Лүндээжанцан: Өмнө нь хууль хэлэлцэж байсан практикаас үзэхэд  ер нь бишгүй л нэгдүгээр хэлэлцүүлэгтээ  шилжүүлж байсан, нэгдүгээр хэлэлцүүлгээр ч баталж байсан шүү. Тийм учраас аль болохоор үүнийгээ авч явахын төлөө байна.


Уг хуулийн төслийг хэлэлцэх нь зүйтэй гэж үзлээ. Байнгын хороо, Улсын Их Хурлын чуулганы хуралдааны дэгийн 22.7-д заасны дагуу нэгдсэн хуралдаанаар хэлэлцүүлэхээр шийдвэрлэсэн дүгнэлтээ анхны хэлэлцүүлэгт бэлтгэсэн дүгнэлттэй хамтатган гаргасан байна.


Байнгын хороо хуулийн төсөлд зарчмын зөрүүтэй  санал гаргаагүй гэж үзсэн. Төслийг анхны хэлэлцүүлэхээр батлах горимын саналыг гаргасан байна. Энэ горимын саналыг дэмжье гэдгээр санал хураалт явуулъя.


Төслийг анхны хэлэлцүүлгээр баталъя гэсэн горимын саналыг дэмжье.

81.6 хувийн саналаар дэмжигдлээ.


Горимын санал дэмжигдсэн учраас Нийгмийн халамжийн тухай хуульд өөрчлөлт оруулах тухай хуулийг бүхэлд нь баталъя.

92.1 хувийн саналаар батлагдлаа.


/Алга ташив/


Нийгмийн халамжийн хуульд нэмэлт өөрчлөлт орлоо. Энэ асуудлыг аль болохоор улс төржүүлнэ гэж бид нар ярьдаг шүү, энэ бол хамтарсан. Гол нь овоо босгоогүй бол шаазгай юунд суух вэ гэдэг шиг, ер нь орон нутагт болоод энд хамтын үйл ажиллагаа явагдаж байхад үүнийг мушгиж гуйвуулж яриад байгаатай холбоотой, хоёрдугаарт, бас олон асуудал, шинэ гэр бүлийн 500 мянган төгрөгийн асуудал,  хүүхдийн асуудлыг манай  Ардчилсан намын дарга, Бүлгийн орлогч Гончигдорж гишүүн бас үүнийг тусгайд нь авч оруулж ирэх ёстой гэж ингэж үзэж байгаа учраас энэ асуудлыг.


Хурал завсарласныг мэдэгдье. 


15.00 цагаас Төсвийн хүрээний мэдэгдэл хэлэлцэж эхэлнэ. Гишүүдийг яг үүн шигээ цагтаа цуглахыг хүсч байна. 


12 цаг 35 минутад хуралдаан завсарлав. 


Хуралдаан 12.35-15.45 цагт завсарлав. 


 Оройн нэгдсэн хуралдаан эхлэв. 


Гурав. Монгол Улсын 2006 оны төсвийн хүрээний мэдэгдлийг зөвшөөрөх тухай Улсын Их Хурлын тогтоолын төсөл /Нэг дэх хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Сангийн яамны Төрийн нарийн бичгийн дарга Хүрэлбаатар,  Газрын дарга Баасанхүү, П.Ганчимэг, Нанзаддорж,  Мягмардаш, Энхбаяр, Галсан мөн Yндэсний Татварын ерөнхий газрын дарга Л.Зориг нар байлцав.


Төсөл санаачлагчийн илтгэлийг Монгол Улсын Засгийн газрын гишүүн, Сангийн сайд Н.Алтанхуяг танилцуулна. 


Н.Алтанхуяг: Улсын Их Хурлын дэд дарга, 

                                   Улсын Их Хурлын эрхэм гишүүд ээ


Монгол Улсын нэгдсэн төсвийн тухай болон Төсвийн байгууллагын удирдлага санхүүжилтийн тухай хуулийг үндэслэн Монгол Улсын төсвийн 2006 оны төсвийн хүрээний мэдэгдлийн төсөл, 2007-2008 оны төсвийн төсөөллийг нийт яам, төсвийн бусад ерөнхийлөн  захирагчидтай хамтран боловсруулж, Засгийн газрын хуралдаанаар хэлэлцэж Улсын Их Хуралд өргөн барьсан билээ. 


Төсвийн хүрээний мэдэгдлийн төслийн баримт бичгийг та бүхний гар дээр хүргүүлсэн байгаа. Төсвийн хүрээний мэдэгдлийн төслийг боловсруулахдаа төсвийн ерөнхийлөн захирагчдаас гаргасан саналыг  аль болох харгалзан үзэхийн зэрэгцээ мөн дараахь гол зорилтуудыг хангах бодлогыг баримталсан. Yүнд: Төсвийн алдагдлыг ДНБ-ний гурван хувиас хэтрүүлэхгүй байхаар Засгийн газрын үйл ажиллагааны хөтөлбөрт дэвшүүлсэн зорилтыг  хэрэгжүүлэх алхам хийх. Эдийн засаг, нийгмийн хөгжил болон төсөв санхүүгийн тогтвортой байдлыг хангах талаар Засгийн газрын үйл ажиллагааны хөтөлбөрт дэвшүүлсэн зорилт, хэрэгжүүлэх арга хэмжээг төсвийн талаас хангах боломж бүрдүүлэх оновчтой хувилбарыг сонгох. 2002-2005 оны эдийн засаг, нийгмийн хөгжлийн хандлага, төсвийн гүйцэтгэлд хүрсэн үр дүн, 2006-2008 онд эдийн засаг, нийгмийг хөгжүүлэх макро эдийн засгийн урьдчилсан төлөв байдал, дэлхийн зах зээлийн гол бүтээгдэхүүний үнийн төсөөлөл зэрэгт тулгуурласан юм.


Төсвийн ерөнхийлөн захирагч нарын ирүүлсэн саналыг нэгтгэж үзэхэд Монгол Улсын төсвийн 2006 оны төсвийн хүрээний мэдэгдлийн  нийт алдагдал ДНБ-ний 13.1 хувьд хүрэхээр ийм анхны санал орж ирсэн байгаа. Төсвийн урсгал тэнцлийн ашиг 2004 оны гүйцэтгэлээс 2 гаруй  дахин буурахаар гарсан нь төсвийн хүрээний мэдэгдэл боловсруулах ажлыг дахин шинээр эхлэхэд хүргэж, Сангийн сайд, Сангийн яамны холбогдох газрын удирдлагууд, ажил хариуцсан мэргэжилтнүүд, төсвийн ерөнхийлөн захирагч болон тэдний ажил хариуцсан ажилтнуудтай ажил хэргийн уулзалт зохион байгуулж, нэлээд ярилцсаны үр дүнд 2006 онд  манай улсын ДНБ-ний бодит өсөлтийг сүүлийн 5 жилийн дунджаас 2.6 пунктээр нэмэгдүүлэх, Улсын төсвийн нийт алдагдлын ДНБ-нд эзлэх хувийг 4.6 хувиас хэтрүүлэхгүй байлгах, Засгийн газрын үйл ажиллагааны хөтөлбөрт заасны дагуу татварын ачааллыг бууруулах, төрийн албанд ажиллагсдын цалин хөлсийг бүтээгдэхүүн нийлүүлэлттэй уялдуулан төсвийн эрх захирагч нар  шийдвэрлэж байх, нийгмийн даатгалын сангаас  өндөр насны тэтгэвэр авагчдын тэтгэврийн хэмжээг инфляцитай уялдуулан нэмэгдүүлэх,  нийгмийн эмзэг бүлгийг ядуурлаас сэргийлж өрхийн амьжиргаанд нь төрөөс дэмжлэг үзүүлэх, хөдөлмөр эрхлэлтийн түвшинг дээшлүүлэх,  боловсрол, эрүүл мэндийн зэрэг нийгмийн салбаруудын хөгжлийг хангах,  түүнчлэн улс орны дэд бүтцийн хөгжлийг хөгжүүлэх, төсвийн удирдлагын шинэчлэл, төрийн албаны ажлын чанар, үр нөлөөг дээшлүүлэх зэрэг гол гол ач холбогдол бүхий арга хэмжээг төсвийн бодлогоор үндсэнд нь бүрэн хангахаар тооцож ирэх оны төсвийн хүрээний мэдэгдлийг боловсруулсан.


Эрхэм гишүүд ээ


Монгол Улсын 2006 оны  төсвийн хүрээ, 2007-2008 оны  төсвийн төсөөллийн талаар дэлгэрэнгүй тооцоо танилцуулгыг  та бүхний гар дээр байгаа тул 2006 оны Монгол Улсын төсвийн хүрээний мэдэгдэл, төсвийн төсөөллийг боловсруулсан талаар товчхон хэлье.


Төсвийн орлого тал дээр Монгол Улсын 2004 оны нэгдсэн төсвийн орлого 2003 онтой харьцуулахад 28.7 хувь буюу 159.2 тэрбум төгрөгөөр өсч, ДНБ-ний 39.4 хувьтай тэнцэж байна.


Улсын төсвийн орлого ингэж өссөн нь гадаад, дотоод эдийн засгийн орчны нөлөөлөлтэй холбоотой юм.  Монгол Улсын нэгдсэн төсвийн орлого  2005 онд 764.9 тэрбум төгрөгт хүрч ДНБ-ний  38.8 хувийг эзлэхээр байна.  Урьдчилсан байдлаар нэгдсэн төсвийн орлого 2005 оны батлагдсан төлөвлөгөөнөөс 21.3 тэрбум төгрөгөөр нэмэгдэж байгаагаас татварын орлого 16.3 тэрбум буюу ДНБ-нд эзлэх хувь нь 0.2 пунктээр, татварын бус орлого 5 тэрбум төгрөгөөр буюу  ДНБ-нд эзлэх хувь нь 0.1 хувь пунктээр тус тус  өсөхөөр байгаа юм.


Орлого тал дээр бас нэг зүйлийг нэмж хэлэхэд, Засгийн газраас татварын шинэчлэлийн багц арга хэмжээг боловсруулж байгаа. Yүнтэй холбогдож төсвийн орлого талд өөрчлөлт орохоор байгаа юм, энэ хууль батлагдвал.


Төсвийн зарлагын талаар.


Сүүлийн жилүүдэд төсвийн зарлагын удирдлагыг боловсронгуй болгох үүднээс төсвийн удирдлага санхүүжилтийн тухай  хуулийг батлан хэрэгжүүлсэн нь төсвийн зарлагын тогтолцоог үндсээр нь өөрчилж, хийж, гүйцэтгэж байгаа ажил үйлчилгээ,  бүтээгдэхүүнтэй уялдуулан төсвийн зарлагын үр дүнг холбон үздэг ийм механизмд шилжиж байгаа юм. 


Төсвийн байгууллагын үйл ажиллагааг бус түүний үр дүнг санхүүжүүлэх зарчмыг нэвтрүүлж эхэлснээс хойш анх удаа 2004 оны төсвийн гүйцэтгэлд үндэслэн төсвийн ерөнхийлөн захирагчдын төсвийн багцад дүн шинжилгээ хийж, үнэлэлт дүгнэлт өгөх үйл ажиллагааг ч хийж байна. Төсвийн урсгал зардал 2004 оны гүйцэтгэлээр  538.7 тэрбум төгрөг болж, 2003 оныхоос 103.9 тэрбум төгрөгөөр их байна. Урсгал зарлагын дотор төрийн албан хаагчдын цалингийн сан 128.8 тэрбум төгрөгт хүрсэн нь 2003 оны гүйцэтгэлээс 11.9 тэрбум төгрөгөөр нэмэгдсэн байгаа бөгөөд энэ нь 2004 онд цалинг 25 хувиар нэмэгдүүлсэнтэй холбоотой юм. Бараа үйлчилгээний зардал 2004 оны гүйцэтгэлээр 227.3 тэрбум төгрөгт хүрсэн нь нийгмийн үйлчилгээний салбарын хүрээ нэмэгдсэнтэй уялдаж байгаа юм. Урсгал шилжүүлгийн зардал 149.1 тэрбум төгрөг болж 2003 оны гүйцэтгэлээс 33.1 тэрбум төгрөгөөр нэмэгдсэн нь тэтгэвэр авагчдын тооны өсөлтөөс гадна тэтгэврийн хэмжээг нэмэгдүүлсэнтэй холбоотой юм.


Монгол Улсын төсвийн 2004 оны гүйцэтгэлээс үзэхэд төсвийн урсгал зардлын хэмжээ төлөвлөгөөнөөс 6.1 тэрбум төгрөгөөр хэтэрсэн дүн гарч байгаа юм. Энэ нь төсвийн байгууллагын үндсэн туслах үйл ажиллагааны орлого 11.3 тэрбум төгрөгөөр нэмэгдсэнтэй уялдаж байгаа ч төсвийн зарлагын эдийн засгийн ангиллаар авч үзвэл хэтрэлтийн гол шалтгаан нь бараа үйлчилгээний бусад зардал дээр байгаа юм. Харин үнийн өсөлттэй холбогдсон тогтмол зардлын гүйцэтгэл харьцангуй хэмнэлттэй гарч байна. Жишээлбэл, гэрэл цахилгааны зардалд  10.6 тэрбум төгрөг төлөвлөсөн нь гүйцэтгэлээр 9.2 тэрбум төгрөг, түлш, халаалтанд 37 тэрбум төгрөг төлөвлөсөн нь гүйцэтгэлээр 32.8 тэрбум төгрөг, цэвэр, бохир усны зардалд 5.9 төгрөг төлөвлөсөн нь гүйцэтгэлээр 4.6 тэрбум төгрөг болж хэмнэгдсэн дүн гарлаа. 


Бараа үйлчилгээний бусад зардлыг эдийн засгийн ангиллаар авч үзвэл бичиг хэргийн зардал 1.5 тэрбум төгрөг, томилолтын зардал 0.3 тэрбум, эд хогшил худалдан авах зардал 5.6 тэрбум, урсгал засварын зардал 2.4 тэрбум, төлбөр, хураамж бусад зардал 9.5 тэрбум төгрөг, төвлөрсөн арга хэмжээ 0.7 тэрбум төгрөгөөр тус тус хэтрүүлэн зарцуулсан байна. Харин шатахууны үнийн өсөлт, шатахуун зарцуулалт ихтэй машин тээврийн хэрэгсэл зэргээс тээврийн зардал 18.9 тэрбум төгрөг болж төлөвлөснөөс 1.3 тэрбум төгрөгөөр хэтэрчээ. Yүнээс үзвэл төсвийн байгууллагын удирдлага, тансаг хэрэглээг  илүүтэй анхаарч байна уу гэсэн дүгнэлт хийхээр байгаа юм. Төрийн албан хаагчдын цалингийн санд 2004 онд 128.8 тэрбум төгрөгт хүрч ажиллагсдын тоо  2003 оныхоос 2000 хүнээр буурсан байгаа юм. Төрийн албан хаагчдын сарын дундаж цалин нь 89.1 мянган төгрөг буюу өмнөх оныхоос 20.2 хувиар буюу 15 мянга орчим төгрөгөөр нэмэгдсэн ийм дүн гарлаа. 


Монгол Улсын төсвийн 2004 оны гүйцэтгэлээр төрийн албанд ажиллагсдын цалингийн сан ДНБ-ний 7.1 хувийг, төсвийн нийт зардлын 17.2 хувийг, урсгал зардлын 23.9 хувийг эзэлж байгаа юм. Ингээд бас заримыг нь товчилъё. Энэ их урт юм болж байх шиг байна. Та бүхний гар дээр бүгд байгаа учраас.


Монгол Улсын төсвийн зарлагын дунд хугацааны  улсын төсвийн зарлагын хүрээнд дараахь зорилтуудыг бид дэвшүүлж байна. Энд татварын шинэчлэлийг дэмжих үүднээс хэмнэлтийн зарчим энэ хатуу горимыг нэлээн баримтлах шаардлагатай байна. Ер нь сүүлийн үед  манай зарлага тал нэлээн их өсөлттэй явж байгаа.  Хоёрт нь, Төсвийн байгууллагын удирдлага санхүүжилтийн тухай хуулийн  хэрэгжилтийг  гүнзгийрүүлж, төсөвт байгууллагын бүтээгдэхүүнийг тодорхойлох, өртгийг нь тооцох, бүтээгдэхүүний нийлүүлэлтийг санхүүжилтийн үйл явцтай нь холбох, гэрээ нийлүүлэлтийн зарчмыг тууштай нэвтрүүлэх шаардлагатай байна.


Мөн төрийн албаны шинэчлэлийн хөтөлбөрийг хэрэгжүүлэх, нийгмийн салбарын өөрчлөн байгуулалтыг гүнзгийрүүлэх, засгийн газрын хөтөлбөрийн заалтуудыг хэрэгжүүлэх, нийгмийн даатгалын сангийн тэтгэврийг үнийн өсөлтөөр индексжүүлэх шинэчлэл, бүтэц, зохион байгуулалтын өөрчлөлтийг шат дараагаар хэрэгжүүлэх, төсвийн санхүүжилтийн гаж  тогтолцоог арилгах үйл ажиллагааг хэрэгжүүлэхийн тулд мөн хууль эрх зүйн орчинг боловсронгуй болгох чиглэлээр ажиллах шаардлагатай юм.


Энэ үндсэн дээр улсын төсвөөс санхүүжих бүтээгдэхүүн төрийн албаны үйлчилгээний урсгал зардлын хэмжээг 2006 онд 611.3 тэрбум төгрөгөөр, 2007-2008 онд  жилд дунджаар 640.4 тэрбум төгрөгөөр, жилийн дундаж өсөлтийг 27.1 хувиас илүүгүй байхаар  тооцооллоо.


Зээлийн ашиглалтын талаар:


Монгол Улсын Төсвийн хүрээний мэдэгдэл, Засгийн газар 2006 онд нийтдээ 178.7 тэрбум төгрөгийн гадаад зээл авч ашиглахаас авто замын салбарт 34.3 тэрбум төгрөгийн зээл авахаар төлөвлөөд байгаа юм. Засгийн газар 2004 онд 24.4 тэрбум төгрөгтэй тэнцэх хэмжээний санхүүгийн зээл авч ашиглах тооцоонд Азийн хөгжлийн банкны засаглалын шинэтгэлийн  П шатны  хөтөлбөрийн зээл, Дэлхийн банкны ядуурлыг бууруулахад дэмжлэг үзүүлэх зээлийг оруулсан. 


Засгийн газрын гадаад зээлийн үндсэн төлбөрт 2005 онд 31.1 тэрбум төгрөгтэй тэнцэх хэмжээний төлбөр  төлөхөөр тусгагдсан байсан бол 2006 онд 33.4 тэрбум төгрөг, 2007 онд 47.2 тэрбум төгрөг, 2008 онд 55.4 тэрбум төгрөг болж өсөхөөр байгаа. Ер нь манай гадаад зээлийн үндсэн төлбөр ойрын жилүүдэд өсч нэмэгдэнэ гэсэн ийм  тооцоолол гарч байгаа. Засгийн газрын хөгжлийн албан ёсны тусламжийн хүрээнд авсан хөнгөлөлттэй зээлүүдийн үндсэн төлбөрөөс чөлөөлөгдөх хугацаа дуусч, зээлийн үндсэн төлбөр  нэлээн ихээр нэмэгдэж эхэлж байгаа.


2005 онд гадаад зээлийн үндсэн төлбөрт жилд 67 удаагийн төлбөр гүйцэтгэхээр байгаа бол 2006 онд 78 удаа, 2007 онд 109, 2008 онд 126 болж тус тус ихэсч байгаа юм.


Хөрөнгө оруулалтын талаар бас нэлээн төвөгтэй байдалтай байгаа. Бид нар гол үзүүлэлт болох төсвийн алдагдлын ДНБ-нд эзлэх хувь хэмжээ 4 хувь байхаар энэ төсвийн хүрээний мэдэгдэл дээр орж ирж байгаа. Энэ бол хөрөнгө оруулалт тодорхой хэмжээгээр нэмэгдэж байгаатай холбоотой гарч байгаа юм.


Ер нь хөрөнгө оруулалт дээр яамдын санал хангалттай их хэмжээний санал ирсэн. Бид тэр бүхнийг нь бүгдийг нь оруулж хараахан чадаагүй. Тэглээ ч гэсэн төсвийн хөрөнгө оруулалт 17-18 тэрбум төгрөгөөр нэмэгдэхээр тооцоолсон байгаа юм.


2006 оны  нийт хөрөнгө оруулалтын 57.8 хувийг  эрчим хүч, дулаан, авто зам зэрэг дэд бүтцийн, 16.3 хувийг боловсрол, эрүүл мэнд, нийгмийн хамгааллын, 7.3 хувийг нь барилга, хот байгуулалт, нийт аж ахуйн салбарт, 1.7 хувь нь хүнс, хөдөө аж ахуй, үйлдвэр худалдаа, байгаль орчин, 3.7 хувийг нь батлан хамгаалал,  хил хамгаалал, нийгмийн хэв журам сахиулах зэрэг  салбарт  хөрөнгийн зардлыг санхүүжүүлэхээр тооцсон.


Гадаадын зээлээр хэрэгжүүлж байгаа төслүүдийн дотоод санхүүжилтэнд 2006 онд төсвөөс 14.7 тэрбум  төгрөгийн санхүүжилт хийгдэхээр байгаа. Энэ бол нийт хөрөнгө оруулалтын 19.5 хувь болж байгаа юм.


Төсвийн тэнцлийн талаар:


Монгол Улсын нэгдсэн төсвийн алдагдал 2005 онд 46.9 тэрбум төгрөгт хүрч, ДНБ-ний 2.4 хувийг эзлэхээр байгаа. Энэ урьдчилсан байдлаар  ингэж  төсөөлж байна.  Нэгдсэн төсвийн алдагдал 2005 оны батлагдсан төлөвлөгөөнөөс 21.3 тэрбум төгрөгөөр буурч байгаа явдал бол орлогын нэмэгдлээс  болох юм гэж ингэж тооцоолж байгаа. Ирэх З жилд хэрвээ татварын шинэчлэлийн багц арга хэмжээг авч хэрэгжүүлэх юм бол татварын ачаалал 37.5 тэрбум төгрөгөөр багасах боловч, мөн хэмжээгээр төсвийн орлого буурч, төсвийн урсгал зардал, дотоод хөрөнгө оруулалтын хэрэгцээ санхүүжилтийг хангахад зарим хэмжээний бэрхшээлийг учруулахаар байгаа юм.


2006 онд Төсвийн нийт алдагдал 102.5 тэрбум төгрөг буюу ДНБ-ний 4.6 хувь болохоор бид нар энд  тооцоолж оруулсан юм.


Эрхэм гишүүд ээ


Монгол Улсын 2006 оны төсвийн хүрээний  мэдэгдэл, 2007-2008 оны төсвийн төсөөллийн  боловсруулсан ерөнхий байдлын талаар товч мэдээлэхэд ийм байна. Энэхүү төсвийн хүрээний мэдэгдлийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Д.Лүндээжанцан: Баярлалаа. Төсөл санаачлагчийн илтгэлтэй холбогдуулан ерөнхий анхны хэлэлцүүлэг учраас хэлэлцүүлэх ажилдаа оръё. 


Нэрсээ ирүүлсэн байна. Ламбаа гишүүнээс Одончимэд гишүүнийг хүртэлх. Пүрэвдорж гишүүнээр тасаллаа.


Одоо Ламбаа гишүүн асуултаа асууя.


С.Ламбаа:  Баярлалаа.  Хоёр асуулт асууя. Ер нь бол энэ төсвийн хүрээний мэдэгдлийг боловсруулахдаа   одоо боловсрогдож байгаа татварын багц хуультайгаа хэр зэрэг уялдуулсан юм бэ? яг хийгдэж байгаа шинэчлэл, өөрчлөлттэй холбож хийсэн үү? Эсхүл тэр хуулийг тооцохгүйгээр хуучин гүйцэтгэлтэйгээ харьцуулж хийж байгаа юу? 


Хоёрдугаар асуудал нь,  ер нь ингээд уншаад байхаар энэ хөрөнгө оруулалтын хэмжээ, тухайлбал 2006 оны  төсвийн хүрээний мэдэгдэлд гэхэд эрүүл мэнд, боловсролын салбарт их засвар, тоног төхөөрөмжийн зардлын дүн дандаа буурч төлөвлөгдсөн байх юм. Жишээлбэл боловсрол дээр 127 саяар, эрүүл мэндийн салбар дээр бүр 300 саяар, тоног төхөөрөмжийн зардал 5.7 хувиар буурсан байх юм. Эмнэлгийн тоног төхөөрөмжийн асуудал чинь харин л улам нэмэгдүүлж тооцож байх ёстой юм биш үү? Энэ яагаад ингэж бууралттай хийгээд байна вэ? учир шалтгаан нь юу байна вэ гэсэн ийм асуудлыг тодруулъя.


Н.Алтанхуяг: Баярлалаа. Энэ төсвийн хүрээний мэдэгдэл маань  татварын багц хуультай холбоогүйгээр орж ирж байгаа юм. Хараахан батлагдаагүй байгаа эрх зүйн хуулиуд учраас үүнтэй холбох боломжгүй гэж үзээд байгаа хууль эрх зүйнхээ орчинд орж ирсэн ийм зүйл. Нөгөө талаас эрхэм гишүүдээс хүсэхэд тэр дотор нь ороод  ер нь төсвийн хүрээний мэдэгдэл бол яг төсөв хэлэлцэж байгаа юм шиг байдал руу орвол жаахан хүндрэх юм шиг байгаа юм, хоёрдугаар шалтгаан нь. Тийм учраас гол гол үзүүлэлт, чиг хандлага маань ямар байх вэ гэдэг дээр л ерөнхий юмаа ярьж эртхэн тохирч авахгүй бол яг нөгөө төсөв хэлэлцэж  байгаа юм шиг байдалтай, би ч бас жаахан буруу  ойлгоод байсан, энэ төсвийн хүрээний мэдэгдлийг ганц хэлэлцээд гарчих юм  гэсэн чинь төсвийн хууль хэлэлцэж байгаа юм шиг тийм хэлэлцдэг процедуртай болсон гэж, З үе шаттай үүнийг хэлэлцье гэж байгаа.


Тэгэхээр нэгдүгээрт, татварынхаа эрх зүйн орчинг яаж өөрчлөх вэ гэдгийг бид хараахан эцэслээгүй байж байдаг, хуучин орчин дотроо энэ тоонууд байж байдаг. Тэгэхээр энэ рүү дотогшоогоо их гүнзгийрч орох юм бол хэцүү л байдал үүсэх юм. Тэгэхээр энэ жилийн онцлог гэдэг юм уу, бид нар бас жаахан удаанч  ажилласан байж болох талтай. Тэгэхдээ нөгөө талаараа татварын багц хуульд өөрчлөлт оруулах гэдэг бол нэлээн олон  сонирхогчдын хэлэлцүүлгийг хамж байж, нэлээн урт хугацааны хэлэлцүүлэг хийж байж ингэж хийх ёстой. Гадаадын хөрөнгө оруулагчид бол ерөөсөө та нар тэр татварын хуулийн хэлэлцүүлэг болоогүй, бүр намар гэж байгаа. Намар гэхээр бид нарт цаг хугацаа байхгүй, төсвийн асуудал орчихдог. Тийм учраас энэ хаврын чуулганд багтаахын тулд чармайж байна гэсэн ийм л байдалтай байгаа, Ламбаа гишүүн ээ. Тийм учраас энэ дотор Татварын хуулийн шинэчлэлийн асуудал тусгагдаагүй юм.


Хоёрдугаар асуудалтай холбогдуулаад  би ерөнхий хариулт өгөөд байна. Ингээд дотор талд нь ороод энэ объект ороогүй, тэр объект ороогүй гэж яривал бид нар төсвийн маягийн хэлэлцүүлэг рүү давхиж орчих гээд байгаа юм. Тэгээд энэ хууль эрх зүйн орчиндоо ч гэсэн үүнийг сайн зааглаж өгөөгүй, ноднин жил хэлэлцэхдээ ганц хэлэлцүүлгээр хэлэлцсэн гэсэн чинь түүний дараа  хууль гараад  ингээд З хэлэлцүүлэгтэй болчихоод байгаа юм. Тийм учраас жаахан нөхцөл байдлыг ойлгоод хэдүүлээ их гүнзгийрч оролгүй шиг хэлэлцвэл сайн байна. Тэгээд гол үзүүлэлтүүдээ яриад л явбал.


Ч.Раднаа: Нэгдүгээрт, энэ дунд хугацаанд татварын бодлогыг хэвээр нь байлгаж, хадгална гэж орсон байна. Дунд хугацаанд гэхээр мөдгүй л байна, намар ч биш болно биз дээ. Та намар тийшээ гэдэг юм уу, хойтон жилээс татварын  талаар юм бодож байна уу, энэ дээр дунд хугацаанд татварын хувь хэмжээг хэвээр хадгалахыг бодлого болгож байна гэсэн байна. Энэ хэр удаан үргэлжлэх юм бол гэсэн нэгдүгээр асуулт.


Хоёрдугаарт, тэтгэврийн зардлын өндөр өсөлтийг хязгаарлахын тулд тэтгэвэрт гарах насны хязгаарыг оновчтой тогтоох шаардлагатай байна гэсэн байна. Энэ бас эмзэг л асуудал. Тэгэхдээ ямар асуухгүй байлтай нь биш. Энэ тэгээд тэтгэврийн насыг уртасгана гэсэн үг үү. 60-ыг  жаран хэд болгодог юм бэ? 55-ыг хэд ч болгодог юм бэ? энэ хэзээнээс ийм бодлого хэрэгжих юм болоо? 


Гуравдугаар асуулт, тэтгэврийн зөрүүг арилгахад 12 тэрбум төгрөг төлөвлөсөн гэж байгаа. Энэ зөрүү арилах юм уу?  Арилгана гэхээр би  ижил нөхцөлөөр тэтгэвэрт гарсан хүмүүсүүдийн тэтгэврийн зөрүүг ойртуулна гэж ойлгоод байгаа юм. Арилгана гэхээр ямар ч тэтгэврээр тогтоолгосон байлаа тэд нар нь адилхан болчих юм ард иргэд маань ойлгоод байх вий дээ. Энэ арилах юм уу, 12 тэрбум төгрөгөөр? 


Дөрөвт, нийтийн аж ахуйг хөгжүүлэх 2 дугаар төслийн хүрээнд, Зүүн болон Баруун бүсийн 8 аймгийн нийтийн аж ахуйг хөгжүүлэх төсөл эхлээд удлаа. Ингээд 2006 онд тэр гадаадын  зээлийн хөрөнгөөр хэдэн төгрөгийн ажил хийх юм бэ? Монголын талд оногдох хувь гэж байгаа. Түүгээр хэдэн төгрөгийн ажил хийх юм бэ? энэ ерөөсөө байхгүй юм. Дотор тал руу орохгүй гэх юм, тэгэхээр  чинь та бүхэн объект бичээд өгсөн болохоор орохгүй байх ч хэцүү юм. Зүгээр нэг энэ дурьдаагүй байсан бол би юугаа асуух вэ? дурьдсан юм болохоор асуугаад байгаа юм. Энэ говийн З аймаг, зүүн З аймгийн нийтийн ахуй ахуйгаас юу ч хийхгүй юм уу, эсхүл хийх юмыг бичээгүй юм уу гэдгийг тодруулж өгөөч ээ.


Сүүлчийн асуулт,  Хөрөнгө оруулалтын хэмжээ бага биш юм байна, түүнийг хүлээн зөвшөөрнө, бага биш. 124 тэрбум гэдэг бол их мөнгө. Түүнээс барилга, объектод 77 тэрбум гэдэг бол урьд жилээсээ өсч байна, үнэн.  Хөрөнгө оруулалт буураагүй өссөн байна. Тэгэхдээ нийгмийн салбар муу байна. Боловсрол, эрүүл мэнд, соёлын салбарт үнэхээр бага. Зарим салбарт 60-аад хувь нь байхад энд  ганц дотуур байр барихгүй ч юм уу, тийм  идэвхгүй байдлаар  энэ бага байна. Yүнийг ерөнхийд нь нийгмийн салбарын хөрөнгө оруулалт тодорхой хэмжээгээр нэмэх ёстой юм, дотроо гүйж гэж байна. Түүнээс нийт хөрөнгө оруулалтыг  нэмэхгүй. Ийм хүрээнд бодлого байна уу? гэсэн ийм л асуулт байна. Баярлалаа.


Л.Зориг: Баярлалаа. Эхний асуултанд хариулъя. Татварын хувь хэмжээг дунд хугацаанд тогтвортой байлгана гэдэг нь  татварын шинэчлэл хийгээд тэгээд тэр шинэчлэлээ Их Хурлаас хууль батлагдвал, түүнийгээ тодорхой хугацаанд 2010 он хүртэл байдаг юм уу? тогтвортой мөрдөнө гэсэн санаа. Жил болгон татварын шинэчлэл хийгээд хувь хэмжээгий нь өөрчлөөд байх нь бизнесийн орчинд таагүй юм гэж үзсэн учраас ийм чиглэл баримталж байгаа юм.


Д.Нанзаддорж: Раднаа гишүүний 2-З асуултад хариулъя. Тэтгэврийн өндөр өсөлтийг багасгах талаар олон улсын санхүү, банкны байгууллагуудаас шаардлага тавьж байгаа. Нийгмийн хамгааллын мастер төлөвлөгөөнд ч тусчихсан байгаа. 2006 оноос эхлээд хөнгөлөлттэй нөхцөлөөр буюу  тогтоосон тэтгэврийг эргэн харах, мөн тэтгэвэрт гарах насыг хагас хагас жилээр уртасгаж явах ийм зарчим баримтлахаар мастер төлөвлөгөөнд орсон байгаа. Yүнийг бид цаашид хэрэгжүүлэх нь зүйтэй. Yүнээс үндэслээд тэтгэврийн өсөлтийн хэмжээ зохих хэмжээгээр хязгаарлагдана гэсэн ийм тооцоо гаргасан байгаа.


Гуравдугаар асуултын хувьд, тэтгэврийн зөрүүний тухай асуудал зөвхөн 1995 оноос өмнө, хойно тогтоогдсон тэтгэврийн тухайн үед авч байсан тэтгэврийн цалингийн зөрүүгээр тогтоогдсон тэтгэврийн зөрүүний тухай асуудал байгаа юм. Түүнээс бүх хүний тэтгэврийн зөрүүний тухай асуудал биш. Зөвхөн 1995 оноос өмнө, хойно тогтоогдсон, нөгөө итгэлцүүрээр  тогтоосон тэтгэврийн зөрүүг 2006 онд бүрэн арилгаж, үүнийг хэвийн хэмжээнд нь оруулъя гэдэг ийм зарчмын үүднээс бид 12.2 тэрбум төгрөгийг тусгасан байгаа. Баярлалаа.


Н.Алтанхуяг: Хөрөнгө оруулалтын хэмжээ цаашаа өсөх үү? үгүй юу эргэлзээтэй л байгаа. Бид нар төсвийн алдагдлаа багасгамаар байдаг. Тэгэхээр намар ярьж байсан л юм болно. Тэгээд төсвийн хөрөнгө оруулалтыг багасгах чиглэлд л явах байх. Манайд нэг ийм буруу практик тогтсон байна. Ерөөсөө төсвөөсөө гаргаж байгаа хэдэн төгрөг л хөрөнгө оруулалт гэж харагдаад, гадаадаас аваад хэрэгжүүлж байгаа зээлээр хэрэгжүүлж байгаа юм ер нь нэг их сайн харагдаж өгөхгүй байгаа. Тийм учраас бид нар 2006 оны төсөв дотор энэ гадаадаас авсан зээлүүд маань өөрөө төсвийн хөрөнгө оруулалтыг дэмждэг байх чиглэлээр бид жаахан ажлууд хийе гээд эхэлж байгаа юм, Раднаа гишүүн ээ. Тэгэхээр тэр Баруун аймгуудын нийтийн аж ахуй төсөл, Улаанбаатар хотод хэрэгжүүлэх гээд байгаа нийтийн аж ахуйг сайжруулах 2 дахь төсөл гээд нэлээн олон төсөл байгаа. Дээр нь тогтвортой амьжиргаа гээд төсөл явж байдаг. Тэр 17-18 сая долларын   З сая орчим нь бичил зээл болоод бусад нь ямар нэгэн хэмжээгээр орон нутгийн санаачлагыг дэмжсэн хөрөнгө оруулалт болоод хувирсан байдаг. Ийм олон юмнуудыг бид нар нэгтгэж, хөрөнгө оруулалт гэдгээ манай Засгийн газраас баримталж байгаа бодлого бол арай өргөн утгаар гаднаас авчихсан зээлийн хөрөнгө оруулалт, төсвөөс гаргаж байгаа зээлийн хөрөнгө оруулалт, тусламжаар аваад хэрэгжүүлээд байгаа  зээлийн хөрөнгө оруулалтыг бүгдийг нь авч ингэж л процентолж ярихгүй бол яг таны хэлж байгаа шиг  төсвийн хөрөнгө  оруулалт дотор боловсрол, эрүүл мэндийн гэдэг юм уу, дотоодын хөрөнгө оруулалт дотор тэр их бага харагдаад байгаа юм. 


Гэтэл эрүүл мэндийн салбарт бид нар бас дахиад  хоёр дахь шатны зээл аваад  10 хэдэн сая доллар аваад төсөл хэрэгжүүлээд явж байгаа. Эрүүл мэндийн салбарт бас дахиад 10 хэдэн сая доллар аваад явж байгаа. Ер нь эрүүл мэнд, боловсрол хоёрт ЗО, ЗО бараг ойрын хэдэн жилд  60 гаруй сая долларын зээл аваад хийсэн явж байгаа. Түүнтэй нь бид нар холбосон тийм тоо гаргаж үзүүлье та бүхэнд. Тэгэхгүй бол таны хэлж байгаа дүгнэлт рүү орчихоод байгаа юм. Баярлалаа.


Пүрэвсүрэн: Орон нутгийн хотуудын нийтийн аж ахуйг сайжруулах 2 төсөл байж байгаа. 2002 онд зээлийн хэлэлцээр байгуулагдсан, нийт хэмжээ нь 15.5 сая зээлжих тусгай эрхтэй тэнцэх хэмжээний. Уг төсөл  2003 онд хэрэгжиж эхлээд 2007 оны эцэс гэхэд хэрэгжиж дуусна гэж тооцож байгаа. 2004 оны 12 дугаар сарын 31-ний байдлаар 7.3 хувь нь буюу нийт төслийн 1.1 сая зээлжих тусгай эрхтэй хэмжээний тийм  зээлийн хөрөнгийг ашиглачихаад байгаа. Түрүүн манай Сайдын хэлдгээр бол зээлийн хөрөнгийн хуваарилалтанд энэ хөрөнгө оруулалтын асуудлууд нэлээн хамрагдаад яваад байдаг. Би зарим нэг тоо хэлбэл, барилгын ажил 3.7 сая, тоног төхөөрөмжид 7.2 сая, зөвлөх үйлчилгээнд 1 сая, сургалтанд нь 100 мянга, төслийн удирдлагад 105 мянга, хуваарилагдаагүй зардалд 2.2 сая зээлжих тусгай эрх тус тус төлөвлөгдсөн байна. Энэ нь  тус төсөлд хамрагдах таны  хэлдгээр   8 аймаг гэж хэлж байна. Эдгээр аймгуудад универсаль  тракторууд нийлүүлэх гэх мэтчилэнгээр энэ асуудал шийдэгдээд явж байгаа юм байна. 


2005 оны батлагдсан  улсын төсөвт энд 5.3 тэрбум төгрөгтэй тэнцэх хэмжээний  ийм төслийн мөнгө байж байгаа. 2007 онд дуусна гэж би түрүүн хэлсэн байж байгаа. 2006 оны төсвийн хүрээний  мэдэгдэл дээр байж байгаагаар 8.5 тэрбум төгрөгтэй тэнцэх хэмжээний ийм асуудал энэ төслөөр хэрэгжих юм байна.


Б.Эрдэнэсүрэн: Энд ингэж хэлсэн байна. Хүүхдэд олгодог бусад тэтгэмжийг бууруулах, улмаар арилгах арга замыг авах шаардлагатай байна гэж. Yүнийг тодруулах, өөрөөр хэлбэл хүүхдэд олгож байгаа, одоогийн олгогдож ирсэн, яг эзэндээ очдог тэтгэлгүүдийг болих гэж байгаа ийм санаа байна уу? ер нь тийм юм шиг байна. Хойшоо яваад ирэхээр яаж гарч ирж байна вэ гэхээр, жишээ нь амьдралын бэрхшээлтэй, ядуу өрхийн З ба түүнээс  дээш хүүхдэд хичээлийн хэрэгсэл үнэ төлбөргүй олгоно гээд Засгийн   газрын мөрийн хөтөлбөрийн 2.2.13-т заасан заалт байж байгаа. Түүнийг ерөөсөө хүлээж авахгүй ээ, үүнийг хасна, миллиард төгрөг хасна гээд ороод ирсэн. 


Сурах бичгийг хэдээр тооцоолж байна вэ? бас буурч байгаа сураг байна, 990-ээд сая жил болгон тавигддаг, тэр маань багцаа хэд болж хийгдэж байгаа юм бэ? үүний цаанаа өөр юу хасагдаж байна вэ? Хүүхдүүдэд өөрөө хүртдэг, өөрөө хэрэглэдэг ном, хичээлийн хэрэгслийг хасаад байдаг ямар бодлого байна вэ? үүнийг хэвээр хадгална гээд мөрийн хөтөлбөрт орчихсон байгаа шүү дээ, үүнийг юу гэж үзэж байна вэ гэсэн нэгдүгээр асуулт байна.


Хоёрдугаарт,  хөрөнгө оруулалттай холбоотой Раднаа гишүүн  асуулаа, тэнд Засгийн газрын мөрийн хөтөлбөрт онцолж анхаараад боловсрол, нийгмийн бодлогын хэсэг дээр нэг зүйлийг анхаарсан шүү дээ. Энэ соёлын асуудалд ач холбогдол өгч хөрөнгө оруулалт, тоног төхөөрөмжийн хангамжийг жилээс жилд нэмэгдүүлнэ гэж Засгийн газрын мөрийн хөтөлбөрт орсон юм. Гэтэл одоо  байгаа хэдхэн соёлын төв баригдаад эхэлсэн байгаа хэд нь  зогсох нь л дээ. 2006 онд ерөөсөө ганцхан соёлын төв төлөвлөхгүй байна. Энэ ямар учиртай юм бэ? эсхүл дандаа нүүдлийн соёлын төвүүдтэй болох, өөр юм болоод байна уу? хамгийн их муудсан, анхаарлын гадна үлдчихсэн, өмнөх  4 жилд шийдэж чадаагүй хэсэг нь энэ соёлын төвүүд байгаа. Энэ талаар ямар бодлоготой байгаа вэ гэсэн асуулт байна.


Дараа нь энэ дээд сургуультай холбоотой асуудал байна. Дээд сургуулийн нийт төсвийн хүрээг 20.3 тэрбум гээд  3.1 тэрбумаар нэмэгдүүлнэ гээд хэлчихэж л дээ. Yүнийг тодруулъя гэж бодоод байна. Одоо бол их, дээд сургууль, коллежийн тогтмол зардлыг хасаад байгаа шүү дээ. Энэ  Боловсролын хуулийн 40.2 зөрчигдөөд байгаа юм. Би үүнийг иш татаж хэлмээр байна. Боловсролын хуулийн 40.2-т: их сургууль, дээд сургууль, коллежийн тогтмол зардлыг улсын төсвөөс даана гээд бичсэн байж байгаа. Одоо яагаад энэ хуулийг зөрчөөд байгаа юм бол? Эсхүл үүнийг хэрэгжүүлээд 3.1 тэрбум төгрөгийг тогтмол зардалд нэмж өгч байна уу? эсхүл дээд сургуулиудын орлогын өсөлтийг 3.1 тэрбумаар төсвийн хүрээ нь нэмэгдэж байна гэж энэ баримт бичигт тусгачихаад байна уу? үүнийг тайлбарлаж өгөөч ээ.


Замтай холбоотой асуулт байна. 50 дугаар талд байна. 2007-2008 онд босоо тэнхлэгийн авто замыг ашиглалтанд оруулна гэсэн байна. Одоо энд Увсын Хандгайт, Улаангомын замтай холбогдуулж асуух гэж байна. Одоо энэ зам баригдаж байгаа. 2006 онд үргэлжлүүлж бариад дуусчихаар байгаа. Тэгэхээр түүнийг нь больчихоод нэг жил завсарлаад 2007-2008 онд ашиглалтанд оруулна гэж байна уу?  2006-2008 онд ашиглалтанд оруулна гэвэл ойлгогдож байна, дунд нь завсарлах гээд байгаа юм уу? эсхүл ямар учиртай юм бэ? энэ сайн ойлгогдохгүй байна, үүнийг тодруулж өгөөч ээ.


Сүүлчийн асуулт, энэ гэр бүлийн хөгжлийг дэмжихтэй холбоотой Сангийн яамны бодлогыг сонсох ийм асуулт байна.  Хүн амын төрөлт их буурч байна, гэр бүл болох хэмжээ маш их буурч байна. Энэ бол Монгол орны тусгаар тогтнол, одоо энэ цаашдын хувь заяатай холбоотой анхаарал татсан асуудал болжээ. Би ганц нэг тоо хэлье. Мянган хүнд ногдох төрөлт 1989 онд  35.5 гэтэл одоо 18 хувь болоод 2 гаруй дахин буурчихсан. Монгол Улсын сүүлийн ЗО жилд гэр бүл бололт 1991 онд 21900-аад шинээр гэр бүл болж байсан. Одоо энэ хэмжээ чинь 11 мянга болсон. Ингээд энэ чинь хүн амын өсөлтийн гол эх сурвалж болж байгаа гэр бүл болох энэ үйл явц маань удаашраад  хүн амын өсөлт удаашраад Монгол орны цаашдын хөгжлийн маш том хүчин зүйлд сөрөг хандлага гарч байна. Ийм учраас гэр бүлийг дэмжих,  шинээр гэр бүл болсон  өрхөд тэтгэмж олгох тухай манай намын Сонгуулийн мөрийн хөтөлбөрт дэвшигдсэн заалт байгаа. Yүнийг ер нь төсвийн хүрээндээ тооцож явах ёстой байхаа гэж бодож байна. Энэ талаар та бүхний байр суурь ямар байна вэ? 


Д.Нанзаддорж: Эмзэг бүлэгт байгаа З ба түүнээс дээших хүүхэд нь суралцдаг хүүхдэд хичээлийн хэрэглэл олгодог, энэ нь Засгийн газрын тогтоолтой. Нэг хүүхдэд 16 мянган төгрөгийн хичээлийн хэрэглэл олгодог юм. Өнөөдрийн  Улсын Их Хурал дээр  хэлэлцсэн асуудалтай холбогдуулаад, эмзэг бүлгийн 0-18 насны хүүхэд сар бүхэн олгодог хүүхдийн   З мянган төгрөгт хамрагдаж байгаатай холбогдуулаад 2006 онд энэ давхцаж байгаа байдлыг арилгах үүднээс  үүнийг 2006 оноос эхлээд  олгохгүй байх бололцоотой юм байна гэж ингэж үзэж байгаа юм.


Хоёрдугаарт, сурах бичгийн асуудал байна. Сурах бичгийг бид нар 2006-2007 онд ер нь хичээлийн сурах бичгийг бүрэн хэмжээгээр хэвлэдэггүй байсан учраас зарим нэг сурах бичгийг зайлшгүй хэвлэж тараах юм уу, зарим эмзэг хүүхдүүдэд сурах бичиг тараах үүднээс 718 сая төгрөгөө хэвээр нь хадгалж байгаа.


Дараа нь З дугаар асуултын хувьд, их, дээд сургуулиудын асуудал байгаа. Энэ бол өнөөдөр их, дээд сургуульд сурч байгаа, их, дээд сургуулиудын гаргаж байгаа зардлыг нийт оюутны тоонд харьцуулаад ингээд гаргахад дундчаар 280 мянган төгрөг сургалтын төлбөрийн хэмжээнд гарч байгаа. Энэ дотор бүх зардал багтдаг. Энэ бүх зардлыг багтаагаад бид нар сургалтын төрийн сангаас өгөх зээл болон буцалтгүй тусламжийг 280 мянган төгрөгөөр дунджаар тогтоож өгч байгаа. Энэ үндэслэлээ  оюутны тоотой харьцуулаад тоогоо гаргаад  үзэхэд бид нарын төсөв дээр сууж байгаа яг тэр тоо гарч ирж байгаа юм. Гэтэл өнөөдөр бодит байдал дээр яаж байна вэ гэхээр сургуулиуд 70-80 мянган төгрөг  нэмж 350 хүртэл мянган төгрөгийн сургалтын төлбөр авч байгаа. Yүнтэйгээ уялдуулаад төсөв дээр зайлшгүй, орлого, зарлага хоёр даар зарим нэгэн зардлууд зайлшгүй нэмэгдэж орж байгаатай холбогдуулаад бид нар төсвийнхөө зардлыг орлого, зарлага хоёроо тэнцүүгээр ингэж өсгөж явж байгаа. Энэ байдлыг Боловсрол, соёл, шинжлэх ухааны яам илүү тодорхой тайлбарлах байх гэж бодож байна. Баярлалаа.


Оюутны тооны өсөлтөөс гарч байгаа урсгал зардал.


Б.Эрдэнэсүрэн: Орлогын өсөлт байна, төлбөрийн өсөлт гэсэн үг байна шүү дээ наана чинь.


Д.Нанзаддорж: Оюутны тоо өсөхөөр зэрэг төлбөр нь өсөөд тэр хэмжээгээр зардаг шүү дээ, урсгал зардал.


Б.Эрдэнэсүрэн: Би энэ хуулинд байгаа юмыг асуугаад байна. Энд тогтмол зардал өгнө гээд хуульчилсан байна. Яагаад үүнийг харгалзахгүй байна вэ?


Д.Нанзаддорж: 2000 оноос хойш бол их, дээд сургуулиудын тогтмол зардлыг төсвөөс өгөхгүй байгаа. Яагаад гэвэл хууль дээр тогтмол зардлыг төсвөөс гэсэн заалт байгаа боловч орлогоороо зарлагаа бүрэн нөхөөд дахиад цаана нь ашигтай ажиллах тийм нөхцөл байгаа учраас бид  төсвөөс сургалтын төрийн сангийн зээлээр дамжуулж, төсвийн санхүүжилтийг олгох ийм үйл явцад ороод   шууд төсвийн тогтмол зардлыг олгохгүйгээр шууд сургалтын төрийн сангаар дамжуулж, сургалтын төлбөрөөр дамжуулж өгдөг ийм механизмд шилжсэн байгаа.


Н.Алтанхуяг: Тэр хөрөнгө оруулалтанд дээр Эрдэнэсүрэн гишүүн яг нэг тодорхой аймгийн зам ч гэж бид нар ярихгүй байгаа.


Б.Эрдэнэсүрэн: Босоо тэнхлэгийн замыг  2007-2008 онд дуусгана гэсэн байгаа. 2006 гэж дурьдаагүй байгаа тэр ямар учиртай юм бэ? 


Н.Алтанхуяг:  Ер нь бол хуучин хийгдэж байсан бүх хөрөнгө оруулалтууд үргэлжлээд явна, түүнд эргэлзэх юм байхгүй.  Тэгээд 17-18 тэрбум төгрөгийн хөрөнгө оруулалтыг нэмж гаргахаар ярьж байгаа. Yүнийгээ соёлын тийм юманд өгөх үү? Сургуульд өгөх үү? Цэцэрлэг үү гээд үүнийгээ хэдүүлээ  төсвөө ярих үеэрээ ярихгүй бол өнөөдөр үүнээс болоод их төвөгтэй байдал үүснэ гээд, Төсвийн хүрээний мэдэгдэл гээд ерөнхий хүрээ яриад байгаа, тэр агуулгаараа л юмаа ойлгохгүй бол хэцүүдэх гээд байна.


Б.Эрдэнэсүрэн: Босоо тэнхлэгийн замыг онцлоод 2007-2008 онд дуусгана гэчихээр 2005 онд явж байгаа ажил чинь 2006 онд энд байхгүй болчихоод байна.


Ч.Хүрэлбаатар: Таны хэлээд байгаа Улаангом, Хандгайтын  чиглэлийн зам бол 2006 ондоо дуусна шүү дээ. Тэгэхээр энэ зарим  зам нь 2006 онд дуусч болно, зарим зам 2007 ондоо дуусч болно, зарим нь 2008 ондоо дуусч болно. Яг 50 дугаар хуудсандаа 2008 гэж бичээгүй байгаа.


Б.Эрдэнэсүрэн: Байна байна, 2007-2008 онд гээд заачихсан байна. Би 2006 гэж л тавиулах гээд байна. 


Н.Алтанхуяг: Тэр санаа зовох юм байхгүй, тэр тоо орхигдсон байх. Тэр явж байгаа бүх хөрөнгө оруулалт  зогсоно гэж байхгүй. Yргэлжлээд л дуусна. 


Ингэж ярьж байгаа юм. Босоо тэнхлэгийн зам гэхээр бид нар Солонгосын зээл, Азийн хөгжлийн банкны зээлээр энэ урагшаа гарч байгаа замыг түүнийг уг нь чаддаг бол Олимпиос өмнө барьчих юмсан гэсэн тиймэрхүү л яриа байгаа юм. Яг хийж чадах нь уу үгүй юу мэдэхгүй. Босоо тэнхлэгийн зам гэж илүү түүнийг л ярьж байгаа юм, бид нар.


Гэр бүлийн асуудлыг Ганди сайд юм уу, Баярсайхан сайд л. Энд чинь Төсвийн хүрээний мэдэгдэлд манай сайд нар байж байх ёстой л доо. Энд бичээд байгаа нэлээн юмнууд чинь салбарын бодлогоос болж уялдаж орж ирсэн шүү дээ. Тийм учраас хамаагүй өмнөөс нь  хариулахад жаахан төвөгтэй байна Эрдэнэсүрэн гишүүд ээ.


Б.Эрдэнэсүрэн: Сайдуудыг ирүүлж байж асуумаар юм байна. Тэгээд Алтанхуяг сайд аа. Одоо Нанзаддорж оо энэ худлаа ярьдгаа болимоор байна, энэ боловсрол дээр. 2000 он биш 2004 онд төсөв анх тогтмол зардал хассан. Яам бол ерөөсөө хасуулахгүй, энэ хуулийг өөрчлөхгүй гэж үзсэн хэвээр байж байгаа. Энэ дээд сургуулиудын талаар байх бодлогоо жаахан өөрчилж орж ирэхгүй бол одоо дэмжих арга байхгүй шүү, үүнийг зөв хариулахгүй бол болохгүй шүү гэдгийг хэлье.


Н.Алтанхуяг: За


Д.Дондог: Эдийн засгийн өсөлтийг З хувилбараар оруулж ирсэн байна Төсвийн хүрээний мэдэгдэл дээр. Тэгээд одоо яг аль хувилбарыг нь одоо энэ 2006 онд баримтлах ийм чиг бодлоготой байна вэ? Бид нарт танилцуулахдаа ийм З хувилбар байна гэсэн байна. Хамгийн дээд хувилбараар бодоход эдийн засгийн өсөлтийн хувь хэмжээ арай бага байна уу гэж бодогдоод байх юм, үүнээс арай илүү гарах бололцоо үнэхээр байхгүй байна уу?  гэсэн нэгдүгээр асуулт.


Хоёрдугаарт,  эдгээртэй холбоотойгоор ер нь энэ хүн амын амьжиргааг дээшлүүлэхтэй холбоотой цалин, тэтгэвэр, тэтгэмжийг  дахиад ахиухан нэмэгдүүлэх боломж байхгүй юу? хоёрын хооронд 2-З мянган төгрөгөөр нэмэхээр юмны үнэ өсчихөөд улам дараа болоод байх юм.  15-аас дээш хувиар нэмэх боломж байхгүй юу? 


Гуравдугаарт,  энэ нийгмийн салбартай бас холбоотой юм. Орон гэргүй их олон  айл байна, хөдөөд ч байна, хотод ч байна. Энэ чиглэлээр 2006 оны төсвийн хүрээний мэдэгдэлд тооцож бодож байгаа юм байна уу? Энэ орон сууц гээгүй, гэр оронтой болгох талын арга хэмжээ энд чинь  баахан өргөдөл санал тавиад, гишүүдэд адилхан таардаг л байлгүй, тэгээд шийдэгдэхгүй яваад байдаг, гудамжинд байгаад л байдаг. Yүнийг нэг бодмоор хариулт авмаар байна.


Yүнтэй холбоотой, түрүүн би ярьж байсан асуудал. Энэ  залуучуудыг дэмжих талаар Төсвийн хүрээний мэдэгдэлд ямар бодлого байна вэ? олигтой харагдахгүй байна. Тухайлбал шинээр гэр бүл болж байгаа залуучуудыг яаж дэмжих юм бэ? ажил байхгүй, ажлын байр байхгүй, орон байр байхгүй, тэгээд эцэг, эхтэйгээ бөөндөө яваад байдаг, үүнээс салъя гээд байх юм, энэ талаар 500 мянгыг хэрэгжүүлэх боломж байхгүй юу? ядаж. Бүр энэ ондоо багтаагаад шийдчих боломж байхгүй юу? энэ бол гайгүй  л мөнгө шүү дээ, мөнгөн дүн нь бол. 5-6 тэрбум төгрөг шүү дээ, харьцангуйгаар гайгүй мөнгө. Yүнийг бүр бодитой хариулаад өгөөч, төсвийн тодотгол хийгээд шийдье гэсэн ийм байр суурьтай байна.


Дараа нь  урсгал зардлууд байна. Ялангуяа орон нутагт их таардаг юм. Дотуур байрны болон хүүхдийн уралдаан тэмцээний зардал ч байдаг юм уу, томилолтын зардал ч байдаг юм уу? ерөөсөө энэ орон нутгийн зардал, ойр зуурын зардал нь хүрэхээ байчихсан шүү дээ, ямар ч арга хэмжээ явахаа байчихаад тэгээд бөөн гомдол санал байгаад байх юм.  Дотуур байрны хүүхдийн хоолны зардал гэхэд энд бол хүүхдийнх нь тоо өсөөд мөнгөн дүн нь өссөн байна. Тэгэхдээ яг орон нутагт, байдал дээр нийт нэг хүүхдэд ногдох хоолны зардлын 90 гаруй хувь нь зөвхөн мах авахад зарцуулагдаад байгаа юм, үлдэж байгаа хувиар нь усаа зөөнө, давсаа авна, өөр юмгүй болчихоод байна, энэ энийг анализ хийж задалж тооцсон байна уу? хүүхдийн тоо өсөхөөр нь зэрэг л жаахан өсгөөд тавьсан байна уу? үүнийг нэг бодооч гэж хэлмээр байна.


Дараа нь худаг, бэлчээр усжуулалтын асуудал хүндэрнэ. Энэ хавар  ил байгаагүй ч гэсэн гүний ус үнэхээр доошилсон байгаа. Энэ дээр тавьсан зардлыг харж байхад багасгаад тавьсан байх юм. Гэтэл асуудал нь  аяндаа биднээс хамаарахгүйгээр байгалиас хамаараад нэмэгдээд гараад ирэхээр болчихсон байна. Yүнийг яаж тооцож байгаа юм бэ гэсэн нэг ийм асуулт байна. 


Түрүүнд би  асууж байсан, орон нутгийн төсвийн орлогын эндээс өгөх санхүүжилтийг багасгасан байна билээ 2.6 дахин. Гэтэл орон нутагт ерөөсөө хөдөлж болохгүй ийм түгжигдмэл байдалд орчихоод байна, чөдөрлөгдчихөөд байна.  Yүний нөхөлтийг орон нутаг өөрөө хийж чадахаар байгаад хасч байгаа юм уу, чадахгүйгээр хасагдаж байгаа юм уу гэсэн нэг ийм зүйл байна. Түүний оронд юу харагдаж байна вэ гэвэл яам болгоны дэргэд  төв байгуулна гээд тэгээд баахан хөрөнгө оруулалтын байшин барилгын төсөв харагдаж байх юм.  Төв байгуулж болох байх, гэхдээ байшин барилга барих шаардлага байна уу? энэ олон байшин байж л байгаа шүү дээ, энэ мэтийг зохицуулж, нийгмийн амьжиргаа руугаа, хүний амьдрал руугаа шилжүүлэх юм руу жаахан нэмэгдүүлэх боломж байна уу? гэсэн ийм ерөнхий асуудлуудыг асууя.


С.Энхбаяр:  Эдийн засгийн өсөлтийг тооцохдоо З хувилбараар тооцсон. Дээд хувилбар нь багаар тооцогдсон юм биш үү гэсэн асуулт тавьж байна. Тэгэхээр бид энэ тооцоог хэд хэдэн хувилбараар хийж үзсэн байгаа. Зөвхөн манай яамны мэргэжилтнүүд төдийгүй үндэсний хөгжлийн хүрээлэнтэй хамтран тооцоо хөтөлбөрүүд хийж үзсэн байгаа. Манай энэ төсвийн хүрээний мэдэгдлийн тооцооноос гадна Боловсрол, соёл, шинжлэх ухааны яаман дээр сайдын ахалж хэрэгжүүлж байгаа үндэсний хөгжлийн  хөтөлбөр боловсруулах ажлын хэсэг байгаа. Энэ хөтөлбөрийг боловсруулах хүрээнд бас эдийн засгийн өсөлтийн хувилбаруудыг хэд хэдэн хувилбараар энэ  эдийн засгийн өсөлт тооцдог бидний загвар байгаа.  Энэ моделийг ашиглан бид тооцож үзээд илүү бодитой хувилбар гэж  та бүхэнд тараагдсан материалд өгсөн байгаа. Бидний бодол санаа бол  мэдээж эдийн засгийн өсөлтийг аль болохоор илүү  өндөр түвшинд хүргэх ийм сонирхол байгаа боловч гадаад, дотоод хүчин зүйлийн ялангуяа гадаад эдийн засгийн орчин нөхцөл бол бидэнд нэлээн таагүй нөлөөлөл үзүүлж болзошгүй байгаа. Тухайлбал  2005  оны эхний 5 сарын  байдлаар  саяхан гарч байгаа статистик мэдээллээс харж байхад оёмол бүтээгдэхүүний квоттой холбогдсон асуудлаар манай оёмол бүтээгдэхүүний нэхмэлийн үйлдвэрлэлийн салбар жишээлбэл бууралт ажиглагдаж байх жишээтэй. 


Нөгөө талаар  манай худалдааны гол түнш орнууд хоёр улсын эдийн засгийн байдал ч гэсэн бас энэ эдийн засгийн өсөлтөнд нэлээн хамааралтай байгаа учраас бид нэлээн бодитой хувилбар байна гэж ингэж авч үзсэн байгаа. Эхний  дээд хувилбарт бас  одоо яригдаж байгаа боловч бодитой ажил хэрэг болох нь яг тодорхой болоогүй байгаа, томоохон уул уурхайн ордын ашиглалтыг  бид нарт хараахан оруулж тооцоогүй байгаа. Хэрвээ шаардлагатай бодитой нөхцөл нь  тодорхой болсон нөхцөлд  дараагийн жилүүдийн төсвийн хүрээний мэдэгдэлд нэмээд дахин тодотгож тооцоог авч үзэх боломж байгаа. 


Д.Нанзаддорж: Би дотуур байрны асуудлыг хариулъя. Ер нь дотуур байрны хүүхдийн тоо өсч байгаа. Нэг хүүхэд жилдээ 255 хоног дотуур байранд амьдарч 110.9 мянган төгрөгийн зардалтай байхаар нормативт  тогтоогдсон байгаа. Энэ нормативаар тооцоод өмнөх жилүүдийн гүйцэтгэлийг харахад бид нарын төсөвлөсөн мөнгө бол ихээхэн хэмжээгээр хэмнэгдэж ингэж гүйцэтгэл гардаг. Энэ юутай холбоотой байна вэ гэхээр нь зарим аймагт дутаад, хуваарилалтын юутай холбоотой юм уу, аймаг, сумд хоорондын хуваарилалттай холбоотой болов уу гэж бодож бид нар цаашид махны үнэ өсч байгаатай холбогдуулаад энэ нормативыг  нэмэгдүүлэх талаар судалгаа тооцоо хийж байгаа. 


Н.Алтанхуяг: Энэ цалин тэтгэвэр тэтгэмжийг дорвитой нэмж болдоггүй юм уу гэж. Засгийн газар, Нийгмийн хамгаалал, хөдөлмөрийн яам, Эрүүл мэндийн яамтай хамтраад Сангийн яам бид Засгийн газар дээр нэлээн ярьж байна. Тэгээд жил жилд баахан юм болж байж 7 аравны хэдэн хувь нэмдэг чинь амьдардаг арга биш л болж харагдаад байгаа юм. Тийм учраас  бид нар энэ татварын хуульд оруулж байгаа өөрчлөлт бол хүмүүсийн цалин нэмэгдэх чиглэлийн тийм  төсөл болж байгаа гэж ойлгож байгаа. Одоо манайх ямар практик байна вэ гэхээр аж ахуйн нэгжүүдийн татвар  ногдох орлогоос тухайн ажилтнууддаа өгсөн  урамшуулал, шагналын мөнгө төгрөгийг хасдаггүй учраас  нөгөө аж ахуйн нэгжийн нөхөр бол 60 мянган төгрөгийн  цалинтай гэж амьдрал дээрээ яриад байдаг, шагнал урамшуулал, бусад янз бүрийн зүйлээрээ  бол  зуу гаруйтай байдаг. Yүнийг арилгая гэж байгаа. Яаж арилгах гэж байна вэ гэхээр тухайн аж ахуйн нэгжийн татвар ногдох орлогоос нь тэр хүмүүстээ өгч байгаа шагнал урамшуулал, бусад хэлбэрээр өгч байгаа мөнгийг нь хасдаг болъё.  Хасаад тэр нөгөө авч байгаа этгээдийн цалин дээр нь нэмж бичдэг болгоё. Ер нь бид нарын энэ татварын шинэчлэл яриад байгаа чинь ийм аж ахуйн нэгж, ер нь тэр бүх газрууд цалингаа үнэн зөв бичихээ больсон шүү дээ. Хоёр зүйлээс хамаараад нэг нь нийгмийн даатгалын шимтгэл их байна гэж хэлээд, нөгөөдөхөөсөө  хүн амын орлогын албан татвар их байна гэж ингэж хэлж байгаагаас болоод. Тэгэхээр бид тэр нөгөө асуудлынхаа жинхэнэ шалтгаан  руу нь очиж байна гэж ойлгож байгаа. Тэр шалтгаан дээр нь очиж ингэж янзлах юм бол бид нар дорвитой юм хийж чадах байх.


Хоёрдугаарт,  хүн амын орлогын албан татварынхаа  хуулийг яаж өөрчилж байгаа вэ гэхээр цалингаа их бичих тусам өөрийнх нь  гар дээр ирдэг мөнгө нь их байхуйц байхаар тийм л юм хийх гэж оролдож байна. Одоо 10-20 хувь гээд шаталбартай болсон, тэр бол тийм хөшүүрэг болохгүй байгаа. Их авах тусам нь их л цалин бичүүлэх тусам нь их татвар авдаг гэсэн санаа байгаа учраас ерөөсөө цалингаа нэмж бичүүлэх, хүмүүсийнхээ цалинг нэмэх дээр орхигдсон байгаа. Ийм байдлаар  бид нар  жаахан энэ татварынхаа хуулийг оруулж ирээд ярья. Бид нар ийм л байдлаар Засгийн газар дээр санал гаргаад явж байгаа юм. Тэтгэвэр бол өөр юм. Тэтгэврийг инфляцитай нь уялдуулаад ямар нэгэн хэмжээгээр нэмэхээс өөр арга бол байхгүй. Цалин дээр бол жаахан тийм дэвшил хийе гэж байгаа. Төсвийн байгууллагын хувьд бид ярьсан. Төсвийн байгууллагын ажилчдын цалинг ингээд  дөрвөлжин хүснэгт дотор бичээд таг болгодгийг болъё л гэж байгаа. Энэ чинь ерөөсөө ямар ч  төсвийн байгууллагад ажиллаж байгаа хүн бол ойлгомжтой. Ажил хийсэн ч, эс хийсэн ч тэр дөрвөлжингөөрөө л дамжаад хэдэн тоо тавьсан, түүнийгээ л авах болоод байгаа шүү дээ. Тийм учраас бид нар Засгийн газар дээр төсвийн байгууллагад ажиллагсдын цалингий нь доод хэмжээгий нь заая. Тэгээд орон тооныхоо бүр дээд талынх нь хязгаарыг заая. Тэгэхгүй бол  одоо ингээд  нэг яам байлаа гэхэд  8О хүнтэй, цалингийн сан нь тэд гээд Засгийн газрын тогтоолоор заачихдаг. Тэгээд 78 хүн болонгуут төрийн албанаас утасдаад ор гарсан хоёр дээрээ хүнээ ав, шалгаруулалт зарлана гээд ингэж цаашаа явах аргагүй юм билээ. Тийм учраас хэдүүлээ энэ жижүүрийн байдалтай бид нар орж ирээд, та нарт нэг хэлээд тэгээд 7.5 хувь уу, 10 уу гэж  баахан юм ярьж байгаад  хэдэн хувь тавиад явдгийг  2006 оноос эхлээд өөрчилье. Жаахан дорвитойхон шиг юм хийгээд хүмүүсийн гар дээр очдог цалин нэмэгдэг. Хүн амын орлогын албан татвар дээр бид нар  4000 төгрөгийг сардаа хөнгөлөөд байгаа, тэр чинь жилдээ 48 мянган төгрөгийн цалинтай хүн бол хүн амын орлогын албан татвар төлөхгүй байгаа. Түүнийг бид нар даруй  81 мянган төгрөгийн  цалинтай хүн маань Хүн амын орлогын албан татвар төлөхгүй байхуйц ийм л хувилбар руу явж байна. 


Тийм учраас одоо Их Хурлын эрхэм гишүүдээс хүсэхэд бид нарыг битгийг ингээд чи яг 10 хувиар нэмэх гэж байна уу? 7.5-аар нэмэх гэж байна уу гэж шахах бол арга хэлбэр биш юмаа гэж бид ойлгосон шүү. Баярлалаа.


Баярсайхан сайдаар хариулуулахгүй бол Халамжид бид нар мөнгө өгч байдаг, тэр мөнгө маань  


Д.Лүндээжанцан: Баярцогт сайдад бид Төсвийн хүрээний мэдэгдэл хэлэлцэхэд сайдуудыг дуудаарай гэж хэлсэн. Сайд нарыг дуудъя. Засгийн газрын Хэрэг эрхлэх газарт  хэлсэн бид нар. Сайд нарыгаа байлга, бүх Засгийн газрын гишүүдийг байлга гэж би хурал эхлэхэд хэлсэн.  Бүх сайд нарыг дуудъя. Сангийн сайд ч гэсэн хэл. Ерөнхий сайд эзгүй, Батхүү сайд байхгүй байна.  Цагаан сайд байхгүй байна түүний оронд дэд сайд нар нь байж байх ёстой. 


Д.Дондог: Сайд нарыг ирэхээр үргэлжлүүлье.


Д.Дэмбэрэл: Төсвийн хүрээний мэдэгдлийг ер нь  энэ мэдэгдэл макро түвшингийн бодлогын хувьд аятайхан  төсвийн хүрээний мэдэгдлийн төсөл орж ирж байна гэж ойлгож байна. Хамгийн гол нь орлогын эх үүсвэрийг гүйцэд тооцож байгаа  эсэхийг барих баримжаа энэ татварын өөрчлөлтүүдтэй холбогдоод бас сайн ойлгогдохгүй тал гарч байна. Би хоёрхон асуулт асууя.


Нэгдүгээрт, энэ  төсвийн нийт алдагдлыг 2006 онд ДНБ-ний 4 хувь гэж байгаа юм. 2007 онд З хувь,  2008 онд  1.5 хувьд хүргэнэ гэж. Энэ ийм  сайхан шат дараалалтай, хурдтай буураад байгаа нь хэр зэрэг үндэслэлтэй вэ? үүнийг үндэслэлийг сайн тайлж хэлж өгөхгүй юу. Ер нь саяхан манай төсвийн  алдагдал их байж байсан, одоо бүр нэг оронтой тооноос доошоо бүр жижиг “0” тийшээ явж байгаа  нь сайн л юм, энэ үнэн болов уу үгүй болов уу.


Хоёрдугаарт, энэ сайд их гүнзгий ярихаар хэцүү юм гээд байна. Би бага зэрэг гүнзгийрээд нэг асуулт асуучихмаар байна. Босоо тэнхлэгийн замыг 2006 онд барих асуудал энд тодорхойгүй үлдчихээд байна л даа.  2006 оны алгасаад 2007 оноос 2008 он гэсэн шиг юм хэлээд энд баруун бүсийн босоо тэнхлэгийн зам нь 2005 оны гүйцэтгэлүүдийг ажил хийснээр төгсчихөөд  байгаа юм шиг харагдаад байна. Ийм учраас бид нар санал хэлэх л байх. Энэ Ховд Ярант, Хандгайт,  Өлгий, Цагааннуурын чиглэлийн замыг 2006 онд үргэлжлүүлэн барьж болохгүй юу? яагаад энд зааглахгүй орхиод байгаа юм бэ? Азийн  хөгжлийн банкны  нөхдүүдтэй  саяхан уулзаж бид нар санал бодлыг нь сонсож байхад зөвхөн эхний судалгаа явагдаж байна гэж байсан. Түүнээс энэ замыг Азийн хөгжлийн банк бүхэлд нь мөнгө оруулаад барьчих тухай асуудал огт шийдэгдээгүй шүү гэж. Арай тэнд хууртагдаад 2006 оныг нь хий үлдээчихээд байгаа юм биш байгаа. Yүнийгээ тодруулж хариулж өгнө үү гэсэн ийм хоёр асуулт тавьж байна.


Энэ яамдын сайд нар нь хариулах ёстой байх л даа. Тийм учраас Сангийн сайд дандаа хариулаад байхад хэцүү учраас гүнзгийрэх нь хэцүү байна гээд байгаа юм уу? үүнийг  бол Замын сайдаас л асуумаар байгаа юм.  Тэгэхдээ Сангийн яам үүнийг мэдэж байгаа байхаа, энэ том асуудал.


Б.Баасанхүү: Би Дэмбэрэл гишүүний нэгдүгээр асуулт, төсвийн алдагдалтай холбогдолтой асуудлаар хариулт өгье.


Бид төсвийнхөө алдагдлыг тооцох явцдаа бас  гол баримталсан зарчим байна уу? Засгийн газрын мөрийн хөтөлбөрт төсвийн алдагдлыг ДНБ-ний 3   хувиас доошгүй байлгана гэсэн энэ зарчмыг бас хэрэгжүүлэх нь зүйтэй. Yүнийг ерөнхий бас баримтлах ёстой гэдгийг сайд илтгэлдээ хэлсэн байгаа, энэ хүрээндээ бид нар энэ ажлыг хийх нь зүйтэй гэж үзсэн. Гэхдээ Дэмбэрэл гишүүн бас зөв асуудлыг тавьж байна. Манай үнэхээр 2008 онд төсвийн алдагдал  ДНБ-ний 1.5 хувьд хүргэж, 2007 онд харьцуулбал даруй  бараг 2 дахин буурахаар ийм  үзүүлэлт гарсан байгаа. Энэ дээр хамгийн гол тусгаагүй, энэ нь яагаад ийм хурцадтайгаар буурсан бэ гэдэг асуудал маань бид нар орлоготой холбоотой татварын арга хэмжээгээ энэ арга хэмжээн дээр тусгаагүй байгаа учраас энэ татварынхаа өөрчлөлт шинэчлэлийг авах боломж бүрдүүлэх үүднээс ийм алхмыг хийсэн.


Ингээд хэрэв татварын шинэчлэлийн асуудал бүрэн байдлаараа ороод ирвэл энэ дүр зураг дээр орлого талдаа нөлөөлөл үзүүлээд арай өөр дүр зураг гарахаар нэмэлт тодотгол тооцоонууд хийгдэж байгааг хэлье. Баярлалаа.


Ч.Хүрэлбаатар: Хоёрдугаар асуудал, баруун бүсийн босоо чиглэлийн замаар  49 дүгээр хуудсан дээр 2006 оны төсвийн хүрээний мэдэгдлийн талаар гэж биччихээд 50 дугаар хуудсан дээрээ  дотоодын хөрөнгөөр баригдаж байгаа Улаангом, Хандгайтын 58 км хатуу хучилттай зам, Ховдын, Булган, Ярантын 65 км-ын хатуу хучилттай зам, Өлгий, Цагааннуурын  ЗО км хатуу хучилттай замыг барьж дуусган ашиглалтанд өгөхөөр тооцож байна гэж бичсэн байж байгаа. Тэгэхээр  сая Дэмбэрэл гишүүний хэлсэн замууд бол үндсэндээ 2006 ондоо баригдаад дуусах юм.


Азийн хөгжлийн банктай тэр баруун бүсийн босоо чиглэлийн замыг  Хятад, Оростой, Казакстантай холбох энэ чиглэлийн яриа хэлэлцээрүүд явагдаж байгаа. Энэ бол  2006 онд  багтаад шийд нь гарах байх гэж ойлгож байна.


Д.Дэмбэрэл: Ховдын Булган,  Ярантын зам энэ онд  ашиглалтанд орчихно шүү дээ. Цагааннуурынх ч гэсэн ижилхэн шүү дээ. Тэгэхээр энэ онд ашиглалтанд орчихно гэж төлөвлөгдөөд төсөвт нь суугаад асуудал нь шийдэгдсэн юмаа 2006 онд  ашиглалтанд өгөх юм байгаа гэж тэгж биднийг хуурч болохгүй. 2006 онд тэгвэл асуудал яригдаж л байгаа бол та нар жич авч үзнэ биз. 


Ч.Содномцэрэн: Баярлалаа. Өнгөрсөн жил төсөв хэлэлцэж байхад хойшлуулсан нэг асуудал байгаа юм. Тайшир Улиастайн цахилгаан дамжуулах шугам төлөвлөгөөгөөрөө  2005-2007 онд баригдаж дуусна. Төсөвт өртөг нь 3.5 тэрбум төгрөг гэж төлөвлөгөөнд орсон байсан юм. Тэгээд өнгөрсөн жил би санал гаргаад 2005 онд нэг тэрбум гаруй төгрөг тавьж өгөөч ээ гэсэн хүсэлт тавьсан. Гэтэл Сангийн яамны ажлын хэсгийнхэн бол юу гэж хариулсан бэ гэхээр зэрэг энэ жилдээ 500 саяыг тавъя, сүүлийн хоёр жилд нь  жаахан ахиухан мөнгө тавья гэж ингэж хариулсан юм байгаа. Тэгэхээр зэрэг сүүлийн хоёр дахь жил гэдэг маань 2006-2007 он болж таарч байгаа. 2007 онд станц ашиглалтанд орно. Тэгэхээр тэр 3.3 тэрбум үлдэж байгаа түүнийг хоёр хуваагаад 2006, 2007 онд тавьчих бололцоо байна уу? үгүй юу?  Сангийн яамны ажлын хэсгийнхэн амласан ёсоороо ийм боломж байна уу? үгүй юу? 


Хоёрдугаарт, Завхан аймаг өнгөрсөн жил их хүнд өвөлжсөн, манай Сангийн яамны нөхдүүд бас сайн мэдэж байгаа. Тэндээс сонгогдсон  гишүүд удаа дараа хүсэлт тавьсан, Засгийн газар энэ асуудлаар 2-З удаа хуралдсан.  Ингээд яагаад хүнд өвөлжсөн бэ гэхээр жилийн жилд авдаг  2.4 тэрбум төгрөгийн татаас өнгөрсөн жил тэрбум гаруй төгрөгөөр буурч орж ирсэн. Буурч орж ирээд яг тэр чигээрээ батлагдсан. Ингээд 1 тэрбум гаруй төгрөгийн татаас өнгөрсөн жил төсөвт суугдаагүй учраас Засгийн газраар байн байн орж энэ асуудал хэлэлцэгдэж, ингэж нөхөж өгөх, урьдчилж өгөх байдлаар явж ирсэн. Энэ жил энэ төсвөөс харахад төсвийн хүрээний мэдэгдэл дотор энэ бас тодорхой тусгагдаагүй байна. Ганцхан өгүүлбэр байна энэ нь болохоор зэрэг Баянхонгор, Говь-Алтай, Завхан аймгийн цахилгаан эрчим хүчний  хүндрэлийг давахад 4.4 тэрбум төгрөгөөр санхүүжүүлнэ гэсэн ерөнхий өгүүлбэр байж байна. Гэтэл Баянхонгор аймаг саяхан төвийн эрчим хүчинд холбогдсон. Тэгэхээр зэрэг ерөөсөө л Говь-Алтай, Завхан хоёр үлдэж байна. Энэ хоёр аймгийг энэ өвөл  цахилгаан эрчим хүчний гачаалд оруулчихгүйгээр энэ төсөвтөө суулгаж орж ирэх бололцоо байна уу? 


2006-2008 оны төсвийн хоорондын шилжүүлгийн тооцооноос үзэхээр  ерөөсөө Завхан аймгийн төсөв хасагдсан байж байна. 135 сая төгрөгөөр хасагдсан байж байна. Тэгэхээр үүнийг юу гэж ойлгох вэ? энэ бас л нөгөө цахилгаан  хязгаарлагдсан, харанхуй, хөлдүү хэвээрээ өвөлжих үү? Эсхүл манай Сангийн яамныхан энэ дээр онцгой анхаараад энэ 2006 оны төсөвт бас  түлшнийх нь хөрөнгийг суулгаж өгөөд ороод ирэх бололцоо байна уу? 


Гурав дахь асуулт, энэ салбарын сайд нар уг нь баймаар байна. Асуултууд нэлээн байх юм. Ингээд энэ төсвийн хүрээний мэдэгдлийг уншихаар асуух юм  салбар салбар дээр гараад байх юм. 


Ганц л асуулт асууя, бусад сайд нар нь байхгүй, Цагаан сайд ч байхгүй гадаадад явж байгаа юм шиг байна.


Энэ Шинжлэх ухааны салбарын хөрөнгө оруулалт гэж ерөөсөө жил жилийн төсөв дээр бараг байхгүй шахуу байна.  Энэ ингээд уламжлагдаад ирсэн, энэ дээр шинжлэх ухааны байгууллагуудаар яваад үзэхээр дээврээс нь ус гоожсон, тоног төхөөрөмж нь муудсан ийм байдалтай байж байдаг. Тэгээд энд төсвийн хүрээний мэдэгдэлд дурдсанаар ерөөсөө 2005 оны гүйцэтгэлээр 92 сая төгрөгийн хөрөнгө оруулалтын санхүүжилт хийгдэхээр байна. Энэ өмнөх жилийнхээсээ  30.5 хувиар өснө гэсэн ийм өгүүлбэр байж байгаа. Тэгэхээр 92 сая төгрөгийн бүхэл бүтэн шинжлэх ухааны салбарын хөрөнгө  оруулалт 92 сая төгрөг гэдэг бол хоёрхон жипний л үнэ байна шүү дээ. Гэтэл сая манай яамдууд шинээр байгуулагдаад, зохион байгуулагдахдаа засвар ямар их хэмжээний мөнгөөр хийлээ. Бүхэл бүтэн шинжлэх ухааны салбарт  500 сая юм уу, нэг сая төгрөгийн юм уу, эсхүл нэг тэрбум төгрөгийн хөрөнгө оруулалт хийж болохгүй юу? Шинжлэх ухааны салбаруудын энэ тоног төхөөрөмж муудсан тухай  би бас намрын чуулган дээр ярьж байсан. Тэгээд Засгийн газрын мөрийн хөтөлбөрт бас оруулсан. Шинжлэх ухааны салбарын техник, тоног төхөөрөмжийг сайжруулна гэдэг ийм өгүүлбэр орсон шүү дээ. Ийм бололцоо байна уу? үгүй юу? энэ дээр хариулт авья.


Н.Алтанхуяг: одоо тэгж хамаагүй дотогшоо тэгж орохоор л хүндрэх гээд байгаа шүү дээ.  Тийм учраас дахиад хэдүүлээ нэг ойлголцохгүй бол жаахан микро биш макродохгүй бол  хэцүү байна. Нээрээ яг төсвийн хэлэлцүүлэг шиг болоод бид нарт хүндрэл учирчих вий.


Завханы хувьд бол бид нар ч гэсэн энэ жил дампуурсан шүү. Ерөөсөө нөөцийн хөрөнгийг 2 тэрбумаар тавьсан. Тэгсэн чинь Завхан аймаг дээр гайгүй болчихно гэж бодоод 2 тэрбум төгрөгийн нөөц тавьсан чинь тэр нөөцийн хөрөнгийн 820 саяыг нь Завханы дизелийн станц аваад явсан энэ өвөл. Яагаад ийм болсон бэ гээд бид нар судалсан  чинь ноднин намар төсөв хийж байхад юмыг их өөдрөгөөр харсан юм билээ. Богдын голын цахилгаан станц тэр тусламжийн хөрөнгөөр босоод ашиглалтанд орно. Тосонцэнгэлийн цахилгаан станц нь бас ажиллана. Тийм учраас ийм хоёр станц ажиллах учраас үүний төсвийн татаас бага байх юм гээд тавьсан юм байна. Тэгсэн энэ өвөл  тэр төсөвлөсөн тооцоолсон хэмжээнд нь хүрч тэр усан цахилгаан станцуунд нь ажиллаагүй, нэгд.


Хоёрдугаарт, тэр Завханы дизелийн станцынх нь бас жаахан хариуцлагагүй ажилласан шүү дээ, илүү цагаар, угаасаа татаасыг нь тавьж өгөөд байхад, татаасын зөрүүгий нь өгнө гэж төсөвт тавиад байхад түүнээс илүү их хэмжээний дизелийн түлш авч шатаасан байгаа. Шатаасан гэдэг нь илүү цагаар ажиллуулж Завханд өгсөн. Та нар бас Их Хурлын гишүүд маань очиж түүнийг нягтлах ёстой. Бид нар мэргэжлийн хяналтынханд хандаад дүгнэлт гаргуулсан байгаа. Ийм хоёр шалтгаанаас болоод 820 сая төгрөг  нэмж өгсөн. Дараа жилийн хувьд бид нар ийм юм болдог юм байна гэдгийг нэлээн сайн ойлгосон учраас  таны хэлээд байгаа 4 аравны хэдэн тэрбум төгрөгийн цаана  энэ угаасаа ийм татаас авдаг юм бол энэ татаасыг нь ил гаргаж бичье гээд бичсэн байгаа шүү. Тэгэхээр дараа жил тийм юм болохгүйгээр төлөвлөсөн гэж ойлгож болно, төлөвлөж байгаа.


Шинжлэх ухаан технологи дээр юм ярихгүй бол болохгүй юм билээ. Эртүүд үзэсгэлэн гаргаад, бид нар шинжлэх ухаан технологийн санд 4.5 тэрбум төгрөг өгч байгаа шүү дээ. Технологийн санд. Тэгээд бид нар шинжлэх ухааныхантайгаа юу гэж ярьсан бэ гэхээр та нар үүнийхээ зарим нэг мөнгийг буцааж аваач. Суурь судалгаа, хавсрага судалгаа энэ хоёрыгоо жаахан ялгаач. Тэгээд тэр эм хийж байгаа, янз бүрийн юм хийж байгаа гэж тийм юмыг  санхүүжүүлж болж байна, буцаагаад тодорхой хэмжээний мөнгө аваад, энэ шинжлэх ухаан, технологийн сан ядаж өөрөө 4.5 тэрбум  төгрөг судалгаанд зардаг юм бол буцаагаад 500 сая төгрөг босгож ирээч гэсэн ийм санаа ярьсан. Хэрвээ үүнийгээ Шинжлэх ухааныхан босгож чадвал түүнийг нь бид нар хөрөнгө оруулалт байдалтай ярьж болно. Тэгэхгүй бол нэг ийм уурхайн сан байдаг юм шиг, түүнээс л бүх юмыг авч болдог юм шиг ийм байдалтай яриад байгаа, тэгмээргүй байна. Зөв механизмаа олоод зөв ажилламаар байна. Би хувьдаа бас  Их сургуульд ажиллаж байсан, шинжлэх ухааны байгууллагуудыг дэмжих хүсэлтэй. Тэр нь ийм  замбараагүй бай гэсэн үг биш. Та бас  академийн гишүүн шүү Содномцэрэн сайд, тийм учраас та ч бас тийм саналыг нь явуулах хэрэгтэй. Бид нар суурь судалгаанд маш их мөнгө өгч байна. Ганц нь ч эргэж ирэхгүй  ингэж явдаг байж болохгүй. 500 сая төгрөг босгох юм бол 500 саяар нь хөрөнгө оруулалт буцаагаад хийг л дээ. Ийм зарчмаар ажиллая, механизмыг нь ингэж тогтооё гэж байгаа. Эхний асуудлыг би дотогшоо нэг их хамаагүй орохгүй болохоор орхичихлоо шүү дээ. Баярлалаа.


М.Энхсайхан: Бид нар төсөв хэлэлцэж байгаа юм шиг  болоод байна. Бид нар төсвийн хүрээний мэдэгдлийг  манай Улсын Их Хурлын түвшинд З дахь удаа хэлэлцэж байгаа юм байна. 2004, 2005, 2006 он гээд. Би  бол Их Хурлын гишүүдийг харьцуулаад  жишээлбэл 2004 оны төсвийн хүрээний мэдэгдэлд 13, 2005 оны төсвийн хүрээний мэдэгдэлд 8 үзүүлэлт болоод явсан. 2006 оны төсвийн хүрээний мэдэгдэлд  хэдэн үзүүлэлт байх юм бэ гэдэг. Жишээлбэл 2006 оны төсвийн хүрээний мэдэгдэлд Засгийн газрын нөөц хөрөнгө хэд байх юм бэ?  гадаад валютын нөөц хэд байх юм бэ  гэдэг иймэрхүү л юмнуудыг яримаар байх юм. 


Тойргийн оны төсөв ярьж байгаа юм шиг болоод байна. Төсвийн хүрээний мэдэгдлийн гол ач холбогдол алга болчихоод байна.  Жишээ нь 2004 оны ДНБ-ний өсөлтийг 5.5 гэж гаргасан байна.  Гүйцэтгэл нь их өөр юм гардаг. Бид нарын ярьдаг юм болохоор тус тусынхаа юмыг яриад явдаг, энэ буруу тийшээ яваад, тэгэхээр энд зөв болгоод Төсвийн хүрээний мэдэгдэл ярьж байгаа нь сэтгүүлчдийн,  телевизийн хамгийн том асуудал. Харамсалтай нь телевиз нь ч алга, сэтгүүлчид нь ч байхгүй, байгаа хэдэн сэтгүүлчид нь л байж байдаг. Бодлогын юм ярьж байхад нь байхгүй, тэгээд сүүлд нь мөнгө ярьсан юман дээр бүгдээрээ бужигнадаг ийм буруу практик яваад байгаа юм. Yүнийг өөрчлөхгүй бол болохгүй. 


Тэгэхээр асуултандаа бодлогын чанартай юм асууя. Yзүүлэлтийн хувьд гэвэл  төсвийн жилд ДНБ-нд эзлэх гол бүтээгдэхүүн гээд энд орсон байгаа.  Төсөв, эдийн засагтай  оролцох оролцоог хязгаарлах, дээд хэмжээгий нь гаргах ёстой.  Доод хэмжээгий нь батлах юм бол  гэх мэтчилэн бодлогын юм байдаггүй, явган юм яриад байдаг. 


Д.Лүндээжанцан: Энэ төсвийн хүрээний мэдэгдэл 2-3 хэлэлцүүлэгтэй, тэгэхээр их нарийсах байх.


А.Бакей: Энхсайхан гишүүний гаргаж байгаа санал уг нь их зөв зүйтэй л дээ. Тэгэхдээ тойрогтой холбоотой жижиг сажиг асуудлыг бид нар ажил хэргийн шугамаар холбогдох улсуудад тавих нь зүйтэй байх гэж бодож байна. Тэгээд би макро түвшний гэдэг юм уу бодлогын шинжтэй ганцхан асуулт тавья.  Тэгэхээр энэ  төсөвт улсын төсвөөс орон нутгийн төсөвт олгох санхүүгийн  дэмжлэгийг  шат дараалан бууруулж, 2008 он гэхэд 2004 оны төлөвлөгөөнөөс  2.6 дахин бууруулна гэсэн байна. Өөрөөр хэлбэл улсын төсвөөс аймгуудад  өгч байгаа татаасын хэмжээ шат дараалж буурах нь ээ, он тус бүрээр. Гэтэл өнөөдөр бид төсвийн байгууллагын удирдлага санхүүжилтийн тухай хууль маань өөрөө санхүүгийн төвлөрлийг хэтэрхий төвлөрүүлсэн хууль байгаа. Тэр хууль үйлчилж байхад бүх юмыг нь хурааж аваад төвлөрүүлчихээд, эргээд тэр аймаг, сумыг бие даасан байдлыг нь хангана, тэнд өгөх гэж байгаа татаасыг багасгана гэдэг чинь ер нь зүйд нийцэж байна уу? үгүй юу? өөрөөр хэлбэл бие даасан байдлыг хангаж байж аймгийн бие даасан байдал, сумын бие даасан байдал, төсөвт байгууллагын бие даасан байдлыг  хангаж байж, тэр тэнд өгөх татаасыг багасгах ёстой, уг нь логикийн хувьд. Гэтэл энэ маань тийм биш. Тэгэхээр төсөвт байгууллагын удирдлага санхүүжилтийн тухай хуулийг өөрчлөх энэ талын бодлого байна уу? үгүй юу? энэ улсын төсвөөс орон нутагт өгөх гэж байгаа татаасаа яаж шат дараалж бууруулах гэж байна вэ? үнэхээр буух тийм боломж байна уу? тэр нь эрх зүйн үндэс нь байна уу гэдэг асуудлыг сонирхмоор байна.


Б.Баасанхүү:  Бид төсвийн хүрээний мэдэгдлийг боловсруулахдаа дараагийн З жилд одоогоор засаг захиргааны шинэчлэлийн бодлого маань бүрэн тодорхойлогдож чадаагүй байгаа энэ нөхцөлд одоо төвлөрсөн төсөв болон орон нутгийн төсвийн харилцааг одоо явж байгаа энэ зарчмаараа явна гэсэн энэ нөхцөлд үндэслэж орон нутаг болон төвлөрсөн төсвийнхөө хоорондын харилцааг хийсэн байгаа. Yнэхээр Улсын төсвөөс аймгуудад өгч байгаа шилжүүлэг хоёр дахин буурч байгаа. Бас нөгөө талаас нь үзвэл Улсын төсвөөс НӨТ-ын шилжүүлэг гэж авч байгаа энэ орлогын хэмжээг манай орон нутаг дээр даруй 80 орчим хувиар нэмэгдэхээр ийм байгаа. Энэ хоёрын зөрүүгээр улсын төсвийн шилжүүлэг тодорхой хэмжээгээр буурч байгаа. Гэхдээ засаг захиргааны шинэчлэл бүрэн тодорхойлогдоод ингээд гараад ирэх тохиолдолд төвлөрсөн төсөв болон орон нутгийн төсвийн харилцаа ямар  зарчмаар явах ёстой юм бэ? ямар  татварын орлогууд нь орон нутагтаа үлдэж тухайн орон нутгийн эдийн засгийн бие даасан байдлыг явуулахад ямар байдал явах юм бэ гэсэн энэ байдал бүрэн тодорхойлогдсон нөхцөлд энэ орон нутаг болон төвлөрсөн төсвийн харилцааг дахин эргэн харах боломжтой байгаа юм.


А.Бакей: Тодруулъя. Жишээлбэл ийм байгаа. Орон нутгийн НӨТ-ыг улсын төсөвт төвлөрүүлээд, тэр төвлөрүүлсэн орлогынхоо 20 хувийг эргээд орон нутагт шилжүүлж байгаа энэ харьцаа чинь өөрчлөгдөж байж дээр дурдсан тэр зорилт маань хэрэгжих ёстой. Тэгэхээр энэ харьцаа маань өөрчлөгдөх үү? өөрөөр хэлбэл бүгдийг нь авчихаад эргээд 20 хувийг  өгөөд байгаа юм.


Б.Баасанхүү:  Манай нэгдсэн төсвийн хуулиар бол НӨТ бол улсын төсвийн орлого болдог. Орон нутгийн төсвийн орлого биш, улсын төсвийн орлого болдог. Тэгээд буцаад би нар улсын төсөв  бол энэ таны хэлсэн харьцаагаар бол орон нутагтаа буцааж шилжүүлгээ хийдэг. Энэ харьцаанд нь бид нар одоогоор өөрчлөлт оруулахаар хийгээгүй байгаа. 22 аймагтаа баримталж байгаа энэ зарчмынхаа дагуу хийхээр ийм тооцоо хийсэн.


М.Энхсайхан: Миний горимын санал бол Асуулт тавих ажлаа зогсоочихоод ямар үзүүлэлтүүдийг   төсвийн хүрээний мэдэгдэлд хэлэлцэх вэ гэдгийг яримаар байна. 


Төсвийн орлогын хэмжээ ДНБ-ний 36 хувь үнэхээр ядуу орны хэмжээнд бид нар 36 биш 30 хувь байна гэдгийг тэгээд түүнд тааруулж эд нар Татварын хуулийг өөрчлөх ёстой. Татварын ачааллыг 10 хувь багасгаж гэж Төсвийн хүрээнд  юмаа батлаад тэр нь дараа нь хууль болоод явах.


Д.Лүндээжанцан: Ер нь энэ бетон дотор чинь юу байгаа юм бэ гэдэг шиг энэ дотор чинь юу байгаа юм бэ гэж манай гишүүд чөлөөтэй бүх сайд нарыг байлгаж байгаад асуух хэрэгтэй. Ямар байх ёстой вэ гэдгийг Байнгын хороод дээр хэлэлцэхдээ ярих ёстой юм. Тэгээд З хэлэлцүүлэг гэдэг чинь тийм учиртай.


М.Энхсайхан: Бидний хийх ёстой ажил юу вэ гэхээр Төсвийн хүрээний мэдэгдэл дотор татварын ачааллыг 10 хувь болгоно, хөрөнгө оруулалтыг ингэж нэмнэ, энэ нийгмийн  зардлыг ингэнэ гэж баталж өгөөд, тэгээд түүнд таарсан хууль оруулж ирэх ёстой гэж  хийх ёстой. 


Энэ асуудлаа зогсоочихоод үзүүлэлтээ ямар үзүүлэлтээр батлах юм бэ?  татварыг хэдэн хувиар бууруулах  юм бэ? яг түүнд тааруулсан хууль оруулж ирэх ёстой.


Н.Баяртсайхан:  Баярлалаа. Улсын Их Хурал төсвийн хүрээний мэдэгдлийг З дахь удаагаа хэлэлцэж байна.  Уг нь төсвийн хүрээний мэдэгдэл бол эдийн засгийн амьдралд орчихсон шинэ үзэгдэл юм байгаа. Хоёрт нь, жил жилийн төсвийг  10 сарын 1-ний дотор багтаад Засгийн газраас өргөн барьдаг.  Тэгээд  тэр төсвийг олигтой Их Хурал өөрчилж чаддаггүй тэгээд батлаад гаргадаг байсан. Төсвийн хүрээний мэдэгдлийг гаргаж ирсний ач холбогдол юу вэ гэхээр ирэх жилийнхээ төсвийн бодлогыг төсвийн хүрээний мэдэгдлээр тодорхойлж өгч байгаа юм. Тийм учраас энэ бол эдийн засгийн амьдралд орж ирсэн шинэ зүйл.  Харамсалтай нь одоо энэ Засгийн газрын өргөн барьсан төсвийн хүрээний мэдэгдэлд шинэ Засгийн газар, шинэ Улсын Их Хурлын бодлого харагдахгүй байгаа юм. Өөрөөр хэлбэл тэр хамтарсан Засгийн газар гэж яриад байгаа тэр Засгийн газрын бодлого байхгүй юу? ерөөсөө хуучин төсвийн хүрээний мэдэгдлийн тоо нь өөрчлөгдөөд, ганц  нэг зүйл өөрчлөгдөөд ороод ирсэн ийм сэтгэгдэл төрөөд байгаа юм.


Тэгээд  намын бүлэг дээрээ уг нь бид ярьсан юм. Энэ дээр чинь шинэ бодлого, шинэчлэл алгаа. Тэр зүйл чинь хаана байгаа юм бэ? янзалж авчраач гэж. Засгийн газрын зарим гишүүд юу гэж хэлсэн бэ гэвэл та нарын саналыг хүлээн зөвшөөрч байна, бид дахин ажиллая. Альтернатив хоёр дахь хувилбарыг оруулж ирээд тэгээд хэлэлцье гэсэн. Тэр нь байхгүй байгаа.  Тэгэхээр бид Засгийн газраас асуух зүйлээ  асууж тодруулж байна. Тэдгээрийгээ асууж авна биз. Ер нь шинэ бодлого нь ийм байх ёстой шүү гэдгийг Их Хурлаас хэлж өгөхөөс өөр аргагүй боллоо л доо. Уг нь аль ч орны парламентад бол улс оронд бол парламент нь жаахан консерватив байдаг,  Засгийн газар нь шинэчлэгч байдаг. Тэгээд Парламент араас нь жаахан чангааж, хөөе та нар юу хийж байна болиорой гэж  явдаггүй. Манай оронд бол эсрэгээрээ болчихсон. Засгийн газарт шинэ зүйл, шинэ бодлого, чиг хандлага алга. Тийм учраас энэ төсвийн хүрээний мэдэгдлийг бид 4 удаа хэлэлцэнэ, энэ хугацаандаа дахин шинэчилж тэр шинэ бодлогыг бид суулгаж өгөхөөс өөр аргагүй боллоо. 


Тийм учраас одоо яахав асуулт хариулт явж байна. Энэ дээр буруу юм байхгүй, гишүүд өөрсдийнхөө асуух зүйлийг асууж тодруулж аваг. Дараа нь Байнгын хороод дээр 2-З удаа хэлэлцэнэ, тэр явцад  шинэ бодлого тусах ёстой, үзүүлэлтүүдийн тооцоо дахин шинэчлэн хийгдэх байх гэж бодож байна. Баярлалаа.


Ч.Авдай:  АНУ-ын Мянганы сорилын сангийн шугамаар их олон төсөл хэрэгжүүлж гялайлгана гээд хоёр дахь жилийнхээ нүүр үзэж байна. Энэ яах юм бэ?  үүнийг хэрэгжүүлэхтэй холбоотойгоор ДНБ-ний өсөлт, хүн амын орлого, ядуурал, ажилгүйдэлд ямар нэгэн өөрчлөлт орох юм уу, үгүй юу? үүнийг төсөвтөө тусгаж байгаа юм байна уу? авч үзэж байгаа юм байна уу гэсэн нэг ийм асуулт байна.


Хоёрдугаарт, энэ хүмүүсийг ажилтай, амьдралтай болгоно гээд бид нар Засгийн газрынхаа мөрийн хөтөлбөрт 140 мянган хүнийг ажлын байртай болгоно, 40 мянган орон сууц барьж хангана гэж байгаа. Энэ маань 2006 онд ямар хэмжээгээр өөрчлөлт орохоор хичнээн нь хэрэгжихээр байгаа юм бэ?  ядуу буурай 36.4 хувь чинь яаж өөрчлөгдөх юм бэ?  гэсэн юмнууд дээр хэлэх юм байна уу? ийм юмнуудыг тодруулж хэлье. Тэгээд Энхсайхан, Баяртсайхан нарын ярьж байгаа зарчмын асуудал зүйтэй. Түүнийг дэмжиж байна. Мянганы сорилын сантай холбоотой асуудал зарчмын асуудал болов уу гэж бодож байна. 


Ч.Хүрэлбаатар: Мянганы сорилын санд Монгол Улс 2004 оны 5 сард хамрагдсан. Яг өнөөдрийн байдлаар жил сарын хугацаа өнгөрөөд байгаа. Монгол Улс 2004 оны санхүүжилт, мөн 2005 оны санхүүжилт буюу  хоёр төсвөөс мөнгө авах эрхтэй болчихсон байж байгаа. Yүнтэй  холбогдуулаад 2004 оны 5 сард Ерөнхий сайдын захирамжаар үндэсний зөвлөл байгуулагдан ажилласан. Дараа нь 2005 оны 4 сард  үндэсний зөвлөл  өргөжиж 23 хүний бүрэлдэхүүнтэйгээр ажиллаж байгаа. Yндэсний зөвлөлийн бүрэлдэхүүнд төрийн байгууллага, иргэний нийгэм, хувийн хэвшлийн  төлөөлөл бүхий  ийм 23 иргэд гишүүнтэйгээр ажиллаж байгаа. Мянганы сорилын  корпорациас  Монгол Улсад 2 удаа ажлын хэсэг ирж ажилласан. Энэ нь гэрээ хэлэлцээрийнхээ шатанд өнөөдрийн байдлаар явагдаж байгаа. Яагаад вэ гэвэл урьд нь өргөн баригдсан төсөл дээр эдийн засгийн  үр өгөөж нь өндөр байхуйц төслүүд болж чадсан уу үгүй юу гэдэг дээр тодруулга авсан.   Yүнтэй холбогдуулаад зарим нэмэлт судалгаанууд хийгдсэн. 


Yүнээс гадна Монгол улсаас өргөн барьж байгаа төсөл хэтэрхий  өргөн хүрээтэй байна. Энэ хүрээгээ багасгаад тодорхой  эдийн засгийн өндөр үр ашигтай, өгөөжтэй ийм төслүүд болго гэсэн. Yүнийх нь дагууд хэтэрхий өргөн байгаа салбаруудаа нэлээд нарийвчилж, дотор нь задлах маягаар ийм төслүүдийг дахин хийсэн. Одоо ингээд Мянганы сорилын корпорацид үүнийгээ санал авах журмаар явуулчихаад байж байгаа. Яг ямар хариулт ирэх вэ гэдэг дээр бид нар бас яг тодорхой хариулт аваагүй байгаа. Энэ дээр тодорхой хариулт авахаар бид нар нэлээд дэлгэрэнгүйгээр хариу өгье гэж бодож байна.


Эцэслэн шийдээгүй учраас улсынхаа төсөвт холбох нь сайн мэдэгдээгүй байгаа. Эцсийн шийд ирээд хоёр талтай гэрээ хэлэлцээр тохироод эцэслэсэн тохиолдолд улсын төсөвт яаж  нөлөөлөх талаар нь бид нар ажиллаж болох байх гэж бодож байна.


А.Мурат:  энэ төсвийн хүрээний мэдэгдэл гэдэг баримтандаа Засгийн газрын мөрийн хөтөлбөр их тод товойж    харагдаж байх ёстой гэж сая Энхсайхан, Баяртсайхан нарын хэлсэнтэй санал нэгтэй байна. Энэ баримт бичигтээ Засгийн газрын мөрийн хөтөлбөр маань зарим зүйлүүд харагдахгүй байна. Тухайлбал  хоёр жишээн дээр ярья. Захиргааны зардлыг бууруулна, төрийн аппаратын цомхон чадварлаг болгоно гэж. Энэ мэдэгдлийг хараад байхад бүх яамд, Тамгын газрууд  ерөнхийдөө Засгийн газраас эхлээд бүх төрийн захиргааны аппарат  зардал маш их өссөн харагдаад байх юм. Нөгөөтэйгүүр нийгмийн салбарын боловсрол, соёлын чиглэлийн саяны манай гишүүдийн хэлж байгаагаар тэр салбар дээр орж байгаа хөрөнгө оруулалт нь хараахан  нэмэгдээгүй мөртлөө  нөгөө нэг  өгүүлбэр байна л даа. Бүсчилсэн хөгжлийн үзэл баримтлалыг цаашдаа гүнзгийрүүлэн хэрэгжүүлнэ гэсэн. Манай Сангийн яамныхнаас цифрээр ярьдаг хүмүүс шүү дээ, үүнийг бүсчилсэн хөгжил гэдэг юманд цифр харагдахгүй байна гэж би бодох юм. Тухайлбал Дэмбэрэл даргын саяны тавьж байгаа асуудал баруун бүсийн босоо тэнхлэгийн замд ч, энэ замгүйгээр баруун бүсийн хөгжлийн тухай бүсийн хөгжлийн тухай яриад ч нэмэргүй л дээ. Энэ бол тэр баруун бүсийн босоо тэнхлэгийн зам гэдэг чинь баруун бүсийн хөгжлийн амин сүнс гэж бид нар боддог л доо. Тэгэхээр энэ нь цифр дээр байхгүй. Энэ хоёр асуудал, жишээ нь манай Сангийн яамныхан ямар тайлбар тавих болоо. Баярлалаа.


Ч.Хүрэлбаатар: Би Мурат гишүүний хоёрдугаар асуултад хариулъя. Ховдын Булган Ярантын  зам бол  уучлаарай 2005 онд баригдаад дуусна. Увсын Улаангом, Баян-Өлгийн замд 2006 онд багтаад баригдах юм. Ер нь баруун бүсийг  Монгол Улсыг аваад үзэхэд зүүн талын аймгууд нь Хятад руугаа нэлээн сайн  эдийн засгийн болон худалдааны хамтын ажиллагаанд нэлээн өргөн оролцсон байдаг. Баруун аймгуудын хувьд Улаанбаатар гэсэн том зах зээл  хамгийн голлоод байдаг. Тэгэхээр баруун аймгуудын хувьд цаад хиллэж байгаа улсууддаа эдийн засгийн болон худалдааны  хамтын ажиллагаанд оруулахын тулд сая  Мурат гишүүний хэлдэг босоо чиглэлийн зам үнэхээр ач холбогдолтой байгаа юм. Yүнийг Азийн  хөгжлийн банкинд бид нар энэ асуудлыг тавиад байгаа. Азийн хөгжлийн банк болохоор үүнийг нэлээн нухацтай судалж байгаа. Яагаад гэвэл  яг урдуураа Ховдоор холбогдох Хятадын  бүсийн хөгжил нь ямар юм байгаа вэ гэхээр Хятаддаа эдийн засгийн өсөлт хөгжил нь ямар байх нь вэ Замын нөхцөл нь ямар байх вэ? Монгол ингээд замаа барьчихдаг, гэтэл  Хятадын зам маань өөрөө бас хүндэвтэр, мөн эргээд Казакстантай холбогдох  замын асуудал, мөн хил гаалийн асуудлууд нь ямар байгаа вэ гэдэг дээр нэлээд  тодорхой судалгаанууд хийгдэж байгаа юм билээ. Азийн хөгжлийн банк энэ дээр тодорхой мөнгө гаргаад судалгаанууд хийж байгаа.  Мөн ирээд ч  гэсэн  энэ баруун бүсийн босоо чиглэлийн замыг нэлээн өөрсдөө Азийн хөгжлийн банкныхан анхаарч ажиллаж байгаа. Тийм учраас энэ дээр  судалгааны ажил нь дуусаад эцсийн шийд нь 2005-2006 онд гарчих байх гэж ойлгож байгаа.


Азийн хөгжлийн банкнаас бол энэ чиглэлээр эцсийн одоо ингэнэ гэсэн шийд нь хараахан гарч амжаагүй байгаа.


Нэгдүгээр асуулт нь Засгийн газрын мөрийн хөтөлбөр харагдахгүй байна гэсэн байгаа. Энэ дээр миний бодлоор бол  сайд хариулна.


Н.Алтанхуяг:  Түрүүн Баяртсайхан гишүүн хэлж байсан. Бид нар  яг ийм зөрчилт байдалд л орчихсон  юм. Юу вэ гэхээр  5 сарын 1-ний дотор багтаагаад төсвийн хүрээнийхээ мэдэгдлийг өргөн барьсан байгаа, хуулинд баригдаад. Тэгээд  энэ дотор ямар ч шинэчлэлийн үнэр байтугай юу ч байтугай. Энэ дотор байгаа хуучин юман дотроо тоонууд яваад ороод ирсэн  гэдэг нь яг үнэн. Одоо дахиад ямар зөрчилд байдалд орчихоод байна вэ гэхээр одоо үүнийгээ гүн гүнзгий хэлэлцээд явах гэхээр бид нар нөгөө Татварын эрх зүйн шинэчлэлийн юм маань орж ирээгүй байгаа, хойно урдаа хоёр юм орчихоод хүндрэл учруулаад байгаа гэдгийг бид хүлээн зөвшөөрөх ёстой. 


Энэ Байнгын хороо руу орчихоор нь татварын багц хуулийн өөрчлөлтийг бид ирэх долоо хоногт өргөн барих юм. Энэ ингээд давхар хэлэлцэгдээд явахаар ийм өөрчлөлт орох саналууд орж ирж байгаа юм байна гээд яригдах байх гэж бид нар бодож байна. Түүнээс биш  энэ цэнхэр номон дотроо ямар нэгэн тийм шинэ маягийн юм огт байхгүй, түүнийг үнэн гэдгийг хүлээн зөвшөөрч байна.


Ц.Сүхбаатар:  Баярлалаа.  2006 оны төсвийн хүрээний  мэдэгдлийн хүрээнд  нийгмийн  даатгалын шинэчлэлийн талаар ямар асуудал хийхээр төлөвлөсөн байна. Энэ дээр хоёр юм байгаад байгаа. Тэтгэврийг нэмэгдүүлэх, тэтгэврийн зөрүүг арилгах гээд яриад байна. Yүний гарц  маань энэ Нийгмийн даатгалын сан дээрээ орлогын бүрдүүлэлтэн дээрээ авч үзэхгүй бол энэ шийдэх гарцгүй болчихоод байгаа юм. Тэгэхээр энэ 2006 оноос бодож байгаа юм уу? үгүй юу?  одоо энэ Нийгмийн даатгалын шимтгэлийн хувь хэмжээг бууруулъя, аж ахуйн нэгж, ажил олгогч, ажилчид дээр бууж байгаа дарамтыг багасгая гэсэн ийм чиглэлээр санал боловсруулж байгаа. Тэгэхээр энд Тэтгэврийн даатгалын шимтгэлийн сан гэж байгаа. Тэгэхээр энэ маань татварын орлого, ер нь нийтдээ нийгмийн даатгалын шимтгэлийн орлого маань татварын орлогын бүрэлдэхүүн хэсэг мөн, татвар мөн гээд ийм байдлаар хуульчилсан байдаг. Тэгэхээр үүнийгээ салгаж, зааглах ийм бодлого бий юу? Тэгээд нийтдээ нийгмийн даатгалын сан чинь бүхэлдээ төрийн санд байж байгаа. Энэ нь санхүүгийн механизмын талаасаа сайн гэсэн тал байдаг. Гэхдээ сангуудын бие даасан байдлыг хангаж гаргаж ирэхгүйгээр тэр орлого зарлагыг зааглаж,  татварын ачаалал шимтгэл хоёроо тусад нь авч үзэхгүйгээр энэ асуудлыг шийд гэдэг бэрхшээлтэй байгаа юм. Тэгэхээр энэ талаар  2006 онд юу бодож байна вэ? ялангуяа тэтгэврийн сан дээр авчраад байгаа нэг ачаалал чинь 1995 оноос өмнө тэтгэвэр тогтоогдсон хүмүүст олгох тэтгэврийн хөрөнгийг  улсын төсөв, тэр татварын бодлогоороо өөр дээрээ авчихаад тэгээд тэтгэврийн сан чинь өөрөөр хэлбэл алдагдалтай болчихоод байгаа юм. Тэгэхээр 1995 оноос хойш шимтгэл төлсөн  хүмүүсийн төлсөн шимтгэлийг нь одоо төлж байгаа шимтгэлийг нь тооцоод тэр төлснөөс хойш тэтгэвэрт гарч байгаа тэр хүмүүсийн тэр шимтгэлээр нь бодохоор зэрэг энэ сан ашигтай ажиллаад байгаа. Тэгэхээр 1995 оноос өмнө тэтгэвэр тогтоогдсон хүмүүсийг улсын төсөв нуруун дээрээ аваад  тэгээд хичнээн төгрөг нэмж шаардагддаг юм бэ? энэ хэмжээнд гаргах хөрөнгөө тусад нь тооцож, тэгээд энэ сангаа жинхэнэ зах зээлийн утгаар нь явуулах бодлого баримталж байна уу? үгүй юу?  энэ 2006 онд энэ талаар ямар төсөөлөл байна вэ гэсэн ийм асуулт байна.


Алтанхуяг сайдаас бичиг ирсэн. Нийгмийн даатгалын шимтгэлийн хувийг бусад төрлийн сан дээр бага багаар бууруулах тэр бол байж болох бөгөөд тэр нэг их зарчмын асуудал биш юм. Хамгийн гол нь тэтгэврийн даатгалын тогтолцоог өнөөдөр татвартай холих уу? нийгмийн даатгалын шимтгэлийг яах вэ? тэр социализмын үед гэж ярьдаг тэтгэвэрт гарчихсан  хүмүүс өнөөдөр адилхан тэтгэвэр авна гэж яриад байгаа асуудлыг сангий нь тусад нь гаргаж шийдэх бодлого цаашдаа баримтлах уу үгүй юу гэсэн ийм зарчмын асуудал дээр ямар бодлого байна вэ гэдгийг асуумаар байна.


Дараа нь Замтай холбоотой юм байна.  Илтгэл дотор байна. Эрдэнэсант, Улаанбаатарын 176 км замын шинэчлэлийн  ажлыг үргэлжлүүлэн хийнэ гээд. Энэ замаар яваад үзэхэд авто зам засвар АЗЗ ямар компани гэнэ вэ? энэ компаниуд хоёр гурван газар бригад буучихсан байж байгаа юм. Хэрэг дээрээ энэ чинь нүхийг нь бөглөөд аргалах гэж байна уу? эсхүл аль дэлхийн банкны зээл ч билээ, түүгээр явж байснаа болиод энэ жуулчлалын гол зам маань замдаа ингээд нөхөөсөн зам болох гэж байна уу? эсхүл барилга шинэчлэлтийн бүрэн засвар хийсэн, барилгын засварын хийсэн зам болох гэж байна уу?  Дэлхийн банкны төсөл явж байна уу? эсхүл дотоодын хөрөнгөөр 3.9 тэрбум төгрөгийн заслаа эхэлсэн үү? Тэр рүүгээ шилжүүлээд энэ Улаанбаатар хүртлэх зам чинь нөгөө  нөхөн сайжруулалтын зам болох гэж байгаа юм биш биз дээ. Хайгуулын ажил гэж урьд байгаа. 2005 онд дуусгана гээд. Тэр хайгуулын ажлын төсөл нь одоо явагдаад байна уу? 


Очирбат: / Зам, тээвэр, аялал жуулчлалын яамны авто замын  бодлого зохицуулалтын газрын дарга/ - Гишүүний асуултанд хариулъя. Эрдэнэсант, Улаанбаатар чиглэлийн замын талаар хариулъя. Тэгэхээр энэ 176 км замын байдал үнэхээр өнөөдөр муу байгаа. Yүнийг сүүлийн З жилийн хугацаанд Дэлхийн банкны зээлээр  үргэлжлүүлэн барихаар санал тавиад тэгээд одоохондоо хэрэгжихгүй яваад байгаа. Дараа нь Мянганы сорилын санд тавьсан асуудал одоо хэвээрээ явж байгаа, шийдэгдээгүй явж байгаа.


Хөрөнгийн асуудал хүртэл энэ замыг ямар байдалд байлгах вэ? яаж тээврийн хэрэгслийн аюулгүй байдлыг хангах вэ гэдэг дээр ихээхэн санаа зовж байгаа. Энэ жил  засварын хөрөнгө дээр нэлээн хэмжээний 200-гаад сая төгрөгийн хөрөнгө төлөвлөгдсөн. Энэ хөрөнгөөр Лүн хүртэлх чиглэлийн замын нөхөөсийг ямар ч байсан асфальтаар бөглөхөөр ингээд тооцоо хийж байгаа, зарим ажлаа эхэлсэн. Лүнгээс цааш үнэхээр үр ашиг муутай байгаа, нөхөөс хийгээд ашиг муутай, тогтох ч үгүй болсон, зардал их болохоор болсон. Ийм учраас аргагүй эрхэнд зарим хэсгийн хучилтуудыг хуулж,  тэгээд байнгын  ус цацах ийм хөдөлгөөнийг хоёр жил  явуулахаас өөр аргагүй байгаа. Ингээд Мянганы сорилын сан, Дэлхийн банкны энэ бүтэхгүй бол дараа нь яах вэ гэдэг асуудлыг өчигдөр Сайдын зөвлөлийн хурал дээр манай  яаман дээр яригдсан. Дараагийн сангийн эх үүсвэр хайх ийм  асуудал руу орж байгаа. Ер нь бол төслөөр  иж бүрэн хучилтыг өөрчлөөд Чойр, Налайх чиглэл рүү явж байгаа замын хэмжээнд ийм  их засвар хийнэ гэж төлөвлөж байгаа. Ер нь Эрдэнэсантаас Улаанбаатар руу ЗО км замын их засварыг хийсэн. Эрдэнэсант, Арвайхээр хооронд засвар хийсэн, тэгэхээр энэ стандарт, энэ хэмжээндээ л хийх гэсэн төлөвлөгөөтэй байж байгаа.


Н.Алтанхуяг: Нэгдүгээр асуултанд хариулъя. Нийгмийн даатгалын шимтгэл нь Татварын багц хуульд өөрчлөлт оруулахтай холбогдуулан нийгмийн даатгалын шимтгэлийг өөрчлөх тухай асуудал их яригдсан. Энэ яригдаж яваа. Татварын хуультай хамт л орж ирж шийдэгдэх ийм учиртай байгаа. Нийгмийн хамгаалал, хөдөлмөрийн яам энэ дээр ажиллаж байгаа. 


Өнөөдөр бид нар татвар яриад байдаг чинь хүмүүсийг ажилд авах сонирхол маш бага болсон.  Цалингийн сангийн 19 хувиар нийгмийн даатгалын шимтгэл төлнө гэдэг бол ажил олгогч гэдэг хүн дээр очиж байгаа их томоохон дарамт  ихэссэн. Тийм учраас бид нар үүнийг судлаад энэ 19-ийг Сангийн яамны саналаар 13  болгох ийм боломж байна. Даатгуулагч бол ерөнхийдөө 10-ыг төлж байгаа. Энэ 1О-ыгаа л төлөхөд нэг их гэмтэй юм болохгүй юм байна. Ингээд нийлбэр дүнгээрээ 29 хувь төлж байсан байна, 2З хувь төлнө гэдэг бол хүмүүсийг ажилд авах, нийгмийн даатгалын шимтгэл  гэдэг нь нэлээн их хүнд дарамт болохгүй байх ийм бололцоо бүрдүүлэх юм гэж ингэж үзэж байгаа. Яг гэдэс дотор нь  ороод яаж хийх гэж байна вэ гэхээр 5 төрлийн нийгмийн даатгалын сангийн  гурвыг нь төсөв рүү авья. Тэр тэтгэврийн даатгалыг нь үлдээгээд эрүүл мэндийн  даатгалыг нь үлдээе. Нөгөө талд нь байгаа нөгөө  үйлдвэрлэлийн осол мэргэжлээс шалтгаалах өвчний даатгалыг аж ахуйн нэгж, тэр байгууллага руу нь өгөөд тэр нь цаашаа арилжааны даатгал маягийн юм руу өгвөл яасан юм бэ? 


Хоёр дахь тэтгэмжийн даатгалыг ер нь төсөв дээр авья. 3.7 тэрбум төгрөг юм билээ. Жирэмсний, амаржсаны бусад оршуулгын хэдэн төрлийн тэтгэмж гарч байгаа, үүнийг төсөв рүү авья. 


Гурав дахь ажилгүйдлийн даатгалыг төсөв рүү авья. Жилдээ 1.7 орчим тэрбум төгрөг гарч байгаа. Тэгээд ажилгүйдлийнхээ даатгалыг манай төсөв дээр  хөдөлмөр эрхлэлтийг дэмжих сантай уялдуулъя. Манайд өнөөдөр ямар гажигтай тогтолцоо үүссэн байна вэ гэхээр хөдөлмөр эрхлэлтийг дэмжиж байгаа сангаас  нэг суманд 20 үсчин бэлдсэн байгаа. Тэгэхээр  хэндээ ажилгүйдлийнхээ тэтгэмжийг өгнө вэ? хэнийгээ ямар мэргэжлээрээ сургана вэ гэдгийг нэг дор өгөхгүй бол хоёр талд ийм буруу үйл ажиллагаа явж байгаа юм билээ.  Ийм байдлаар бид нар энэ гурван сан тус бүрийг аваад цаана нь хоёр сан өөрөө өөрийгөө  ч даадаггүй юм л даа. Эрүүл мэндийн даатгалын сан нь арай гайгүй явж байгаа. Тэгэхдээ эрүүл мэндийн даатгалын сан жаахан үлдэгдэлтэй байгаа учраас эрүүл мэндийн даатгалын сангийн З, З хувь, ажил олгогчийн төлж байгаа, даатгуулагчийн төлж байгаа З хувийг тодорхой хэмжээгээр бүр болдог бол  1 хувиар чадахгүй бол 0.5 орчим хувиар бууруулах ийм тооцоо судалгаа хийж байгаа. 


Тэтгэврийн даатгалын ажил олгогчийн төлж байгаа 13.5, даатгуулагчийн төлж байгаа 5.5-ыг хооронд нь гүйлгэе гэж байгаа. Ингэснээр нийлбэр дүнгээрээ шимтгэлийн хувь хэмжээ 6 орчим хувиар буурна. Энэ бол хүмүүсийг ажилд авах сонирхлыг нэмэгдүүлэхэд том дэвшил болно гэж үзэж байгаа юм. Таны хэлж байгаа тэр  тэтгэврийн даатгалын дотор тал руу би орж яримгүй байна.  Баярсайхан сайд дараа хариулах байх. Ер нь нийгмийн хамгаалал, хөдөлмөрийн яам энэ дээр нэлээн сайн ажиллаж байгаа юм билээ. Одоо манай дээр би нэг тоо хэлэхэд тэтгэврийн даатгалын сан чинь 66 тэрбум нь даатгалын шимтгэлээс аваад 44 тэрбум нь улсын төсвөөс гараад явж байгаа ийм л сан байгаа, энэ сангийн хувь заяа цаашид яах вэ гэдгийг тусад нь ярьсан нь дээр. Нийгмийн хамгаалал, хөдөлмөрийн яам ажиллаж байгаа юм. Баярлалаа. 


Ц.Сүхбаатар: Яг төсөвтэй хамааралтай  юмаа өөрийнхөө эрх хэмжээний юмыг маш тодорхой байр суурьтай яримаар байна. 1995 оноос өмнө тэтгэвэрт гарсан хүмүүсийн тэтгэвэрт гарах хөрөнгийг улсын төсөв жил бүрийн төсөвтөө тусгаж санхүүжүүлнэ гэсэн хууль 1995 оноос хэрэгжээд өдий болтол бүрэн төгс утгаараа хэрэгжихгүй байгаа тухай энэ талаар тодорхой хариу өгөөч. Yндсэн татварын орлого гэдэг дотор нийгмийн даатгалын шимтгэлийн орлого ордоггүй дэлхий нийтийн жишиг байгааг өнгөрсөн үед үүнийг оруулаад татварын орлого дотор оруулчихсан. Yүнээсээ гарах юм уу үгүй юу гэж бодлогын шинэчлэлийн шинж чанартай юм би асууж байна. Тэгэхээр та  зах зээлийнхээ шугамаар явж байгаа З, 4 даатгалын ямар ч ачаалал үүсгэхгүй даатгалыг төсөв рүү авья, ажилгүйдлийн даатгал, үйлдвэрлэлийн ослын даатгал, эрүүл мэндийн даатгал энэ бүгд чинь  яг жинхэнэ утгаараа өөрөө өөрийгөө санхүүжүүлээд явж байгаа даатгалууд. Энэ чинь олон улсын байгууллагаас хүлээн зөвшөөрөгдсөн дэлхий нийт үүнийг чинь хүрч ирээд сайшаадаг, монгол энэ тогтолцоо руу орчихсон байна гэж  ганц урдаа барьдаг юм чинь энэ шүү дээ. Тэгээд энэ гурвыг аваачаад манайх улсын төсөв дээрээ авна, заримыг нь тарааж бутраана гэж энд ярьчихаад тэгээд цаанаа болохоор тэр улсын төсвийн нуруун дээр ачаалал нь ихдээд байгаа тэр тэтгэврийн даатгалын сангаа яах юмбэ, тэр  татварын орлого, шимтгэлийн орлого хоёроо холиод татвар гэсэн ойлголтоор татвараа авчихаад төрийн сангийн нэг тогоонд хийчихээд яваад байгааг яах юм бэ? гэсэн ийм асуудал асуусан шүү дээ.  Тэгээд та бусад сайдуудтайгаа санал нэгдээгүй гэж хэлсэн мөртлөө Сангийн сайд ийм бодлого явуулж болохгүй, зах зээлээс ухарч байна та?


Н.Алтанхуяг: Зах зээлээс ухарсан юм байхгүй л дээ.  Бодлого зөв томъёолъё л доо. Энэ хүмүүсийг ажилд авах сонирхлыг аж ахуйн нэгж болоод бусад газруудад тэр сонирхлыг нь зүйтэй юу? үгүй юу? эхлээд түүнийгээ шийдье. Зүйтэй гэж үзвэл нийгмийн даатгалын шимтгэлийг ямар нэгэн хэмжээгээр бууруулна. Бууруулахаас өөр арга зам байхгүй. Хэдэн хувь гэдгээ тэгвэл Их Хурал дээр яриад шийдэх хэрэгтэй. Бодлогоор нь зөв томъёолно гэж бид үзэж байгаа. Зөвхөн  Сангийн яамны байр суурийг ч хэлээд байгаа юм биш л дээ. Yнэхээр бас Засгийн газар дээр бид нар энэ хүмүүсийг ажлын байртай болгох, хөдөлмөр эрхлэх, тэгээд гар дээр нь очдог цалингий нь нэмэгдүүлэх, энэ чинь өөрөө том бодлогын асуудал учраас бид нар үүнийг дэмжиж байгаа юм. Уг нь Сангийн яам бас ингээд үнээ бууруулна гэж яриад байдаг гээд бид нарыг шүүмжлээд байгаа шүү дээ, угтаа. Тэгэхээр бид нар Сангийн яам зөвхөн төсөв рүү мөнгө оруулдаг гэдэг нүдээр хардгаас жаахан ангижрах гэж оролдоод харин түүндээ бас шүүмжлэл аваад суугаад байгаа. Тэгэхдээ бид шантрахгүй л байна. Тэгээд энэ дээр хэдүүлээ зөв л юм хийе. Холилдож хутгалдсан юм байхгүй. Төрийн сан гэж нэр байгаа, тус тусдаа данстай. Тэгээд тэр даатгалынх нь өөрөө тэр юмнаасаа мөнгөө аваад явдаг. Төсөв өөрөөсөө өгдөг 44 тэрбум төгрөгөө өгч л байгаа. Би нэг юмнаас болгоомжилж байгаа нь тэтгэврийн даатгалын сан бол одоо энэ дээр нарийн ярих асуудал биш л гэж би үзэж байна. Ер нь бол  бид ярих ёстой, зөв тогтолцоог олох ёстой. Тэгэхдээ төсөвт үүрүүлээд хаяна гэдэг агуулгаар угаасаа ярьж болохгүй. Ийм л байдалтай байна.


Р.Раш:  Тэтгэврийн зөрүүг арилгана гэж яриад байдаг 1995 оноос өмнөхийг хойнохтой. Энэ ер нь арилгана гэж ярих чинь хэр зөв ийм зүйл юм бэ? 1995 оноор заагласан тэр босгыг алхуулахыг арилгана гэж ингэж ярьж байгаа байх. Тэгэхдээ их хүндрэлтэй асуудал юм. Арилгана гэж байгаад ойртуулна гээд бичвэл ард түмнийг уурлуулна гэж үзэх юм болов уу яах юм бол, нэгдүгээрт.


Хоёрдугаарт, энэ чинь нийгэмд янз бүрийн хөдөлмөр эрхэлж байсан хүмүүс тэтгэвэрт гарч байгаа. Тэдгээрийг хооронд нь ижил тэтгэвэр авна гэсэн ийм ойлголт л манай нийгэмд түгээд байна гэж би боддог юм.  Тэр хүнд хүчир ажил хийж байсан нь, хөнгөн жижүүр хийж байсан, ер нь тэгээд тэтгэвэрт гарах юм бол адилхан л мөнгө авна гэсэн ийм л ойлголт нийгэмд бий болчихсон юм биш үү гэсэн  нэг ийм ойлголт байгаа юм, та бүхэн юу гэж бодож байна вэ?


Цааш нь  Засгийн газрын мөрийн хөтөлбөр  гэж Yндсэн чиглэл гэж намар ярьж байгаад болохыг нь 2005 оны төсөвт оруулаад болохгүйгий нь баахан юмнуудыг нь шуудай руу чихэж байгаа юм шиг хойш нь хийсэн. Тэгээд тэр асуудлуудаас чинь ингээд эргээд харахаар зэрэг энэ 2006-2008 оны хүрээ гэдэг дээр хэр хамаарсан юм бэ гэж би тавьж байсан ганц нэг асуудлуудаа л харж байгаа юм. Тэгээд тэд нар маань ерөөсөө байхгүй.  Бүгдийг тарааж бичээгүй л дээ. Өнөөдөр хүрээ гэдэг мэдэгдэл гэдгийн ерөнхий асуудал байгаа байх. Тэгэхдээ зарчмын гэж хэлж болохоор. Тухайлбал Өмнөговь аймгийн ер нь өмнө  зүгийн бүс нутгийн хөгжил гэдэг бол ерөнхийдөө Монголчууд битгий хэл дэлхий нийтийн анхаарлыг татах ийм л болж байна. Тэгээд хүссэн хүсээгүй Нийслэл Улаанбаатартай холбогдож ингэж явж л таарна. Дунд нь байгаа Дундговийг тойрохгүй нь мэдээж, дээгүүр нь гарахгүй. Тэгээд үүнтэй холбогдуулаад би өмнө чиглэлд явж байгаа авто замын тухай асуудлыг одоо ер нь харж үзэх цаг болсон юм биш үү гэдэг талаар намар  хачиг хувалзандаа хүртэл хэлж байж ярьж байснаа санаж байна. Yүнийг эргэж харсан, хайхарсан тийм юм байна уу? Тэр сайдын багц гээд байна тэр уутанд нь шагайгаад харахад байхгүй.  Тэгээд тэнд нөхцөл тийш нь уриалан дуудаж байдаг. Бид тэр өөр чиглэл рүү яриад байдаг. Тэгэхдээ би энэ хойд чиглэлээр явж байгаа замтай ямар нэгэн талаар барьцалдаж, урагшаа юм тусахгүй байна гэж  нүдэндээ нулимс гүйлэгнүүлж ингэж ярьж байгаа юм бишээ. Yүнийг анхаарах боломж байна уу гэж асуумаар байна. 


Гуравдугаарт, Замын-Yүд нээлттэй бүс гээд эртүүд бид нар чинь шороон шуурган дундуур туг мандуулж байгаад  ирсэн. Замын-Yүдийн усны тухай асуудал. Эрт орой хэзээ нэгэн цагт үүнийг анхаарахгүй бол гантай зун болох юм бол Эрээнээс 10, 40 литрийн бетоноор зөөж байгаа шүү. Тэнд суугаагүй хүн тэндэхийн ажил амьдралтай төдийлөн холбоогүй хүн зүгээр нэг  Эрээнээс вагон, автобусаар гарчихаад жаал наймаа эргүүлж дэлгүүрээр хэсч байгаад ирсэн хүмүүст энэ чинь мэдэгдэхгүй. Yүнийг манай улс  анхаарч хандмаар байгаа юм. Тэгээд Замын-Yүдийн бүс нутаг гэдгийг анхаармаар байдаг юм. Тэр нь олон улсын бизнес хөрөнгө оруулалтыг хүлээгээд  тэгээд даалуу үүлүү тавина гээд ийм юмыг ингээд суугаад байвал Замын-Yүдийн хөгжил дэвшлийн талаар бид нар нэлээн яггүй л болох байх. Энэ талаар би энэ Төсвийн хүрээний мэдэгдлийг зохиосон хүмүүсээс сонирхмоор байна. Баярлалаа.


Д.Нанзаддорж: Раш гишүүний нэгдүгээр асуултанд хариулъя. Тэгэхээр тэтгэврийн зөрүү гэдэг асуудал ер нь  1995 оноос өмнө тэтгэвэр тогтоогдсон 1995 оноос өмнө цалин авч байсан цалингийнх нь өсөлт 1995 оноос хойш тэтгэвэр тогтоогдсон цалингийн өсөлтөөс их доогуур байгаа учраас энд бид итгэлцүүр гэдэг юм авч хэрэглэж байгаа. Yүнийг 1995 оны үед  8О гэдэг итгэлцүүрээр тогтоож байсан. 2005 оны төсөвт бид нар 100 болгож тэр итгэлцүүрийг ойртуулж тэгэхдээ хамгийн гол нь тухайн хүний эрхэлж байсан хөдөлмөр, авч байсан цалин болон ажилласан жилийг харгалзаж үзэж тэр итгэлцүүрээр ингэж тооцож,  зөрүүгий нь арилгах, бүх хүмүүсийн тэтгэврийг нэг зэрэг нэг адилхан болгох биш хийж байгаа хөдөлмөр, авч байсан цалинтай нь уялдуулж, тэр итгэлцүүрээр тооцож үзэх энэ асуудлыг ярьж байгаа юм гэж ойлгож байгаа. Yүнийг  2006 онд  Нийгмийн хамгаалал, хөдөлмөрийн яамтай нарийвчлан тооцоо хийгээд 2006 оны итгэлцүүрийг бид 120, 2005 онд 100 гэж байсан бол 120 гэдэг итгэлцүүрээр тооцчихвол энэ хоорондын ялгаа 1995 оноос өмнө байсан цалингийн инфляцийн өсөлтийн ялгаа одоогийнхтой зэрэгцэж очиж нэг түвшинд тогтоогдох юм байна гэдэг ийм тооцооллыг хийж бид нар энэ зөрүүг арилгана гэж ярьж байгаа юм. Баярлалаа.


Р.Раш: Ер нь бол энэ чинь  хөгшин хүмүүс ингэж л үзээд байх шиг байгаа юм. Ерөөсөө бид нар цөмөөрөө дарга ч  байсан, цэрэг ч байсан адилхан  тэтгэвэртэй болох юм гэж ойлгоод байх шиг санагдаад байгаа юм. Энэ чинь буруу байлгүй бодвол,  ямар хувь хэмжээ энэ нийгэмд оруулсан юм түүгээрээ л тэтгэврээ авна шүү дээ.


Д.Нанзаддорж: Тэр бол биш. Хамгийн гол нь тухайн үед хөдөлмөр эрхэлж байсан хөдөлмөрийн ялгавраар л тогтоосон цалингийнхаа хэмжээг харгалзаж тогтооно. Бүх хүнийхийг тэгж тэгшитгэнэ гэсэн ойлголт бишээ гэж ойлгож байна.


Очирбат:  Энэ жил Өмнөговь, Дундговь  чиглэлд  хоёр хэсэг газар нийтдээ 50-иад  км газрыг сайжруулахаар тендер зарласан байгаа, хайрган зам. Энэ 10-наас эхлээд  замын ажилд бараг орох байх. Энэ чиглэлд явж байгаа замын хөдөлгөөний эрчим бага байгаа учраас ойрын жилүүдэд хатуу хучилттай зам барих боломжгүй байгаа. Ийм учраас хайрган замын  хэмжээнд сайжруулахаар төлөвлөөд явж байгаа. Ирэх жил мөн адил энэ хэмжээний замыг  үргэлжлүүлэн барихаар бид төлөвлөж байгаа. Улсын төсвөөс энэ хөрөнгийг гаргаж чадахгүй байгаа. Ийм учраас Замын сүлжээг сайжруулах арга хэмжээний энэ төлөвлөгөөнөөс жил бүр  ийм хэмжээний замыг энэ чиглэлд сайжруулъя, ойрын З-4 жилд нийтдээ жил бүр 40-50 км  зам сайжруулаад байхаар ингэж төлөвлөж байгаа. Баярлалаа.


Р.Раш: Чи Очирбат аа ийм л юм яриад байх юм. Ерөөсөө  замын хөдөлгөөний эрчим бага гээд намар ч мөн иймэрхүү маягийн лекц уншаад байсан. Тэгээд энэ яг машиныг нь тоолж чадаж байгаа юм уу? ядаж  түүвэрчилсэн маягийн харуул эргүүл гаргаад тоолдог, үздэг юмаа гаргасан юм байна уу? би үүнийг үнэхээр хүсээд байгаа юм, танилцмаар байгаа юм. Тэгээд нэг юм болохоор зэрэг эрчим бага гэж яриад байдаг.  Яг хэрэг дээр бол  хүнд даацын авто машин  өнөөдөр Өмнөговь руу явж байгаа. Айвенхоу майнз  гэдэг машинууд Улаанбаатар  орж эвдэрсэн машинаа авчирч өгч, энэ тэр болгочихоод эргүүлээд  янз бүрийн байдлаар ийм хүнд даацын машинууд чинь тэр  зүгт явж байгаа. Тэгээд ингэж яриад байж болж байна уу? 


Очирбат: Тэгэхээр улсын чанартай нийт замын 6 цэгт автомат тоолуур тавьчихсан байж байгаа. Төв аймгийн наад талд тэр мөнгө хураадаг товчооны хажууд хүн харвал жижигхэн төмөр хайрцаг шиг юм байж  байгаа, автомат тоолуур. Өдөр болгон бүх машинуудыг  үүгээр тоолж байгаа гэх мэт хэд хэдэн газар тавьсан. Цаашаа жилд 4 удаа.


Р.Раш: Хаана байгаа юм бэ?


Очирбат: Төв аймаг ороход наад талд нь мөнгө хураадаг цэг  бий. Түүнээс 100 метрийн зайтай.


Р.Раш: Хээр байгаа юм уу, хүн харж байгаа юм уу?


Очирбат: Цаад талд нь  мөнгө хураадаг хүмүүс харж байгаа.


Хоёрдугаарт, улиралд нэг удаа 72 цагийн хөдөлгөөний эрчмын тооллого хийж байгаа. Тэгэхээр яг энэ урагшаа чиглэлд үнэхээр хүнд даацын машин явах нь  явж байгаа. Гэхдээ хоногт 100-150 машин явж байгаа. Тэгэхээр ийм нөхцөлд хайрган зам засч сайжруулахаас өөр арга байхгүй байгаа. 500 машин хүрч байж хатуу хучилттай зам тавих болчихоод байгаа юм.


Сүрэнхор: Замын-Yүдийн чөлөөт бүсийг байгуулахаар олон улсын тендер зарлагдаад  олон улсын нэг компани энд оролцохоор шалгарсан байж байгаа. Энэ компаний өөрсдийнх нь мэдэгдэж байгаагаар энэ зунаас эхлээд  дэд бүтцийнхээ ажил руу орж эхэлнэ гэж байгаа. Тэгэхээр усны хайгуулын ажил бол хийгдчихсэн, Замын-үүдэд бололцооны  усны нөөц байна. Yүнийг Японы Жайка байгууллагын чиглэлээр хийсэн, мөн бусад чиглэлээр ч гэсэн тодорхой судалгаанууд хийгдсэн байж байгаа. Тэгэхээр  энэ чөлөөт бүс байгуулагдсанаар Замын-Yүдийн энэ бүс нутагт, ер нь говийн бүс нутагт цаашдаа тодорхой хэмжээгээр дэд бүтцийг нь шалгарсан компани өөрсдийнхөө юман дээр бүгдийг нь байгуулна, мөн бусад чиглэлээр холбогдох  барилга байгууламж байгуулагдах учраас бас хөгжилд тодорхой хувь нэмэр оруулна байх гэж бодож байна.


Д.Ганхуяг: Баярлалаа. Төсвийн орлого 2005 онтой харьцуулахад 2006, 2007, 2008  онд ЗО-4О хувь дунджаар өсөх хандлага байгаа юм байна. Тэгээд энэ асуудалтай уялдуулж, ер нь татварын баазыг өргөтгөх боломж байгаа гэж үзэж байгаа. Өнөөдөр хувийн хэвшлийн, хөдөлмөр эрхлэлтийн явцад албан бус хөдөлмөр эрхлэлт их байгаа. Өөрөөр хэлбэл үүнийг З5 хувьтай гэж ярьдаг. Тэгэхээр үүнийг бичил, жижиг, дунд болгож хөгжүүлэх, эдийн засгаа өөрөөр хэлбэл ил тодорхой болгох. Энэ чиглэлд ямар эрх зүйн  орчин шаардлагатай гэж үзэж байгаа вэ? тэгээд хамгийн гол нь ажлын байрны хязгаарлагдмал байдал, зөвхөн үйлчилгээ, худалдаа гэсэн, нөгөө талаас өөрийн оронд бэлэн бүтээгдэхүүний үйлдвэрлэл, өртөг унах ийм чиглэл сайн хөгжихгүй байгаа. Дэлхийн банкны экспертүүдийн  дүгнэснээр бол Монгол Улсад ажилгүйдэл, ажлын байрны асуудал шийдэгдэхгүй байгаа нь боловсруулах үйлдвэрийн салбар, мал аж ахуйн гаралтай бүтээгдэхүүн, ер нь дахин сэргээгддэг байгальдаа ээлтэй түүхий эдийг боловсруулах үйлдвэр хөгжихгүй байгаатай холбоотой гэсэн ийм дүгнэлт хийсэн. Тэгэхээр энэ мал аж ахуйн гаралтай болоод бусад түүхий эдийг гадагш татвартай, татваргүй, татвараас хурааж авч чадалгүй гаргадаг энэ асуудал дээр экспортын гаалийн татварын өөрчлөлт хийх үү?  Энэ дээр Yйлдвэр, худалдааны яамнаас хуулийн төсөл санаачлан явж байгаа. Энд төрийн төсөвт орлого нэмэгдэх хандлагатай байгаа, энэ дээр ямар бодолтой байна вэ? нэгд.


Хоёрдугаарт,  Монгол Улсын төрийн албан хаагчдын нийт тоо хүн амтайгаа харьцуулахад бусад орны жишгээс ямар түвшинд байдаг юм бэ? миний ойлгосноор бол харьцангуй өндөр түвшинд байдаг 7.6 орчим хувьтай байгаа.  Тэгээд энэ  засаг захиргааны  шинэтгэлтэй уялдуулж  энэ зохистой харьцаанд оруулах, нөгөө талаас төсвийн албан хаагчтай холбоотой зардал, цалин гуравны нэг хувийг эзэлдэг, бусад зардал нь гуравны хоёр хувийг эзэлдэг, энэ бол зохистой бус харьцаа. Энэ бол тодорхой өөрөөр хэлбэл цалин 50-60 хувийг доод тал нь эзэлж байгаа. Өөрөөр хэлбэл нийт төсвийн ажилчдын тоог зохистой болгох, засаг захиргааны нэгжийн шинэтгэлтэй уялдуулж, цалин хөлсийг нэмэхтэй холбоотой боломж бол төсвийн орлого нэмэгдэх юм чинь гарах боломж байна гэсэн  хоёр дахь асуулт байна. Энэ дээр ямар бодлого баримталж байгаа вэ? Засаг захиргааны нэгжийн шинэтгэл дээр? өөрөөр хэлбэл төрийн албан хаагчдын тоо нэмэгдэх үү? Хасагдах уу гэсэн асуулт байна.


Гуравт нь, энэ хүүхдийн мөнгөтэй холбоотой асуух зүйл байна.  Нийгмийн халамжийн хэлбэр дотор  хамгийн шударга хэлбэр энэ мөнгөөр олгох хэлбэр бол. Бусад оронд бол гэр бүлийн нэмэгдэл гэж явдаг.  Ер нь хүүхэд бол бид бүхэн мэдэж байгаа, хуулиар хөдөлмөр эрхлэх боломж байхгүй. Тэгэхдээ зах зээлийн нийгмийн шаардлагаар адилхан зардал гардаг. Түүнээс гадна залуучууд ахмадуудын хувьд залуучууд хөдөлмөр хийх боломжтой. Харин төр, засгаас  хөдөлмөр эрхлэх боломжийг нь бодлогоор  зохицуулах ийм шаардлага байгаа. Ахмадуудын хувьд бол тэтгэврээ авдаг, энэ нь инфляци юмны үнэтэй уялдуулж нэмдэг. Тийм учраас нийгмийн халамжийн зардлыг зөв зохистой болгох тал дээр бас ямар бодлого баримталж байна вэ? энэ хүүхдийн мөнгөний гол зорилт нэгдүгээрт, эх орны ирээдүй болсон хүүхдүүдийг  мөр бүтэн, гэдэс цатгалан, сурч боловсрох нөхцөлийг бүрдүүлэх. Хоёрт нь, хүн амаа өсгөх зорилт байгаа байх. Цаашид нэгэнт төрийн төсвийн орлого 2006 оноос нэмэгдэж байгаа учраас хүн амаа өсгөх зорилтын үүднээс хоёр дахь хүүхэд дээр нь 2О хувь  нэмдэг ч юм уу, суурь мөнгөө, гурав дахь хүүхэд дээр нь 40 хувь нэмдэг ч юм уу ийм байдлаар шийдэх боломж байгаа юу? энэ Нийгмийн хамгааллын яамтай холбоотой байх, гэхдээ төрийн төсвийн орлого цаашдаа нэмэх боломж байна уу гэсэн ийм З асуултыг асууя.


Л.Зориг: Эхний асуултанд хариулъя. Мэдээж татварын шинэчлэл хийхтэй холбогдуулж зөвхөн хувь хэмжээг бууруулчихаад төсвийн орлогоо алдаад зогсоно гэж бид  төлөвлөхгүй байгаа. Yүний цаана  татварын бааз сууриа өргөжүүлж, татвар хураах үйл ажиллагаагаа улам боловсронгуй болгох замаар  төсвийн орлогын бүрдүүлэлтийг сайжруулахад анхаарч ажиллана. Энэ хүрээнд бид нар энэ татварын хуулиудад оруулж байгаа өөрчлөлтүүдэд нэлээд зүйлийг тусгаж байгаа. Тухайлбал,  НӨАТ төлөгчдийн бааз суурийг нэмэгдүүлэхийн тулд одоо 10 сая төгрөгийн орлоготой аж ахуйн нэгжүүд НӨАТ төлөгч  болдог бол үүнийг 5 сая болгож бууруулъя, ингэвэл одоогийн НӨАТ төлөгчдийн бааз суурь маань  хоёр дахин нэмэгдэх юм. 


Мөн иргэдтэйгээ ажиллая. Хүн амын  орлогын албан татварын хувь хэмжээг аль болохоор нэг хувьд шилжүүлээд тэгээд бүгдээрээ татвараа төлдөг болох энэ зорилтыг хангая.  


Гурав дахь асуудал бол өөрийн чинь хэлж байгаа албан бус сектор буюу далд эдийн засгийг судалгааг салбар бүрээр хийж, түүнийг яаж татварт хамруулах вэ? энэ чиглэлээр татвар ногдуулах, хянах талаар мөрдөж байгаа  хууль тогтоомжоо боловсронгуй болгох ийм шаардлага байгаа. Ингэсний үр дүнд бид нар  дээр хэлсэн зорилтыг хангах бололцоотой юм. Баярлалаа.


С.Энхбаяр: Боловсруулах ажлын хувьд өнөөдөр манай улсын эдийн засагт үнэхээр гол төлөв ажилбарыг нь бүтээгдэхүүний үйлдвэрлэлт, тухайлбал уул уурхайн олборлох аж үйлдвэр бол 60 гаруй хувийг эзэлж байна. Боловсруулах аж үйлдвэр одоогоор 20 гаруй хувийг эзэлж байгаа. Тэгэхээр цаашдаа энэ эдийн засгийн өсөлтийнхөө бодлогын хувьд ч гэсэн бид аль болох боловсруулах аж үйлдвэрийг илүү түлхүү нэмэгдүүлэх, ингэснээрээ эдийн засгийнхаа бүтцэд илүү олон төрөлжилтийг бий болгох бодлогыг гарцаагүй тууштай баримтлах ёстой. Энэ дээр боловсруулах аж үйлдвэрийн салбарыг хөгжүүлэхэд олон талын бодлогын уялдаатай асуудлууд байгаа. Экспорт, импортын гаалийн татварын асуудлууд яригдана. Yүнээс гадна манай дотоодын ажиллах хүчний мэдлэг чадвар, яг энэ боловсруулах аж үйлдвэрт  ажиллах шаардлагатай мэргэжилтэй ажилчдыг бэлтгэх бодлогоос эхлэх ёстой гэсэн ийм бодолтой байгаа. Одоо наад зах нь авто замын асуудал дээр гэхэд л гадаадын хөрөнгө оруулагчид орж ирэхэд шаардлагатай  машин механизм дээр ажиллах мэргэжлийн ажиллагсад хүртэл дутагдалтай байх гэх мэтээр ийм бодлогын  хувьд боловсруулах аж үйлдвэрээ дэмжих ийм цогц асуудлуудыг бид бодох хэрэгтэй гэдэг дээр санал нэгтэй байна.


Б.Баасанхүү: Ганхуяг гишүүний З дахь асуултанд хариулъя. Төрийн албан хаагчтай холбоотой асуултанд хариулъя. Yнэхээр манай төрийн албан хаагчид 124 мянга, дараагийн жилд 126 мянга болохоор бид нар тооцоон дээрээ оруулж ирсэн байгаа. Энэ нь Монгол Улсад хөдөлмөр эрхэлж байгаа 7-8 хүний нэг нь төрийн албанд ажиллаж байна гэсэн ийм үзүүлэлт гарч ирж байгаа. Тэгээд манай төрийн албаны бүтцийг харж үзэх юм бол гүйцэтгэх ажилтан техник ажилтнуудын харьцаа үйлчилгээний ажилтнуудыг харьцааг анзаарвал 50 төрийн албан хаагчийн нэг нь үйлчилгээний ажилтан, нөгөө дөрөвтөө үйлчилдэг ийм харьцаанууд байгаа явдал нь цаашид энэ харьцаан дээрээ ажиллах үүднээсээ  бас ажиллах  шаардлага байгааг харуулж байгаа.


Манай  цалингийн тогтолцоо гээд олон төрийн албан хаагчдын  цалин бол  2003 онд манай ДНБ-ний 8.5 хувь хүртэл байсан, одоо зарим талаараа цалингаа барих бодлого явуулж байгаагаар энэ хувь хэмжээ нь буурч байгаа боловч нэг хүнд очиж байгаа  нэг төрийн албан хаагчид ногдож байгаа цалин бол тодорхой хэмжээгээр өсч чадахгүй байгаа учраас хамгийн түрүүнд шийдвэрлэх арга хэмжээ бол  энэ төрийн албаныхаа тогтолцоог боловсронгуй болгох, энэ үйлчилгээний ажилтан, гүйцэтгэх ажилтныхаа харьцааг зөв болгох, ингээд аажмаар энэ  харьцааг зохицуулсныхаа хувьд нэг төрийн албан хаагчдын сарын цалин нэмэгдүүлэх боломж талаас нь ажиллах шаардлагатайг харуулж байгаа юм.


Д.Чимэддагва: Хүүхдийн мөнгөн олговроос гадна өрх, гэр бүлийн ямар асуудлууд байна вэ гэж. Одоогийн хууль тогтоомжийн дагуу 6 зүйлийн тэтгэмж байгаа, нийгмийн халамжийн сангаас  олгодог, даатгалын санд хамрагдаагүй. Энэ хүмүүс жирэмсний, амаржсаны тэтгэмж олгодог, хүүхэд асарсны тэтгэмж олгодог, нярай хүүхдийн тэтгэмж олгодог, ихэр хүүхдийнх, бүтэн өнчин  хүүхэд үрчлэн авч өсгөсөн гээд олон төрлийн тэтгэмжүүд байгаа. Заримыг нь бид нар түрүүн ярьж байгаад 1 насны гэдэг дээр харгалзан үзэж тооцсон юм бий.


Энэ бол Халамжийн хуулийг иж бүрнээр нь өөрчлөөд Нийгмийн халамжийн тухай хууль, хөгжлийн бэрхшээлтэй иргэдийн нийгмийн хамгааллын хууль, ахмад настны нийгмийн хамгааллын хууль гэсэн шинэчилсэн найруулгаар оруулж байгаа. Энэ хуульд эдгээр асуудлыг дахин авч үзэж нягтруулах, олгож байгаа тэтгэмжүүдээ оновчтой болгох энэ талын асуудлууд бүрэн тусгагдаж байгаа. Сүүлийн асуулт нь тэр хүүхдүүдэд тодорхой хувиудаар нэмэгдэл  олгоё гэж байна. Хөрөнгийн асуудал энэ дээр хүндрэлтэй.  Түрүүн өглөөний хэлэлцүүлэг дээр 4 тэрбум  төгрөг  хэмнэж байгаа юм шиг харагдаад байгаа юм.  Энэ бол сүүлийн 6 сараас эхлээд 260 мянган хүүхэд шинээр орох учраас ийм төсөвлөгдсөн юман дээр харагдаж байгаа. Ирэх жилээс 21 тэрбум төгрөг тэртэй тэргүй бүх хүүхдүүдэд З мянган төгрөг  шаардагдана. Нэг хүүхдэд 1 мянган төгрөг нэмэхэд л 7.2 тэрбум төгрөг жилдээ нэмж шаардагдах ийм тооцоо байгаа. Хөрөнгийн асуудлыг Их Хурлын гишүүд үзээд үнэхээр ингэж суулгадаг бол бидэнд үүнийг нэмэгдүүлээд олгож болох юм. Гэхдээ хүүхдийг ингэж ялгавартайгаар тооцох нь харин зөв үү? Буруу юу? хуулиндаа ямар заалтууд зөрчигдөх вэ гэдгийг бас анхаарах байхаа гэж бодож байна. Баярлалаа.


Г.Адъяа: Энэ 2006-2008 оны төсвийн төсөөлөлд  эдийн засаг болон нийгмийн хөгжлийн зарим асуудлаар ухралт хийсэн ийм тооцоог гаргасан байгаа юм. Жишээлбэл гадаад худалдааны алдагдал ерөөсөө  дорвитой буурахааргүй ийм үзүүлэлт харагдаж байгаа юм. 150 гаруй сая  төгрөгийн ийм алдагдал. Тэгэхээр энэ бол 1989-90-ээд оны үед л ийм түвшний алдагдал байсан гэж ингэж үздэг ийм байдал ажиглагдаж байгаа юм.


Нөгөө талаар эдийн засгийн өсөлт өнгөрсөн 5 жилийн дунджаар 5.3 хувьтай байгаа. Бид улсын  өнгөрсөн 2005 оны төсвийг хэлэлцэх үед өсөлтийг 7 хувьд хүргэхээр төлөвлөсөн байгаа. Гэтэл бид 5.3-тай гарахаар ийм тооцоо хийсэн байгаа. Энэ эдийн засгийн өсөлт буурч тооцож байгаа шалтгаан нь юу байна вэ? жишээлбэл дундаж хугацаанд үнэхээр 5.3 хувиас хэтрэхгүй байх юм уу? өнгөрсөн онд эдийн засгийн өсөлтийг 10.6 хувьд хүрсэн гээд бүх дэлхийгээр бахархаж цацсан шүү дээ. Тэгсэн өнгөрөгч жилүүдэд ийм түвшинд буурах ямар шалтгаан байгаа юм бэ? мэдээжийн хэрэг зарим томоохон орд газруудыг эзэмшихтэй холбогдуулаад зохих хэмжээний өсөлт гарна гэж хөтөлбөрт харьцуулж дурдсан байгаа. Энд холбоогүй болж байгаа юм уу? үүнийг тайлбарлаж өгөөч.


Гуравдугаарт,  нийгмийн хүрээнд тодорхой ахиц гарахаар дорвитой зүйл энд орохгүй байна.  Сая Алтанхуяг сайдын хэлж байгаагаар бол төсөвт байгууллагад ажиллагсдын цалингийн доод хэмжээгий нь тогтоогоод тэгээд ямар түвшнээр цалинжуулахыг төсвийн захирагч нар мэддэг болохоор ийм   санал ярьж байна л даа. Энэ санал байх.  Тодорхой хэмжээгээр энэ тооцоонд ороогүй байх. Доод цалинг тогтооно гэдэг бол төсөвт байгууллагын ажиллагсдын  тодорхой ажил мэргэжлийн ажилчдын хувьд нийгмийн баталгаа алдагдах ийм байдалд хүрнэ. Тийм учраас миний ойлгож байгаагаар энэ 2006 оны төсвийн төсөөлөлд үнэхээр төсөвт байгууллагад ажиллагсдын цалин бол дорвитой нэмэхээр  гэхдээ үүнийг мэдээжийн хэрэг тооцооны үзүүлэлт хэрэгтэй. Ер нь цалинг ЗО хувиас доошгүй нэмэх шаардлага байгаа. Өнгөрсөн оны  инфляцийн байдал, энэ оны эхний хагас жилийн байдал, явцыг харахад ер нь цалин хөлсийг бид үнийн өсөлтөөс түрүүлүүлж өсгөх тэр бодлогоо баримтлах юм бол ер нь 25-30 хувь элбэг төсөөлөлд тусгах ийм шаардлага байгаа гэж ингэж үзэж байна. Тийм учраас энэ чиглэлээр энэ төсөвлөж байгаа хөрөнгө маань ямар хэмжээний мөнгө шаардагдаж байна вэ? үүнийг хэлж өгөөч.


Дараа нь, тэтгэврийн зөрүүг арилгахтай холбогдсон 12.1 тэрбум төгрөг маань яг итгэлцүүрийг 120 хувиар авахад  тооцсон хөрөнгө гэж би ойлголоо. Тэгэхээр ийм итгэлцүүрийг авахад тэтгэврийн зөрүү бүрэн хэмжээ арилахгүй байхаар ийм тооцоо бол бас байгаа юм. Yүнийг хаана хийсэн тооцоо байна вэ? үүнийг тайлбарлаж өгөхгүй юу. Хамгийн шударгаар асуудлыг шийдье гэвэл өнөөдрийн авч байгаа 2004 оны түвшингээр авч байгаа тодорхой ажил мэргэжлийн хүмүүсийн тэтгэврийн хувь хэмжээг бид 1995 оноос өмнө ажиллаж байсан тодорхой ажил мэргэжлийн хүмүүстэй харьцуулаад тооцоо гаргахад бодитой гарна л даа.  Энэ хоёрыг харьцуулж үзээд зөрүүгий нь арилгах юм бол үнэхээр тэтгэврийн зөрүүг арилгана гэж хэлж болох юм. Ингэж арилгахад 12.1 тэрбум төгрөг хүрэхгүй тооцоо байгаа.  Бидний өнгөрсөн жилийн төсөвт төлөвлөсөн 7.5 тэрбум төгрөгөөр тооцоход л энэ асуудал тодорхой ийм үзүүлэлт болж харагдаж байгаа. Yүнийг тодруулах шаардлагатай байна.


Дөрөвдүгээрт, үнэхээр энд нийгмийн зарим үзүүлэлт ирэх 2006-2008 оны түвшинд ямар байх нь тодорхой харагдахгүй байгаа. Яагаад харагдахгүй байна вэ гэвэл нийгмийн даатгалын хүрээнд  энэ шинэчлэлийн асуудал үнэхээр 2008 он хүртэл  хийгдэхээргүйгээр энэ төсвийн төсөөллийн баримт бичигт орж ирсэн байна. Дунд хугацаанд нийгмийн даатгалын багц хуульд ямар нэгэн өөрчлөлт орохгүй гэсэн ийм маягаар төсөөлөгдсөн байна. Сая Алтанхуяг сайдын ярьж байгаагаар бол би яриаг өөрийнх нь бодол гэж ойлгож байна. Энэ бол ямар нэгэн хууль болж гараагүй, хэлэлцэгдээгүй ийм асуудал. Гэхдээ нийгмийн даатгалын тэр төрлүүдийг заримыг нь аж ахуйн нэгж байгууллагад нь өгөх, тухайлбал үйлдвэрлэлийн осол мэргэжлээс шалтгаалах өвчний даатгал, эсхүл ажилгүйдлийн даатгалыг Засгийн газар төсөв дээрээ авах гэдэг юм уу, энэ маань үнэхээр олон улсын зарчимд нийцэхгүй ийм санал. Тэгэхээр би санал учраас шүүмжлээд баймааргүй байна. Угаасаа нийгмийн даатгал гэдэг маань өөрөө тусгай онол, чиг баримжаатай асуудал. Тэгэхээр ажил эрхлэлтийн санд төлөвлөж байгаа хөрөнгийг ажилгүйдлийн даатгалын маягаар өгнө гэж ингэж ярьж байна. Энэ бол зарчим нь буруу. Яагаад гэвэл ажил эрхлэлтийг дэмжих санг бид хөдөлмөр эрхлэлтийн хуулийн дагуу хуваарилж байгаа.  Ажилгүйдлийн даатгал гэдэг маань тодорхой эрсдэл гарсан үед баталгаатай олгох ийм асуудал.


Тийм учраас  чамд мэргэжил эзэмшүүллээ, даатгал өгөхгүй гэж ингэж ярих чинь асуудал биш шүү дээ. Ажилгүй байх хугацаандаа иргэн хүн өөртэйгээ өрх гэрийн амьжиргааг хамгийн доод түвшинд авч явах тэр төрийн баталгааг л бид  даатгал гэж хэлээд байгаа. Тийм учраас үүнийг анхнаас нь бид буруу ойлгож яримааргүй байна. Yүнийг би санал учраас хариулт авмааргүй байна. Ер нь Алтанхуяг сайд  ойлголтоо зөв болгооч ээ. Ийм асуудлаар зөвлөөд байгаа хүмүүс байвал бас мэргэжлийн улсуудтай зөвлөөч гэж хэлмээр байна.


С.Энхбаяр: Адъяа гишүүний эхний тавьсан асуулттай холбогдуулж ярихад энэ эдийн засгийн өсөлтийг би бас түрүүн хэлэхэд тайлбартаа хэлсэн байгаа. Зөвхөн эдийн засгийн өсөлтийн талаарх хувилбарын тооцоог зөвхөн манай яамны эдийн засагч дангаараа хийгээгүй. Бид Yндэсний хөгжлийн хүрээлэнгийн судлаачидтай хамтран давхар тооцож үзсэн байгаа, хэд хэдэн хувилбараар тооцож үзсэн. Удахгүй  бас үндэсний хөгжлийн хөтөлбөрийн төслийг Их Хурал хэлэлцэх байх гэж бодож байна, Засгийн газар дээр яригдсан байгаа. Энэ хувилбар дээр хийгдсэн тооцоо ч гэсэн тооцож үзэхэд 2006 онд 8 хувь гэж тооцсон байгаа, Yндэсний хөгжлийн хүрээлэнгийн судлаачид. Тэгэхээр өнгөрсөн 2004 онд гарсан  10.6 хувийн өсөлт бол бас ховорхон амжилт. Их тааламжтай эдийн засгийн нөхцөл, байгаль, цаг уурын тааламжтай нөхцөлд гарсан өсөлт байгаа. Энд нөлөөлсөн гол хүчин зүйл бол уул уурхайн олборлох салбар, ялангуяа алтны олборлолт дээр гарсан шинэ хөрөнгө оруулалт, мал аж ахуйн салбарт гарсан байгаль цаг уурын тааламжтай орчноос  малын тооллогын өсөлттэй холбогдож гарсан өсөлт байгаа. Тэгэхээр бусад энэ Дэлхийн эдийн засгийн талаарх бусад олон улсын байгууллагуудын судалгааг харахаар 10 хувийн өсөлт маш их ховорхон байгаа. 1О-аас дээш хувийн өсөлт  маш ховорхон тохиолдол. Нэг бол үнэхээр сайн тааламжтай эдийн засгийн орчин нөхцөл бүрдсэн улсад, үгүй бол эдийн засгийн хямралын дараахь цочмог өсөлт болж гарч байгаа. Тухайлбал бид судалж үзэхэд 17 орчим хувийн өсөлт жишээ нь  Босней Грицегевини улсад 2000 оны эхээр гарсан байх жишээтэй. Тэгэхээр энэ 10-аас дээш хувийн өсөлт гэдэг дээр бид нар бас болгоомжтой хандах хэрэгтэй. Одоогийн 2006 он дээр бид үнэхээр энэ эдийн засгийн өсөлтийн хувьд тогтож бодлогын хувьд ярих хэрэгтэй. Тэгэхээр эхний таван сарын байдлаар бид нар яагаад ингэж энэ оны амжилтаасаа буурахаар төлөвлөөд байна вэ гэхээр урьд онуудад байсан гадаад  худалдааны тааламжтай орчин нөхцөл маань нэгдүгээрт үгүй болж байна. Тухайлбал,  оёмол бүтээгдэхүүний салбарт Хятад улсын экспортод тавигдаж байсан хориг тавигдсанаас болж өнөөдөр  Европын холбоо, АНУ, Хятад улсын хооронд худалдааны нэлээд их том хэмжээний маргаан өрнөөд зохицуулах талаар яригдаж байгааг та бүхэн сонсож байгаа байх. Тэгэхээр эхний 5 сарын байдлаар авч үзэхэд  аж үйлдвэрийн нийт бүтээгдэхүүний өсөлт тухайлбал нэлээд хувиар буурсан байгаа 4 орчим хувиар.  Энэ дотроо нэхмэлийн үйлдвэрлэлийн салбар ЗО хувиар, хувцас үйлдвэрлэлийн салбар 70 гаруй хувиар.  Хэвлэлийн үйлдвэр 20 гаруй хувиар буурсан байх жишээтэй.  Тэгэхээр бидний энэ хийсэн тооцоо бол одоо энэ явц байдлаар ч гэсэн нэлээн үндэслэл тооцоотой хийгдсэн гэдэг нь харагдаж байгаа болов уу гэж бодож байна.


Тэгэхээр төсвийн хүрээн дэр бид хэрвээ эдийн засгийн өсөлтөө илүү өндөр түвшинд хүргэх шаардлагатай гэж бодлогын хувьд  ярих юм бол түүнийгээ дэмжих бодлогын хувилбаруудыг ярих хэрэгтэй болно. Хөрөнгө оруулалтын тааламжтай орчин, татварын тааламжтай орчин гэх мэтээр бусад бүх бодлогын орчноо бид үнэхээр энэ үйлдвэрлэлийг дэмжих бодлогоо тааламжтай орчноо ярьсны үндсэн дээр энэ хувийг ярилцах хэрэгтэй болов уу гэсэн ийм бодолтой байна. 


Б.Баасанхүү: Адъяа гишүүний төрийн албан хаагчдын цалинтай холбогдуулсан нэн ялангуяа төрийн албан хаагчдын цалинг ЗО хувиар нэмэгдүүлэх саналтай холбогдуулж тооцоо хэлье. Хэрэв төрийн албан хаагчдын цалинг таны хэлснээр ЗО хувиар шууд нэмэгдүүлбэл төсөв дээр 43.8 тэрбум төгрөг буюу  төсвийн ачаалал зарлага энэ хэмжээгээр нэмэгдэх, нөгөө талдаа татварын  ийм хэмжээний дарамт манай татвар төлөгч дээр очих ийм тооцоо байгаа болохоор энд би түрүүн ч хэлсэн, манай төрийн албан хаагчдын харьцаан дотор үйлчилгээний болон гүйцэтгэх албан хаагчдын ийм харьцааг харж үзсэний үндсэн дээр үнэхээр гүйцэтгэх ажилтан дээрээ нэмэх үү, хэн дээр нь нэмэх вэ? орон тоогоо яаж бас бууруулах вэ? ажлын ачаалал давхардлыг бууруулах талаасаа авч үзэж, энэ орон тоотой холбосны үндсэн дээр аажмаар нэг хүнд ногдох цалингий нь нэмэгдүүлэх ийм бодлого боловсруулсны үндсэн дээр  үүнийг, түүнээс биш одоогийнхоо байгаа 126 мянган  төрийн албан хаагчдад шууд ЗО хувиар нэмэгдүүлбэл 44 тэрбум төгрөг шаардлагатайгаар энэ тооцоо гарч байна. Баярлалаа.


Л.Одончимэд: Баярлалаа.  Жижигхэн хэдэн асуулт байна.  Энэ Чойрын  чөлөөт бүс аж үйлдвэрийн парк байгуулна гээд бид хоёр жил яриад ерөөсөө ахиц дөхөц гарахгүй байна. Энэ мөнгөндөө байна уу? Yйлдвэр,  худалдааны яаманд байна уу? манай Сангийн яамны зүгээс мөнгө төгрөг талаасаа шалтгаалаад байна уу? энэ жилийн  төсөлд юу ч орж ирээгүй байна. Ингэж З дахь жилдээ бид ард түмэнд худлаа ярих болж байна. Би очоод уулзалт хийхээрээ л танайх чөлөөт бүс болох гэж байгаа гэж яриад байдаг.  Түрүүчийн Их Хурлын тогтоолд орсон, Засгийн газрын мөрийн хөтөлбөрт орсон зүйлээ ерөөсөө хөдөлгөхгүй байгаад байх юм. Одоо бүр арга ядаад Чойрын чөлөөт бүс эрхэлсэн хоёр хүнийг Yйлдвэр, худалдааны яаман дээр томилоод өгөөч гэж Элбэгдорж сайдыг гуйлаа, энэ Баярцогт даргыг гуйлаа. Энэ төлөвлөсөн юмаа хэрэгжүүлэх талаар Их Хурлын гишүүд нь хөөцөлдөх болж байна уу? ер нь Засгийн газар өөрөө хөөцөлдөх болж байна уу гэдэг асуудалд хүрч байна. Энэ талаар саналаа нэгтгэж, одоо ингээд уулзалтаар очихдоо би Засгийн газрын үгийг хэлье, өөрийнхөө үгийг биш.


Хоёрдугаарт нь,  Замын-Yүдийн усны тухай түрүүнд би телевизээр харлаа хариулт өгч байгаагий нь. Энэ худлаа яригдаж байна. Замын-Yүдэд усыг нь шийдэхгүйгээр чөлөөт бүсийн тухай ярих ч хэрэггүй. Тогтоолыг нь бүгдийг нь болиод, болилоо гэдгийг зарлах хэрэгтэй. Хоёр, гурван  компаниуд усыг нь гаргаж  өгье гээд Хятадын талаас тендерээ зарлаад өгөөч гээд ирчихээд байгаад байдаг, тендер зарладаггүй.  Замын-Yүдийн чөлөөт бүс байтугай одоо байгаа тосгон нь ус байхгүй. Түрүүнд Раш ярьж байна билээ. Эрээн өөрөө 55 км-ээс Сайхандулаас усаа татдаг. Эрээн бол манайхаас ус  авбал ав гэж байгаа. Түрүүн токыг нь авч хичнээн жил идүүлсэн, ертөнцөд байхгүй үнээр ток авч байсан. Одоо Замын-Yүдийн усны асуудлыг бүр энэ оны урин дулааны улиралд нэг мөр шийдээд ерөнхий төлөвлөгөөгий нь гаргаад, тэгээд тосгоноо усжуулаад тосгоноосоо цаашаа явах ёстой. Зүгээр чөлөөт бүс рүүгээ ганцхан трубаагаар ус татна гэж байхгүй шүү дээ. Энэ дээр бүр том хэмжээний тендер зарлаад энэ асуудлыг шийдмээр байна. Энэ дээр ямар бодлоготой байна вэ? бид  ер нь чөлөөт бүс гэж яриад Алтанбулаг ч гэсэн  хийж  байгаа ажил алга байна шүү дээ, сая хашаа татсан гэж ярьсан. Замын-Yүдэд  шав тавьсан. Сая Жаргалсайхан сонгуулийн шоу байсан гэж хэлж байна. Yнэхээр юм  хийхгүй бол шоу л болж харагдана шүү дээ. Тэгэхээр үүнийг шийдэж өгөөч, хоёрдугаарт. Замын-Yүдийн усыг энэ онд шийдэхгүй бол ирэх оноос Замын-Yүдийн чөлөөт бүс гэж ярихаа боливол таарна.


Гуравдугаарт нь, манай Батбаяр сайд алга байна. Энэ 40 мянган айлын орон сууц гээд  заримдаа өнөө маргаашгүй барьчих гэж байгаа юм шиг, заримдаа  мөнгө нь хаана ч яваа нь мэдэгдэхгүй байгаа юм шиг ингээд хэдэн янзын мэдээлэл бид авч байна. Сая энд ядуу айлуудыг гэр хорооллыг орон сууцтай болгох тухай асуудал ярих шиг боллоо. Хөдөө орон нутагт ерөөсөө сэхээтэн тогтоох ганцхан л арга байгаа. Өнөөдөр орчин үеийн орон сууцанд суугаад эмчээ хий, багшаа хий гэвэл хэн ч сууна шүү дээ. Тэр 40 мянган айлын орон сууцыг бүх сумдаар шаардлагыг нь гаргуулаад тэгээд одоо Дорноговийн Дэлгэрэх суманд хэдэн айл, хэдэн хүн тэр орон сууцыг авч орж чадах юм бэ? энэ судалгаагий нь гаргуулаад  бид нар захиалга өгөх юм уу? эсхүл гарсан судалгаа байгаа юм уу гэдэг ийм асуудал тулж ирж байна. Улаанбаатар хот гэр хороолол нь багтахгүй байхад хүн нь багтахгүй байхад дээрээс нь байшин барьж өгөх тухай яриад байдаг. Хүмүүс нь наашаа нүүгээд байгаа тэр хөдөө аймгийн төв, ялангуяа сумын төв, суурин газрын төвүүдийг орон сууцаар хангах асуудлыг Засгийн газар үнэхээр 40 мянган айлын  орон сууц барих нь үнэн юм бол үүнийгээ ингэж шийдмээр байна. Бид судалгаа гаргаад өгье. Тэгээд бид толгой тооноос хэтэрсэн юм гаргаж өгөхгүй шүү дээ, яг бодитой байдлаар надад 11 сум байна, 11 суманд тэдэн орон сууц шинэр барих шаардлагатай байна. Заримыг нь засах юм ярьж байна билээ. Тэдэн орон сууцыг засч сайжруулаад орчин үеийн орон сууц болгож болохоор байна, үүнийг нь барьж өгөөч гэсэн ийм хүсэлтүүдийг бид тавья. Өчигдөр Ламбаа дарга хэлж байна билээ, Архангай аймагт 400 айлыг тавьсан гэж, хэн мэдээд, хэн хуваарилаад хаагуур яваад байгаа нь ерөөсөө мэдэгдэхгүй байна. Радио, телевизээр орой болгон шахуу л 40 мянган айлын орон сууц барих гэж байна  гэж яриад байдаг. Yүний мөнгөн эх үүсвэр нь хаана байгаа юм бэ? хэн хуваарилж хэн шийдэх юм бэ? хэн хөрөнгийг нь оруулах юм бэ? энэ талаар сайн мэдээлэл авмаар байна. Тэгэхгүй бол бид худлаа яриад баймааргүй байна.


Дөрөвдүгээрт нь,  миний тойрог дээр нэг сум аймгаас 170 км-т байгаа Мандах гэдэг сум байгаа. 3500 хүнтэй. Зах зээлийн үед ерөөсөө цаашаа, наашаа нүүгээгүй, сургууль, соёл эмнэлэг өөрөө их сайн бэхэжсэн. Хүн ард нь нутгаа тохижуулаад байх сонирхолтой ийм сум байна. Энэ Мандах сум хэний ямар төлөвлөгөөн дотор ямар эх үүсвэрээр хангана гэж явж байгаа вэ? энд тодорхой хариулт авья. Одоо Мандахынхан надад ганцхан л асуудал тавьж байгаа. Наад талд нь 70 км-т байгаа Сайхандулаан суманд  энэ наадмын наана өндөр хүчдэл ашиглалтанд орно. Өнгөрсөн жил Засгийн газар үнэхээр сайн асуудал шийдэж өгсөн. Энэ жил ч гэсэн хоёр суманд эрчим хүч орно, миний тойрог дээр. Мандахыг шийдвэл тэгээд Дорноговьт миний төлөх өр үндсэндээ дуусах гээд байдаг. Энэ Мандахын талаар ямар нэгэн судалгаа, яриа байна уу?  ямар нэгэн хүний анхаарал тэмдэглэлийн дэвтэр дээр энэ Мандах гэдэг сум байна уу гэдгийг сонирхож байна.


Д.Лүндээжанцан: Өнөөдрийн хөтөлбөр дотор Дорноговь аймаг Мандах сум гээд байна.


Л.Одончимэд: Би Лүндээ даргаас асуугаагүй л дээ.


Шинээр гэр бүл болсон 500 мянган төгрөгийн тухай асуудлыг  тавья. Миний сүүлчийн асуудал. Мэдэх юмнаас чинь асууя. Шинээр гэр бүл болж байгаа 10 мянга орчим гэр бүл болж байгаа жилдээ. Энэ шинэ гэр бүлд 500 мянган төгрөг өгье гэж байгаа. Энэ жил хүүхдийн тэтгэлгийн мөнгөнөөс 5 миллиард үлдсэн гэж ойлгосон. Төсвийн орлого 80-90 миллиардаар давсан гэж ойлгосон. Тэгээд ерөөсөө тэр 500 мянган төгрөгийг ирэх оноос өгвөл яасан юм бэ? Алтанхуяг сайд аа. Энэ бол  нэг хэсэгтээ салахгүй асуулт шүү.


 Д.Дагвадорж: 500 мянган, 100 мянга өнөө өглөө яригдсан л даа. 500 мянгыг бодоход сүүлийн статистик тооцоогоор 14572 гэр бүл шинээр бий болж байна. Тэгээд 500 мянган төгрөгөөр тооцвол 7.3 тэрбум төгрөг бэлнээр шаардагдахаар байгаа юм. Энэ хөрөнгө ирэх оны төсөвт  суух юм бол үүнийг олгож болно. Шинээр төрсөн хүүхдийн асуудал бас өглөө ярьсан. Бид нар бүр доод хэмжээгээр бодоход 45700 гаруй  хүүхдэд 4.5 тэрбум төгрөг бас нэмж шаардагдана. Ингээд 11.8 буюу 12 тэрбум төгрөг төсөвт нэмээд суух юм бол энэ  асуудлууд болох юм.


Өглөөний ярьж байсан 4 тэрбум төгрөгийн үлдэгдэл гээд байгааг би түрүүн ярьсан. Энэ ондоо сүүлд эхэлж байгаа учраас тийм юм шиг харагдаж байгаа, нөгөө талаас  тооцооллын эрсдлийн юмнууд гарах байх. Ирэх ондоо 600 мянган хүүхэд чинь бүгдээрээ 1 сарын 1-нээс тэтгэмжээ аваад явахаар 21.6 тэрбум яг л таарч байгаа, ийм тооцоо байгаа.


Л.Одончимэд: Тэгэхээр 500 мянган төгрөг ирэх оноос өгөхдөх юм байна тийм ээ? 


Д.Дагвадорж: 7.2 тэрбум төгрөг төсөв дээр орж ирвэл өгч болохоор.


Л.Одончимэд: Орчихсон явж байгаа тийм ээ?


Д.Дагвадорж: Байхгүй. Ирэх жилийн төсөвт байхгүй шүү дээ.


Л.Одончимэд: Би 100 мянган төгрөгийн тухай яриагүй, 500 мянгыг нь л яриад байгаа хүн шүү дээ.


Д.Дагвадорж: Байхгүй, байхгүй.


Л.Одончимэд: Энэ чинь гэр бүлээр нь дэмждэг, өрхөөр нь дэмждэг ертөнцийн жам байхад  нэг бол өвөөд нь мөнгө өгөөд, нэг бол хүүхдэд нь мөнгө өгөөд байдаг. 


Л.Лүндээжанцан: Манай хуульд Төсвийн хүрээний мэдэгдлийг  нам, эвслийн бүлэг, Байнгын хороод эрхлэх асуудлынхаа хүрээнд Засгийн газрын дунд хугацааны зорилтууд тухайн жилд Монгол Улсын төсвийн урсгал зардал, орлогын хэмжээ, хөрөнгө оруулалт нийт болон урсгал тэнцэл төлөвлөсөн баланс, мөнгөн гүйлгээ зэрэг макро эдийн засгийн үндсэн үзүүлэлтээр тооцоо танилцуулгыг төсвийн ерөнхийлөн захирагч нэг бүрээр гаргуулан авч хэлэлцэнэ. Шаардлагатай бол ажлын хэсэг байгуулан ажиллаж, Байнгын хорооны санал дүгнэлт бэлтгэнэ. Бид бол бэлдээгүй шууд оруулсан. Нэг дэх хэлэлцүүлгээр юу хийдэг вэ гэвэл төсвийн хүрээний мэдэгдлийг Улсын Их Хурлын нэгдсэн хуралдаанаар хэлэлцэхэд Засгийн газрын гишүүд, төсвийн ерөнхийлөн захирагчдыг байлцуулан асуулт хариулт явуулж, санал дүгнэлт гаргана. Төсвийн хүрээний мэдэгдлийн талаар Улсын Их Хурлын гишүүд үг хэлж,  санал, дүгнэлт гаргасны дараа Төсвийн байнгын хороонд шилжүүлнэ гэж байгаа юм. Тэгэхээр одоо бол бид  санал хураалт бол явахгүй. Одоо асуулт асуух гишүүд дууссан. Одоо санал дүгнэлтээ хэлнэ.


Асуулт  хариултыг тасаллаа. Одоо санал дүгнэлт хэлэх гишүүд нэрсээ ирүүлнэ үү. 


Хуралдаанаа 19.00 цаг хүртэл сунгая. 


Л.Одончимэд: Их Хурлын даргад хандаж  хэлэх үг байна. Төсөв мэргэжлийн  хүмүүс боловсруулаад оруулдаг. Бид яриад төсвийн хүрээг баталдаг.  Бид баахан бухимдаж асуулт тавьдаг.  Манайхан  сайхан уран цэцэн хариулдаг ийм юманд дассан л даа. Би нэг л саналтай байна. Yүнийг Их Хурлын дарга,  чөлөөт бүсийн асуудлаар Их Хурлаас  ажлын хэсэг  томилж аль. Алтанбулаг,  Замын-Yүд, Чойр,  Цагааннуур энэ дөрвөн чөлөөт бүсийн ажил ямар шатандаа явна. Одоо яах хэрэгтэй юм бэ гэсэн дүгнэлт гаргаж, ажлыг шуурхайлах ийм ажлын хэсгийг Их Хурлаас томилж аль. Сангийн яам,  Yйлдвэр, худалдааны яам, бас мэргэжлийн улсууд оруулсан ийм ажлын хэсэг томилж аль. Энд нь манай дэд бүтцийнхэн  бусад улсууд ороод энэ чөлөөт бүсийнхээ асуудлыг нэгийг нь  ч болов нээж, ирэх онд бага ч гэсэн үр дүн үзмээр байна. Yүнийг тулд энэ ажлыг зохион байгуулж өгөөч гэж  ганцхан ийм саналыг тавьж байна. 


Д.Лүндээжанцан: Одончимэд гишүүн үгээ хэллээ, бид анхааръя.


Б.Жаргалсайхан: Би 2-З зүйл хэлье.  Сангийн яамны нөхдүүд манай ард түмнийг их тэнэг тоо бодож чадахаа больчихсон юм шиг яриад байх юм.  Төсөв 700-800 миллиард төгрөг л биз. Тэр дотроо урд хормойгоо хойд хормойгоор нөхөөд ингээд тоглоом хийгээд л байж байгаа. Нэгээс нь татварыг нь их болгож аваад, нэгээс нь бага болгож аваад ингээд зөрүүлж өгөөд. Эцсийн бүлэгт бол эдийн засгийн дүн яг л нэг дүн байгаа шүү дээ. Гэтэл энэ Засгийн газар шинээр мөнгө олох, эдийн засгийг төлжүүлэх ямар арга хэмжээ авч байна, байгаа мөнгөө яах вэ? хэрэлдэж байгаад урд хойноо гаргаад, их бага хуваагаад хуваарилаад тоглоом хийгээд суугаад байна. Гэхдээ ард түмэн  энэ янзаараа миний ойлгож байгаагаар 50-60 . . . /энэ хооронд бичлэг тасрав/ . . . тэсэхгүй, дахиад 15 жил.Удахгүй чулуугаар шиднэ Киргизстан шиг. 50 доллараар та нар өөрсдөө амьдраад үз л дээ. Өнөөдөр амьдралын өртөг ямар үнэтэй байна вэ? тэгэхэд тэр төсвийн албан хаагчдын цалинг нэмэхгүй мөртлөө элдэв хэрэгтэй, хэрэггүй юманд тэтгэвэр тэтгэмж гээд л  ажил хийдэггүй улсуудад ажил хийдгээ дээрэмдэж байгаад мөнгийг нь хуваарилж өгөөд түүнийгээ их мундаг улс төрийн бөгөөд нийгэм эдийн засгийн ажлууд хийж байна гэж яриад байх юм.  Өнөөдөр 50 доллараар амьдрах ямар ч боломж алга байна шүү дээ. Нэг өдөр ч хүрэхээргүй мөнгө болчихоод байна. Сая би сонгуулиар тойргуудаар явлаа. Ажилгүйдэл, орлогогүй байдал, ядуурал гурав  бүр дээд цэгтээ тулчихсан байна. Төсвийн хэдэн албан хаагч, Засаг дарга нар цалин хагас дутуу хэдэн төгрөг авдаг, тэгээд хахуулаа авч амьдарч байна. Нийт ард түмэн бол нийтээрээ бүгдээрээ орлогогүй маш доогуур орлоготой, маш хүнд байна. Тэгвэл Засгийн газар, Монгол Улсын төсвийг 500-600 сая долларт дахиад  20 жил барих гэж байна уу? үүнийг яаж  миллиардад хүргэх вэ? яаж хоёр миллиард болгох вэ гэж ерөөсөө ажил хийхгүй юм. Тэгээд тэнд нэг төмөр утас татна, энд нэг хашаа гаргана, энд чөлөөт бүс гээд  барааны зах барина. Тэр барааны захаар  эдийн засаг төлждөг, өсдөг гэж хаана хэн хэлсэн юм бэ? өөрсдөө юу ч үйлдвэрлэхгүй, хэр зэрэг хил дээгүүр захаа нээнэ, төдий зэрэг бид мөнгөө  хятадуудад аваачиж өгнө гэсэн үг. Бид өөрсдөө юу ч үйлдвэрлэхгүй байгаа юм чинь ойлгомжтой шүү дээ.


Дараа нь дээр нь тэр нэг З000 төгрөг. Тэр айлын хүүхдүүдийг ялгадгаа болих хэрэгтэй. Өгвөл бүгдэд нь бүх айлын хүүхдэд 1000-2000  төгрөг болгоод  бүгдэд нь өг. Түүнээс З-аас дээш гэдэг юм уу тийм тэнэг юм байж болохгүй шүү дээ. Тэр асуудлыг тэгж шийдмээр байна. 


Дараа нь энэ цалин. Төсвийн албан хаагчдын цалинг  доод тал нь 200 долларт хүргэхгүй бол удахгүй нэг ч төсвийн албан хаагчгүй болно. Цаагуур чинь төр, төсвийн албан хаагчид  ажил хийж байгаа нэг ч хүн алга байна.  Тэгээд хэрэгтэй, хэрэггүй жижигхэн тэнэг хүн хуурах гэж байгаа юм шиг юм яриад байна. Тэгээд   7 төгрөгийнхөө л хооронд ярина. Тэр нь нэмэгдсэн  юм байхгүй. Алтанхуяг сайд та хэдэн төгрөг хаанаас шинээр эх үүсвэр  олж  нэмж байна вэ? энэ төсөвт. Анх сайд болохдоо  ээ гэгээн минь тэр төр төсөв захиргааны зардлыг хэмнэнэ гээд байсан одоо хэд болсон, хэдэн хувийг нь илүү зарж байна вэ? түүнийгээ хэлэх хэрэгтэй шүү дээ. Бид яахаараа бас улс төрчид яваад тойргууд дээр нүүр улайгаад явж байх ёстой юм бэ?  Та нар хийхийг нь хийгээд шийдчихдэг,  бид нэдэр дээр нь муу хэлүүлдгийг нь бид үүрч явах тийм тэнэг юм болж байна. Ер нь цаашдаа энэ чигээрээ  энэ дөрвөн жилд ингэж байх юм уу, Их Хурлын даргаа, манай энэ асуудлууд ийм байх уу? энэ утга алга байна. Энд суух сонирхол ч алга. 700 миллиард төгрөгийг л урд хойно гаргаж бичээд худлаа яриад суугаад байдаг хэдэн юм. Түүнийгээ яаж зузаатгая, нэмье яаж миллиард 500-д хүргэе гэж ерөөсөө юм яригддаггүй. Татвар нэмнэ гэж байдаггүй, орон нутгийг татвартай болгох хэрэгтэй.  Орон нутагтаа мөнгөө төвлөрүүлье, орон нутгаа яагаад хөгжүүлж болдоггүй юм бэ? ноолуур гэхэд 90 миллиард төгрөг зөвхөн ноолуураар, мах, арьс шир гээд 200-300 миллиард төгрөг мал аж ахуйн түүхий эдээр орж байдаг. Хөдөө орон нутагт та нар сайн хүн болоод татвар тавихгүй л байгаа шүү дээ, худлаа яриад.  Архины татвараа нэм гэхээр ерөөсөө нэмэхгүй. Яагаад гэвэл хоёр нам  хоёулаа гол архины үйлдвэрүүдийг хуваагаад хувьчлаад авчихсан.  Тэгээд лоббидоод татвар авна гэж байдаггүй, шөнөжингөө хуурамч архины  марктай архинуудаа зараад л байж байна.  Өнөөдөр тойргууд дээр яваад үзэхэд бүх эхчүүд өнөөдөр ганцхан юмнаас санаа зовж байна. Яаж энэ архичингуудаас салах вэ?  тэгээд манай эдийн засаг маань өөрөө савангийн хөөс шиг явж байна. Нэг өглөө тэсрэхэд бэлэн байна. Ерөөсөө үүнээс  болгоомжилж байгаа нэг ч хүн алга байна. Махны үнэ 3500, хүнс, ногоо бүх юмны үнэ 2-3 дахин нэмэгдчихээд байна. Цахилгаан дулаан, энэ өвөл яаж өвөлжих юм бэ? энэ ард түмэн, орлого, цалингий нь нэмэхгүй бол яаж. Өнөөдрийн та нарын өгөөд байгаа 60-70 мянган төгрөгөөр хүн өвөлжих битгий хэл хоол ч авч идэж чадахгүй. Цалингаа 2-3 дахин нэмэхгүй бол, 20-30 хувь  нэмээд нэмэргүй тэр худлаа. Түрүүний тэр тэтгэврийн зөрүүг яахаараа 200-300 хувиар илүү дутуу ийм зөрүүтэй болгосон юм бэ? яагаад тэтгэврийн зөрүү 20-30 хувь байж болдоггүй юм бэ? дэндүү өндөр зөрүүтэй байна шүү дээ. Нэг хэсэг нь дөнгөж 25-26 мянган төгрөгийн тэтгэвэр авч байхад нэг хэсэг нь 120 мянган төгрөгийн авч байна. Мэдээж шүү дээ, хүн гомдолгүй яадаг юм бэ?   З дахин  илүү хөдөлмөрийн бүтээмжтэй ажиллана гэж хүн байхгүй шүү дээ. 30-50 хувь байж болно. З дахин байж болохгүй биз дээ. 


Д.Лүндээжанцан: Ламбаа гишүүн үгээ хэлье.


С.Ламбаа:  Ер нь төсвийн хүрээний мэдэгдэл бол  2006 оны улсын төсвийн  хэлэлцэх үеийн өмнөх өөрөөр хэлбэл 2006 оны төсөв төлөвлөгөө боловсруулахдаа ямар үзэл баримтлалаар явах вэ гэдгийг урьдчилж харж байгаа л ойлголт шүү дээ. Тэгэхээр өнөөдрийн энэ байдал маань яагаад Алтанхуяг сайд энэ улсууд тодорхой хариулт өгч чадахгүй байна вэ гэхээр үнэндээ өнөөдөр шинэчлэлийн бодлого маань хийгдээгүй байгаад байна. Жишээлбэл Татварын багц хуулийг өнөөдөр хийж байгаа тэр түвшингээрээ бид нарт хэлэлцүүлэх гээд байгаа тэр түвшинд хийчихвэл нэг өөр болж таарна.  Нийгмийн даатгалын хууль, эрүүл мэндийн даатгалын хууль, нийгмийн халамжийн тухай хууль энэ  хуулиуд чинь нэлээн шинэ үзэл баримтлалаар хийгдээд яваад байдаг. Гэтэл энэ хуулиуд нь батлагдаагүй учраас яг ингэнэ, тэгнэ гэж ярихад үнэхээр төвөгтэй болчихоод байна. Тийм учраас  би ямар саналтай байна вэ гэхээр ер нь Байнгын хороодууд дээр хэлэлцлээ гэхэд яах ёстой юм бэ? ямар үзэл баримтлалаар төсвийн хүрээнийхээ мэдэгдлийг эцэслэж хэлэлцээд дуусгах ёстой юм бэ? би түрүүн асуугаад байгаа нь тэр л дээ. Бид татварын багц хууль болон нэмэлт өөрчлөлт орох гэж байгаа өөрчлөх гэж байгаа юмнуудтайгаа хэр зэрэг холбосон юм бэ гэхээр ямар ч холбоо байхгүй байгаа гэж хариулсан. Тэгэхээр энэ төсвийн хүрээний мэдэгдэл маань яг үнэхээр 2006 оны төсвийн хүрээний мэдэгдэл болж чадах уу? үгүй юу гэдэг асуудал эргэлзээтэй л байгаа. Yнэхээр Засгийн газар, Сангийн яамныхан маань сууж байгаад ярьж бид нар сонсож, нэг саналаа хэлсэн болоод ингээд л өнгөрөх нь л дээ. Яагаад гэвэл Татварын багц хууль, Нийгмийн халамжийн багц хууль, Эрүүл мэндийн даатгалын хууль, тэгээд Нийгмийн даатгалын тухай хуульд орох нэмэлт өөрчлөлт, энэ шинэчлэл, Засаг захиргааны нэгжийн тухай өөрчлөлт гээд цоо шинэ юмнууд тавигдаад байдаг. Тэр асуудал нь хэрвээ шийдэгдээд явах юм бол  үндсэндээ энэ чинь буцаад өөрчлөгдөх л хандлагатай болно.


Тийм  учраас цаашдаа яаж хэлэлцэхийг би сайн ойлгохгүй л байна, Лүндээжанцан даргаа.


Р.Раш:  Баярлалаа.  Гарч байгаа бичиг баримтууд  түрүүчийн гаргасан тэр бичиг баримтуудтайгаа эргэж холбоогоор холбогдох энэ чиглэлийн юмыг нэлээн бодмоор юм шиг санагдах юм. Дэлхийн энд тэндээс хүн дуудаад олон улсын хурал зөвлөгөөн хийх юм, хамтарсан шийдвэрүүд гарах юм. Сайхан шийдвэрүүд их гаргаж байна. Саяхан  шилжилт хөдөлгөөний талаар манай Нийгмийн бодлогын байнгын хороо санаачилж нэлээн  том олон улсын зөвлөгөөн хийсэн шүү дээ. Тэгээд манай Засгийн газарт зөвлөгөөн өгсөн тийм бичиг баримт гаргасан байх учиртай. Тэгээд өнөөдрийн ярьж байгаа энэ юм чинь тэр шилжилт хөдөлгөөний талаар гаргасан бичиг баримттай холбогдсон тийм юм байна уу? үгүй юу? түүнээс биш өнөөдөр яг л хэрэг дээрээ хөдөө орон нутгаас хот бараадсан их нүүдэл л үргэлжилж байгаа шүү дээ. Бид нар цөмөөрөө мэднэ. Түрүүнд үг хэлсэн хүмүүсээс ярьж байна билээ. Энэ хөдөөгийн хөдөлмөрчид, түүний дотроос хөдөөгийн сэхээтний тогтвор суурьшлыг яаж хангах вэ?  гэдэг ийм асуудал. Бас өглөө  ямар хуралдаан дээр нь билээ ер нь  аливаа нийгэм гэдэг бол бүтээснээ хэрэглэдэг тийм л жамтай. Байхгүй юмыг бие биенээсээ хичнээн нэхээд тэр бол хэцүү. Тэгэхдээ  нийгмийн тал дээр нь илүү анхаарахад эргээд хөдөлмөрийн бүтээмждээ нөлөөлдөг тийм томъёолол бид нар цөмөөрөө л мэднэ шүү дээ. Ингэхээр нийгмийн тал дээр зарж байгаа зардал  бага байгаа гэдэгтэй би санал нэгдэж байна. Yүнийг бас цаашид энэ боловсруулж байгаа бичиг баримтаа улам боловсронгуй болгоход харж үзэх тал байна уу? үгүй юу? хөдөөгийн, алс аймгийн, говийн. Дээр үед говийн нэмэгдэл гээд би нэг юм яриад байгаа байсан.  Тэгээд тэр сүүлдээ замхраад алга болсон. Yүнийг яаж ийж байгаад гаргачихвал бас нэг гайгүй л юм болно шүү дээ.


Нөгөө талаар дөрвөн жилийн Засгийн газрын мөрийн хөтөлбөрт тусгагдсан тэр зүйлүүд. Мал сүргийг байгалийн элдэв ган, гамшгаас хамгаалах энэ чиглэлээр яриад байгаа хүмүүсүүдийн шинэлэг юмыг хэр зэрэг тусгаж байна вэ? уламжлалт зүйлүүдээ яриад байдаг.  Ер нь яаж хэдэн мал сүргээ нүүрлээд байгаа өөрчлөлт юмнаас хохирлыг нь бага боловч сааруулах юмсан гэдэг талаар. Худаг усны талаар гайгүй тоо бичсэн л харагдаж байна.  Тэгэхдээ л ирэх оноос эхлээд хуваарилаад тэнцвэр тэнцвэр 200, 200 гээд тавьсан. Юманд чинь дээшээ доошоо гэж байдаг. Тэгээд ингэхээр хийж байгаа бичиг баримт маань жаахан ингэс тэгэсхийсэн гэвэл хийсэн хүмүүс дэндүү уурлах байх л даа, энэ нэг юм юу яриад байгаа юм бэ? өдөр шөнөгүй л мөлхөж байгаад ирлээ гээд.  Их юм хийж байгаа, түүнийг ойлгож байна. Жаахан гүнзгийрүүлмээр л санагдах юм.


Цааш нь саяхан Хятад улсын засгийн тэргүүний нэгдүгээр орлогч ирээд явсан. Манай Засгийн газартай том хэлэлцээр хийсэн гэсэн. Энэ талаар Улсын Их Хуралд мэдээлэл хийвэл яасан юм бэ? миний дуулснаар бол  Япон улс руу явах гэж байгаад тэгээд гэв гэнэтхэн болиод наашаа явсан гэж ингэж дуулсан.  Их л ач холбогдолтой байсан болоод наашаа баруун хойд зүгийг чиглэсэн байх, Бээжингээс. Ямар зүйлүүдийг яриад ингээд буцав аа.  Ер нь цаашид энэ том том айлчлалуудын талаар Улсын Их Хуралд мэдээлэл хийж баймаар байна. Тэгээд энэ яригдсан зүйлүүдийг хийж байгаа бичиг баримтандаа болох нэгийг нь тусгамаар байна.  Манай дарга  нар энд тэнд явж их сайхан л юмнуудыг бүтээлээ гээд телевиз радиогоор явсны тэр үеэр юм уу их л рекламдах юм.  Яг хэрэгжиж байгаа юм нь Монгол энэ хөрсөн дээр буусан юм нь хэр зэрэг байдаг юм бэ?  Нүд сохор, чих дүлий нь хажуугаар нь яваад байдаг юм уу? иймэрхүү  харилцан уялдаа холбоо дутаад байна гэж ойлгож байна.


Тэгээд цаашдаа Улсын Их Хурал  Засгийн газраа удирдмаар байна. Засгийн газраас орж ирсэн зүйлүүдийг хууль болгоод, яралзтал батлаад гаргаж байна.  Гишүүдээсээ уриалахад юман дээрээ нухацтай л хандмаар байна. Баярлалаа.


Н.Баяртсайхан: Баярлалаа. Би энд нэг л асуудлаар ярья.  Засгийн газрын гадаад өр зээлийн төлбөрийн асуудал дээр та нар, цаашдаа бид туйлын анхаарал, бодлоготой явахгүй бол болохгүй болж байна. 2005 онд Засгийн  газрын гадаад зээлийн төлбөр нийтдээ 55 орчим ам.доллар болж байгаа юм. Оруулж ирсэн материалд төгрөгөөр тавьсан байна билээ. Би ам.долларт оруулж тооцсон хэрэг. Yндсэн төлбөр 31.1 тэрбум, хүүгийн төлбөр 28.5 тэрбум ингээд нийтдээ 60 гаруй тэрбум төгрөг болж байгаа юм. Тэгвэл 2006 онд  60 сая ам доллар, 2007 онд 70 орчим сая ам доллар, 2008 онд 80 сая ам доллар болох нь. Өөрөөр хэлбэл гадаад зээлийн төлбөр жилээс жилд өсч явах юм байна. 


2005 онд гадаад зээлийн үндсэн төлбөрт жилд 67 удаа төлбөр хийж байсан бол 2008 онд 126 болж  З жилийн хугацаанд хоёр дахин өсөх юм байна. Энэ хандлага цаашдаа З-4 жилд хоёр дахин өсч байх энэ хандлага хадгалагдах янзтай байгаа юм. 2005-2008 оны байдлаар гадаад  зээлийн төлбөр ДНБ-ний 4 орчим хувьтай тэнцэж байгаа. Энэ цаашаа өсөх нь ээ.  2020 оны байдлаар юу болох вэ гэдгийг тооцоолж үзсэн байна. Гадаад зээлийн үндсэн төлбөр 2020 онд  150 сая ам долларт хүрнэ. Хүүгийн үйлчилгээнд 50 сая доллар төлнө. Ингээд 10 гаруйхан жилийн дараа бид  жил бүр  200 сая ам долларыг гадаад зээлийн төлбөр үйлчилгээнд төлөхөөр болж байна. 1О гаруй жилийн дараа 2ОО сая ам долларт хүрнэ.  Гэтэл өнөөдөр бидний авч байгаа гадаад зээлийн хэмжээ 2005 оны байдлаар 153 сая ам доллар гэж байсан байх. Өнөөдрийн авч байгаа зээлийн хэмжээнээс бидний төлөх ёстой зээлийн төлбөр үйлчилгээ 10 гаруй жилийн дараа  давж явах нь л дээ.  Тэгэхээр энэ бол цаашдаа гадаад зээлийн асуудалд гаднаас зээл авах, төлбөрийг барагдуулах асуудалд бид маш нарийн бодлоготой хандахгүй бол энэ улс орон  жилээс жилд гадаад зээлийн төлбөрт орж байна. Эдийн засаг төвөгтэй байдалд орох юм байна. Yүнийг дагаж эдийн засгийн аюулгүй байдал алдагдаж байна гэсэн дүгнэлтийг хэлж болохоор байгаа юм. Гэтэл үүний хажуугаар үндэсний үйлдвэрлэл сэргэхгүй байгаа. Гадаад худалдааны алдагдал маш их нэмэгдэж байгаа.  Тухайлбал гадаад худалдааны тэнцэл 2005 онд 182 сая ам долларын алдагдалтай гарсан бол 2008 онд 210 сая доллар. Гадаад худалдааны тэнцэл алдагдал улам нэмэгдээд байдаг.  Yүний хажуугаар эдийн засгийн чухал чухал  өндөрлөгүүд,  салбарууд  гадны хөрөнгө оруулагчдын гарт орж байгаа. Эндээс бид дүгнэлт хийх ёстой. Улс орон нь өрөнд ороод байдаг.  Yндэсний үйлдвэрлэл нь сэргэдэггүй, эдийн засгийн голлох өндөрлөгүүд гадны хүмүүсийн гарт орж байгаа. Ийм улс оронд ямар ирээдүй хүлээж байна вэ гэдэг асуудал гарч ирнэ. Бидэнд шинэ бодлого, шинэчлэл хэрэгтэй гэж яриад байдгийн цаад учир бас энд байгаа.  Өнөө маргаашийг аргацаасан, тулга тойрсон бодлого явуулж болохгүй ээ.  Энэ төсвийн хүрээний мэдэгдэлдээ энэ шинэ Засгийн газар нэлээд шинэлэг зүйлсийг оруулж ирэх ёстой байсан. Харамсалтай нь ийм зүйл байсангүй. Өөрөөр хэлбэл улс орны өнөөгийн нөхцөл байдал цаашдын ирээдүйн хөгжлийн хандлагад үнэндээ бодитой үнэлэлт үнэлгээ өгч чадахгүй байгааг харуулж байна.


Гадаадын зээл тусламжид дулдуйдсан, найдлага тавьсан энэ хөгжлийн загвараасаа татгалзах хэрэгтэй болж байна. Юм л бол гаднаас зээл авна, туслалцаа авна гэж ярьдаг. Дотоодынхоо нөөц бололцоог дайчлан ашиглах, хувийн хэвшлийг дэмжих, гадаадын шууд  хөрөнгө оруулалтыг урамшуулах гэх мэтчилэн ярих юм бол өчнөөн л юм байгаа. Энэ бүгдийг  Байнгын хороодод шилжүүлэх юм шиг, би ганц Төсвийн байнгын хороонд шилжүүлээд, бусад байнгын хороодоор ч гэсэн хэлэлцүүлэх байхаа баярлалаа.


А.Бакей: Баярлалаа. Тэгэхээр ер нь бол энэ Төсвийн хүрээний мэдэгдлийг зөвшөөрөх асуудлыг мэдээж Сангийн яам хуулийн дагуу оруулж ирж байна. Бид бас хэлэлцэж байна. Тэгэхдээ энд ойлгомжгүй зүйл байна гэж ойлгож байна.  Одоо ингээд хэлэлцэж байгаа байдлаас харахад яг нөгөө 10 сард төсөв батлах гэж байгаа юм шиг гишүүн болгон жалга довын юмаа оруулах гээд зүтгээд байдаг. Гэтэл төсвийн хүрээний мэдэгдэл гэдэг маань өөрөө  чухам ямар үзүүлэлт, бодлогыг хэлэлцүүлж зөвшөөрүүлэх гэж байна гэдэг нь тодорхой биш байна. Нийтдээ авчраад энэ цэнхэр номон дээр  байгаа юмыг тавьчихсан. Гэтэл энд хавтгайдаа ярихаар зэрэг ерөөсөө тодорхой төвлөрсөн юм байхгүй болчихоод байна гэж. Тэгэхээр энэ юутай холбоотой байна вэ гэвэл ерөөсөө төсөв боловсруулах, хэлэлцэх, батлах тухай  Төсвийн тухай хууль маань өөрөө цоорхойтой байна гэж үзэж байна. Тийм учраас тэр хуулийг эргэж харж үзмээр байна.


Төсвийн хүрээний мэдэгдлийг хүлээн зөвшөөрөх гэдэгт чухам юугий нь бид нар хэлэлцэх ёстой юм бэ? миний бодож байгаагаар эхлээд макро эдийн засгийн түвшний гол үзүүлэлтүүдийг бүр тодорхой болгоод жишээлбэл инфляцийн түвшин хэд  байх вэ? ажилгүйдлийн түвшин хэд байх вэ?  гэх мэтээр  нэгдүгээрт макро эдийн засгийн үзүүлэлтүүдийг өмнөх жилтэй харьцуулахад ямар байлгах вэ? ирэх жилдээ ямар байлгах вэ? ойрын гурван жилд ямар байлгах вэ гэдгийг төсөөлж прогнозыг нь хэлэлцэх болов уу нэгдүгээрт.


Хоёрдугаарт, бодлогоо хэлэлцэх ёстой байх. Гэтэл энд бодлого яригдахгүй. Нөгөө л аар саархан юмаа бид нар яриад байна. Тийм учраас энэ бодлогынхоо асуудлаар чухам ямар бодлогыг бид нар ярих ёстой юм бэ? түүнийгээ тэр хуулиндаа тодорхой болгомоор байна.


Хөрөнгө оруулалтыг ярина гэвэл  хөгжлийн томоохон хөрөнгө оруулалтыг, жишээлбэл 500 сая төгрөгөөс дээш юм уу, тэнд хэмжээ хязгаар баймаар байна. Тэгж байж л ярихгүй бол энэ байдлаар энэ улсуудад ч бас буруугүй, бас бидэнд ч буруугүй. Яагаад гэвэл бидэнд цаанаа сонгогчид байж байгаа. Yүнийг ингээч, тэгээч гэж шахаж байгаа. Гэтэл энэ чинь цаг хугацааны хувьд, орон зайн хувьд хэлэлцэж байгаа асуудлын хэмжээ хязгаар зааг гэж байх ёстой. Энэ маань ингээд холилдчихоод байна. Yүнийгээ бас нэг тодорхой болгомоор байна. Түүнээс яг энэ өнөөдрийн хэлэлцэж байгаа асуудлын хувьд би хэлээд байх юм байхгүй байна.


Д.Лүндээжанцан: Өнөөдрийн  Төсвийн хүрээний мэдэгдлийн ерөнхий хэлэлцүүлэг дээр  асуулт тавих гишүүд асуултаа тавьж,  санал хэлэх гишүүд саналаа хэлж дууслаа. 


Ерөнхий хэлэлцүүлэг, тэгээд нэг дэх хэлэлцүүлэг гэж байгаа. Энэ бол  ерөнхий хэлэлцүүлэг юмаа. Ийм учраас Төсвийн хүрээний мэдэгдлийг  Улсын  Их Хурлын нэгдсэн хуралдаанаар хэлэлцэх үед  одоо бол холбогдох Байнгын хороод үүнийг авч үзээд ингээд Төсвийн байнгын хороон дээр төвлөрч ярих ёстой.  Ийм учраас манай 11 Байнгын хороо, Байнгын хороодод гэж байгаа тийм учраас бүх Байнгын хороо гэж хэлээгүй, ямар ч байсан Эдийн засгийн, Нийгмийн бодлогын байнгын хороо, Боловсрол, соёл, шинжлэх ухааны байнгын хороо, Хөдөө аж ахуйн байнгын хороо Байгаль орчинтойгоо, Аюулгүй байдал, Төрийн байгуулалт гээд холбогдох Байнгын хороод авч үзээд Төсвийн байнгын хороонд санал дүгнэлтээ ирүүлэх ёстой. 


Ингээд Монгол Улсын 2006 оны Төсвийн хүрээний мэдэгдлийг зөвшөөрөх тухай Улсын Их Хурлын тогтоолын төслийг хэлэлцүүлэгт бэлтгүүлэхээр холбогдох Байнгын хороо /Төсвийн байнгын хороо/-нд шилжүүллээ.


Өнөөдрийн  хуралдаанаар хэлэлцэх байсан 8 асуудал тэгээд бусад асуудлын эхний З-ыг нь хэлэлцэж дууслаа. Маргааш Баасан гаригийн өглөө 9.00 цагаас өнөөдрийнхөө хэлэлцэж дуусаагүй асуудлыг үргэлжлүүлэн хэлэлцэнэ. Мөн Засгийн газрын мэдээллийн цагтай. Yүгээр Монгол Улсын Сангийн сайд Алтанхуяг мэдээлэл хийнэ. 


Өнөөдрийн хуралдаан дууссаныг мэдэгдье. Та бүхэн сайхан амраарай.


Хуралдаан 18 цаг 50 минутад дуусав. 

Соронзон хальснаас буулгасан:


ХУРАЛДААНЫ НАРИЙН


БИЧГИЙН ДАРГА 

